
R H A G L E N

1.   COFNODION  

Cyflwyno i’w cadarnhau, gofnodion drafft y cyfarfod o’r Cyngor Sir a gynhaliwyd ar 
29 Medi 2015. 

2.   DATGANIAD O DDIDDORDEB  

Derbyn unrhyw ddatganiad o ddiddordeb gan unrhyw Aelod neu Swyddog mewn 
perthynas ag unrhyw eitem ar y rhaglen. 

3.  DERBYN UNRHYW GYHOEDDIADAU GAN Y CADEIRYDD, ARWEINYDD Y 
CYNGOR NEU’R PRIF WEITHREDWR.  

4.   ASESIAD CORFFORAETHOL SWYDDFA ARCHWILIO CYMRU  

Derbyn cyflwyniad gan Swyddfa Archwilio Cymru ynghylch yr uchod.

5.   CYNLLUN GOSTYNGIADAU’R DRETH GYNGOR 2016/17  

Cyflwyno adroddiad y Pennaeth Swyddogaeth (Adnoddau)/Swyddog Adran 151 fel 
a gyflwynwyd a derbyniwyd gan y Pwyllgor Gwaith ar 30 Tachwedd, 2015 ynghyd 
âg atodiadau i’r adroddiad.

6.   PWYLLGOR SAFONAU – PENODI AELODAU NEWYDD O’R CYNGHORAU 
CYMUNED  

Cyflwyno adroddiad gan y Pennaeth Swyddogaeth (Busnes y Cyngor)/ Swyddog 
Monitro.

7.   ADOLYGIAD O GYNLLUN RHEOLI’R ARDAL O HARDDWCH NATURIOL 
EITHRIADOL (AHNE) 2015-2019  

Cyflwyno adroddiad y Pennaeth Cynllunio a Gwarchod y Cyhoedd fel a gyflwynwyd 
a derbyniwyd gan  y Pwyllgor Gwaith ar 30 Tachwedd, 2015.

8.   RHYBUDD O GYNNIG YN UNOL Â RHEOL 4.1.13.1 O'R CYFANSODDIAD  

Cyflwyno’r Rhybudd o Gynnig isod gan y Cynghorydd R Meirion Jones:-

"Yn dilyn cwestiwn i'r Cyngor ar 14 Mai 2015 penderfynodd y Cyngor i gyfeirio'r 
mater o warchod enwau tai ac anheddau i Grŵp Tasg Iaith y Cyngor i lunio 
argymhellion a pholisi penodol i'w gyflwyno i'r pwyllgor perthnasol, ac wedyn 
penderfynodd y Pwyllgor Gwaith ar 19 Hydref 2015 i gymeradwyo polisi ar enwi a 
rhifo strydoedd a thai sy'n hyrwyddo traddodiad ac etifeddiaeth ddiwylliannol yr 
Ynys.

Yn dilyn hyn gofynnir i'r Cyngor Sir ddatgan ei gefnogaeth i ymdrechion o fewn y 
Cynulliad a Llywodraeth Cymru i gynnwys darpariaeth ym mesur Bil yr Amgylchedd 
Hanesyddol (Cymru) i warchod enwau cyffredin cyfredol a hanesyddol adeiladau a 



thirnodau, i gynnwys tai ac anheddau, ac mai'r manylion hynny fydd yr ystyr i'r 
rhestr o enwau lleoedd yn ardal yr awdurdod."

CYNGOR SIR YNYS MÔN  
 

Cofnodion y cyfarfod a gynhaliwyd ar 29 Medi 2015 
 
 
YN BRESENNOL:   
 

Y Cynghorydd Jim Evans (Cadeirydd) 
Y Cynghorydd Robert G Parry OBE (Is-gadeirydd) 
 
Y Cynghorwyr R Dew, John Griffith, D R Hughes, K P Hughes, 
T Ll Hughes, Vaughan Hughes, Victor Hughes, W T Hughes, 
Llinos Medi Huws, A M Jones, Carwyn Jones, G O Jones, 
H E Jones, R Ll Jones, R. Meirion Jones, Richard Owain Jones, 
Jeffrey M.Evans, Alun W Mummery, Dylan Rees, Nicola Roberts, 
P S Rogers, Alwyn Rowlands, Dafydd Rhys Thomas a 
Ieuan Williams 
 

WRTH LAW: Prif Weithredwr 
Pennaeth Swyddogaeth (Adnoddau)/Swyddog Adran 151 Dros Dro 
Pennaeth Addysg 
Pennaeth Proffesiwn – Adnoddau Dynol 
Pennaeth Gwasanaethau Democrataidd 
Rheolydd Gwasanaethau Cyfrifeg (BHO) 
Swyddog Pwyllgor (MEH). 
 

HEFYD YN 
BRESENNOL: 
 

Neb. 
 

YMDDIHEURIADAU: Y Cynghorwyr Lewis Davies, Ann Griffith a J A Roberts. 
 

 
1. COFNODION  

 
Cyflwynwyd cofnodion y cyfarfodydd o Gyngor Sir Ynys Môn a gynhaliwyd ar y 
dyddiadau isod a chadarnhawyd eu bod yn gywir:- 
 

 7 Ebrill 2015 (Arbennig) 

 14 Mai 2015 (10.30am) 

 14 Mai 2015 (2.00pm) 

 3 Medi 2015 (Arbennig) 
 

2. DATGANIAD O DDIDDORDEB  
 
Gwnaed datganiad personol gan yr Aelodau a ganlyn yn Eitem 9 – Darparu Clybiau 
Brecwast am Ddim mewn Ysgolion Cynradd.  Cyflwynwyd cais ar y cyd i Banel 
Caniatâd Arbennig y Pwyllgor Safonau ar 24 Medi 2015 a rhoddwyd caniatâd fel 
bod modd i’r Aelodau perthnasol siarad a phleidleisio ar yr amod bod y mater yn 
ymwneud â phob ysgol/sawl ysgol:- 

Y Cynghorwyr Jeff M. Evans, K.P. Hughes, Llinos M. Huws, Carwyn Jones, Bob 
Parry OBE, Nicola Roberts, Peter Rogers. 
 
Gwnaed datganiad o ddiddordeb personol gan y Cynghorydd Dafydd R. Thomas 
mewn perthynas ag eitem 10. 
 
Gwnaed datganiad o ddiddordeb personol gan y Cynghorydd K.P. Hughes mewn 
perthynas ag eitem 12. 
 
Gwnaed datganiad o ddiddordeb sy’n rhagfarnu gan y Cynghorydd G.O. Jones 
mewn perthynas ag eitem 12 a gadawodd y cyfarfod yn ystod y drafodaeth arni. 
 
Gwnaed datganiad o ddiddordeb personol mewn perthynas ag eitemau 12 ac 14 
gan y Prif Weithredwr a gadawodd y cyfarfod yn ystod y drafodaeth ar yr eitemau 
hyn. 
 

3. DERBYN UNRHYW GYHOEDDIADAU GAN Y CADEIRYDD, ARWEINYDD Y 
CYNGOR NEU’R PRIF WEITHREDWR  
 
Gwnaed y cyhoeddiadau a ganlyn gan y Cadeirydd:- 
 

 Hwn fydd y cyfarfod olaf o’r Cyngor Sir i Mr. Richard Micklewright, Pennaeth 
Swyddogaeth (Adnoddau)/Swyddog Adran 151 Dros Dro. Diolchodd y 
Cadeirydd i Mr. Micklewright am ei wasanaethau i’r Awdurdod dros yr 17 mis 
diwethaf. Ar ran yr Awdurdod estynnodd ei ddymuniadau gorau i Mr. 
Micklewright i’r dyfodol. Yn ogystal, dymunwyd yn dda i Mr. Micklewright a 
diolchwyd iddo am ei wasanaethau i’r Cyngor Sir gan y Prif Weithredwr a’r 
Cynghorydd H. Eifion Jones (Aelod Portffolio – Cyllid).   
 

Diolchodd Mr. Micklewright i Gadeirydd y Cyngor, y Prif Weithredwr, yr Aelod 
Portffolio (Cyllid) a holl Aelodau’r Cyngor am eu geiriau caredig. 

 

 Llongyfarchwyd y Cynghorydd Raymond Jones ar ei briodas yn ddiweddar. 
 

 Roedd y Cyngor Sir yn dymuno llongyfarch Cadeirydd y Pwyllgor Safonau, Mr. 
Michael Wilson ar gael ei ddewis i ddylunio a chreu Cadair Eisteddfod 
Paradwys a’r Fro a gynhelir ar 21 Mai 2016. 

 

 Llongyfarchwyd Ms Emma Knowles, sy’n wreiddiol o Benysarn, Amlwch am 
ennill Gwobr Arlunio Kyffin Williams 2015 sydd o fri mawr. Cyflwynwyd ei gwobr 
i Ms Knowles mewn seremoni arbennig yn Oriel Ynys Môn yn ddiweddar. 

 

 Cynhelir Gwasanaeth Sul y Cadeirydd ar ddydd Sul, 11 Hydref 2015 yng 
Nghapel Rhos y Gad, Llanfairpwll am 2.00pm, gyda the i ddilyn yn Ysgol David 
Hughes, Porthaethwy. 

 
4. CYFLWYNO DEISEBAU  

 
Ni dderbyniwyd unrhyw ddeisebau. 

5. DATGANIAD CYFRIFON  2014/15  
 
Cyflwynwyd – adroddiad y Pennaeth Swyddogaeth (Adnoddau) a’r Swyddog Adran 
151 Dros Dro ar y Datganiad Cyfrifon terfynol ar gyfer 2014/15. 
 
Dywedodd Cadeirydd y Pwyllgor Archwilio fod y Pwyllgor hwnnw wedi penderfynu 
yn ei gyfarfod ar 23 Medi 2015, ar ôl rhoi sylw i’r Datganiad Cyfrifon, y dylid 
argymell bod y Cyngor Sir yn derbyn ac yn cymeradwyo’r Datganiad Cyfrifon ar 
gyfer 2014/15. 
 
Rhoddodd y Pwyllgor sylw i’r adroddiad a chodwyd y materion a ganlyn:-   

 Holwyd ynghylch y prosesau a sefydlwyd i gau’r cyfrifon yn gynharach y 
flwyddyn nesaf.  Ymatebodd y Rheolydd Gwasanaethau Cyfrifeg trwy ddweud 
bod yr Adran Gyllid wedi sefydlu prosesau angenrheidiol i gau’r cyfrifon ym mis 
Mai yn hytrach na mis Mehefin bob blwyddyn. 

 Holwyd ynghylch dyledion tymor byr a chyfrifoldebau tymor hir ynghyd â’r 
prosesau ar gyfer casglu dyledion. Dywedodd y Pennaeth Swyddogaeth 
(Adnoddau)/Swyddog Adran 151 Dros Dro fod prosesau wedi’u sefydlu i gasglu 
dyledion a bod canran uchel o ddyledion amrywiol wedi cael eu casglu.  
Dywedodd y byddai’n rhoi dadansoddiad manwl i’r Aelodau Etholedig o’r 
prosesau a ddilynwyd. 
 

PENDERFYNWYD cadarnhau derbyn Datganiad Cyfrifon 2014/2015. 

 
6. ADRODDIAD PERFFORMIAD BLYNYDDOL (CYNLLUN GWELLA) 2014/15  

 

 Cyflwynwyd i sylw’r cyfarfod, adroddiad y Pennaeth Trawsnewid yn ymgorffori 
Adroddiad Perfformiad Cyngor Sir Ynys Môn am 2014/15.  
 

 Adroddwyd bod y Pwyllgor Gwaith wedi penderfynu fel a ganlyn ar ôl rhoi sylw 
i’r uchod yn ei gyfarfod ar 21 Medi 2015:- 

 “cyhoeddi fersiwn derfynol yr Adroddiad Perfformiad Blynyddol ar gyfer 
2014/15 erbyn y dyddiad cau statudol ym mis Hydref a’i fod yn cael ei gwblhau 
i’r perwyl hwnnw gan Swyddogion mewn ymgynghoriad â’r Aelod Portffolio.”  

  Dygodd yr Aelod Portffolio (Trawsnewid Perfformiad, y Cynllun Corfforaethol ac 
Adnoddau Dynol) sylw at y cynnydd a wnaed gan y Cyngor yn erbyn ei amcanion 
gwella ar gyfer 2014/15 fel yr amlinellir trwy’r 7 maes allweddol a oedd wedi eu 
cynnwys yn Nogfen Gyflawni Flynyddol 2014/15. 

Rhoddodd y Pwyllgor sylw i’r adroddiad a gwnaed y sylwadau a ganlyn:- 

 Mynegodd Cadeirydd y Pwyllgor Sgriwtini Corfforaethol ei bryderon nad oedd 
sylwadau’r Pwyllgor Sgriwtini Corfforaethol a gynhaliwyd ar 17 Medi 2015 wedi 
cael eu hymgorffori yn yr adroddiad i’r Cyngor Sir llawn. Rhoddodd y Prif 
Weithredwr sicrwydd y byddai sylwadau’r Pwyllgor Sgriwtini Corfforaethol yn 
cael eu hymgorffori yn yr adroddiad terfynol. 

 Dylai dangosyddion perfformiad gael eu dangos yn y Cynllun Gwella ar gyfer 
2015/16 dan y teitl Gwella’r Economi/Cymunedau. 

 Cyfleusterau Gofal Ychwanegol ar gyfer Oedolion Hŷn yn ne’r Ynys – dylid 
cynnwys dangosydd sy’n dangos yr hyn nad oedd yr Awdurdod wedi medru ei 
gyflawni. 

Penderfynwyd derbyn a chymeradwyo’r Adroddiad Perfformiad Blynyddol ar 
gyfer 2014/15 i’w gyhoeddi erbyn y dyddiad cau statudol o 31 Hydref. 

 
7. ADOLYGIAD BLYNYDDOL RHEOLI TRYSORLYS 2014/15  

 

 Cyflwynwyd – adroddiad y Pennaeth Swyddogaeth (Adnoddau)/Swyddog 
Adran 151 Dros Dro. 

 Adroddwyd bod y Pwyllgor Gwaith, ar ôl rhoi sylw i’r uchod yn ei gyfarfod ar 21 
Medi 2015 wedi PENDERFYNU argymell i’r Cyngor Sir ei fod yn derbyn yr 
argymhellion yn yr adroddiad. 

 
Penderfynwyd cymeradwyo argymhelliad y Pwyllgor Gwaith a derbyn  
Adolygiad Blynyddol Rheoli Trysorlys 2014/15. 
 

8. NEWIDIADAU I’R CYFANSODDIAD – RHEOLAU GWEITHDREFN SGRIWTINI  
 

 Cyflwynwyd – adroddiad y Pennaeth Swyddogaeth (Adnoddau)/Swyddog 
Adran 151 Dros Dro. 

 Adroddwyd bod y Pwyllgor Gwaith ar ôl rhoi sylw i’r uchod yn ei gyfarfod ar 21 
Medi 2015 wedi PENDERFYNU argymell i’r Cyngor Sir ei fod yn derbyn yr 
argymhellion yn yr adroddiad. 

 
Penderfynwyd cymeradwyo argymhelliad y Pwyllgor Gwaith a derbyn y 
Newidiadau Cyfansoddiadol i’r Rheolau Gweithdrefn Sgriwtini. 
 

9. DARPARU CLYBIAU BRECWAST AM DDIM MEWN YSGOLION CYNRADD  
 
Cyflwynwyd – adroddiad y Pennaeth Dysgu mewn perthynas â’r uchod. 
 
Dywedodd y Pennaeth Dysgu fod Grŵp Tasg a Gorffen wedi cael ei sefydlu oedd 
yn cynnwys Penaethiaid, Llywodraethwyr Ysgol, Aelodau Etholedig a Swyddogion 
Addysg i drafod darparu clybiau brecwast am ddim mewn Ysgolion Cynradd.  
Roedd argymhellion y Grŵp Tasg a Gorffen fel a ganlyn:- 
 

 Ysgolion i redeg clwb gofal cyn ysgol rhwng 8.00am ac 8.25am. Ysgolion 
wedyn i redeg clwb brecwast am ddim rhwng 8.25am ac 8.50am.  Y clybiau 
hyn i fod ar wahân i’w gilydd ac nid yw presenoldeb yn y clwb cyn ysgol yn 
ofynnol ar gyfer mynychu’r clwb brecwast. 
 

 Ymgynghori ar yr argymhelliad hwn gyda’r cydranddeiliaid mewn ffordd 
gyffelyb i’r ymgynghoriad blaenorol e.e. defnyddio surveymonkey a 
gohebiaeth gyda Chyrff Llywodraethu. Gwneud hyn gan nad oedd yr 
argymhelliad uchod yn opsiwn a amlinellwyd fel rhan o’r ymgynghoriad 
gwreiddiol. 

 Gweithredu’r trefniadau newydd, os cânt eu cymeradwyo, ym mis Medi 
2016.  Os bydd y system taliadau ar-lein ar gael erbyn mis Ebrill 2016, dylid 
gweithredu’r trefniadau newydd o ddechrau tymor yr haf, Ebrill 2016. 
 

 Bod y Grŵp Tasg a Gorffen yn parhau fel grŵp monitro a safonau ar gyfer y 
trefniadau newydd.  Y manylion ar gyfer y trefniadau arfaethedig yw:- 
 

 Y staff a gyflogir ar hyn o bryd dan y Cynllun Brecwast am Ddim i barhau 
fel y maent yn gyflogedig am awr o dan y trefniadau presennol h.y. 
7.50am i 8.50am. 

 

 Y ffi i’w gosod ar 75c y dydd y plentyn ar gyfer y clwb gofal cyn ysgol.  Os 
oes gan deulu dri neu fwy o blant yn mynychu’r clwb gofal cyn ysgol, y ffi 
a godir fydd £2 y diwrnod ar gyfer y teulu. 

 

 Bydd yr Awdurdod yn gosod cyfundrefn ar gyfer casglu ffioedd yn 
electronig. Bydd angen i unrhyw arian a gesglir gael ei fancio o fewn 
trefniadau bancio arferol yr ysgol. 

 

 Ni fydd unrhyw newid yn rôl Caterlink fel y darparwr brecwast. 
 

 Bydd yn rhaid i’r Awdurdod ystyried yr effaith ar yr angen i gofrestru gyda 
AGGCC ar sail ysgol unigol gan fod cofrestru’n ofynnol os bydd yr ysgol 
yn rhedeg clwb cyn ysgol a chlwb ar ôl ysgol am gyfanswm o fwy na dwy 
awr y diwrnod. Nid oes cost ynghlwm â chofrestru gydag AGGCC. 

 
Rhoddodd y Pwyllgor sylw i’r adroddiad a llongyfarchodd y Grŵp Tasg a Gorffen 
a’r Swyddogion am eu gwaith. Nodwyd y materion a ganlyn:- 
 

 Dylai’r gwaith o gasglu’r ffi ar gyfer y clybiau cyn ysgol gael ei weinyddu’n 
briodol. 

 Dylai rhieni, yn arbennig rhai o gefndir tlotach, wneud defnydd o’r clybiau 
brecwast am ddim oherwydd gwerth maethol y prydau. 

 Swyddogion i ystyried darpariaeth i roi gwybod i rieni sydd â hawl i dderbyn 
credydau treth a budd-daliadau eraill sy’n gysylltiedig â gofal plant am sut i 
hawlio’u costau’n ôl. 

 
PENDERFYNWYD derbyn yr adroddiad a chymeradwyo argymhellion y 
Grŵp Tasg a Gorffen fel y nodwyd uchod. 

 
10. CYNNIG A DDERBYNIWYD YN UNOL Â RHEOL 4.1.13.1 Y CYFANSODDIAD  

 
Cyflwynwyd – y Rhybudd o Gynnig isod gan y Cynghorydd Aled Morris Jones:- 
 
“Rydym yn annog Cyngor Sir Ynys Môn i ysgrifennu at y Weinyddiaeth Gyfiawnder 
yn gofyn iddynt gadw’r Llysoedd Ynadon yng Nghaergybi a Llangefni. 

Ers y Ddeddf Uno yn 1536, mae’r Llysoedd Ynadon cyfredol wedi bod yn 
gweinyddu Cyfiawnder y Goron yn Sir Ynys Môn”. 
 
Dywedodd y Cynghorydd Aled M. Jones y sefydlwyd Llysoedd Ynadon ar draws y 
sir, gan gynnwys ym Miwmares ac Amlwch y mae’r ddau ohonynt bellach wedi cau.  
Nododd ei fod yn bwysig cadw’r Llys Ynadon yng Nghaergybi a’r Llys Teulu yn 
Llangefni oherwydd y byddai teithio i Gaernarfon yn amhosib i rai o drigolion yr 
Ynys oherwydd costau a diffyg trafnidiaeth gyhoeddus. Anogodd yr Aelodau 
Etholedig i ysgrifennu at y Weinyddiaeth Amddiffyn erbyn 8 Hydref 2015 i gadw’r 
Llysoedd yng Nghaergybi a Llangefni. 
 
Cefnogwyd y Rhybudd o Gynnig yn unfrydol gan Aelodau’r Cyngor Sir, sef bod 
cadw’r Llys Ynadon yng Nghaergybi a’r Llys Teulu yn Llangefni yn hanfodol i’r Ynys 
a’i thrigolion. 
 
PENDERFYNWYD awdurdodi’r Swyddogion i ysgrifennu at y Weinyddiaeth 
Gyfiawnder ar ran y Cyngor Sir yn gofyn iddynt gadw’r Llys Ynadon yng 
Nghaergybi a’r Llys Teulu yn Llangefni.   
 

11. CAU ALLAN Y WASG A’R CYHOEDD  
 
PENDERFYNWYD mabwysiadu’r isod:- 
 
 “Dan Adran 100 (A)(4) Deddf Llywodraeth Leol 1972, gyrrwyd y wasg a'r 

cyhoedd allan o'r cyfarfod yn ystod y drafodaeth ar yr eitem a ganlyn, 
oherwydd y tebygrwydd y câi gwybodaeth ei rhyddhau a honno'n 
wybodaeth y gwna Atodlen 12A y Ddeddf eithriad ohoni fel y diffinnir y 
wybodaeth yn y Ddeddf ac yn y Prawf Budd y Cyhoedd sydd ynghlwm". 

 
 

12. PENODI PRIF WEITHREDWYR CYNORTHWYOL  
 
Cyflwynwyd – argymhelliad y Pwyllgor Penodi a gynhaliwyd ar 28 Medi, 2015. 
 
PENDERFYNWYD:- 
 

 Cadarnhau penderfyniad y Pwyllgor Penodi a gynhaliwyd ar 28 Medi 2015 
i benodi’r ymgeiswyr i’r ddwy swydd Prif Weithredwr Cynorthwyol. 

 Dirprwyo awdurdod i’r Prif Weithredwr ddynodi pa ymgeisydd 
llwyddiannus fydd yn mynd i ba swydd.  

 
13. CAU ALLAN Y WASG A’R CYHOEDD  

 
PENDERFYNWYD mabwysiadu’r isod:- 
 
 “Dan Adran 100 (A)(4) Deddf Llywodraeth Leol 1972, gyrrwyd y wasg a'r 

cyhoedd allan o'r cyfarfod yn ystod y drafodaeth ar yr eitem a ganlyn, 
oherwydd y tebygrwydd y câi gwybodaeth ei rhyddhau a honno'n 
wybodaeth y gwna Atodlen 12A y Ddeddf eithriad ohoni fel y diffinnir y 
wybodaeth yn y Ddeddf ac yn y Prawf Budd y Cyhoedd sydd ynghlwm". 

14. PECYNNAU DISWYDDO I BRIF SWYDDOGION 
 
Cyflwynwyd – adroddiad y Pennaeth Proffesiwn – Adnoddau Dynol mewn 
perthynas â’r uchod. 
 
Ar ôl ystyried yr adroddiad ysgrifenedig a’r diweddariad a gafwyd ar lafar gan 
y Pennaeth Proffesiwn (AD), PENDERFYNWYD derbyn y cynnig yn yr 
adroddiad a dirprwyo awdurdod i’r Swyddog A151, y Swyddog Monitro a’r 
Pennaeth Proffesiwn (AD) ddatrys/setlo unrhyw faterion sy’n codi yn y broses 
hon neu ohoni. 
 
 
 
 Daeth y cyfarfod i ben am 4.30pm 

 
 Y CYNGHORYDD JIM EVANS 
 CADEIRYDD 

Adroddiad Gwella Blynyddol 2014-15
Yn cynnwys Adroddiad Asesu Corfforaethol 2015 

Cyngor Sir Ynys Môn

Cyhoeddwyd: Rhagfyr 2015
Cyfeirnod y ddogfen: 556A2015

Mae’r Archwilydd Cyffredinol yn annibynnol ar y llywodraeth a chaiff ei benodi gan Ei Mawrhydi y Frenhines. 
Mae’r Archwilydd Cyffredinol yn ymgymryd â’i waith gan ddefnyddio staff ac adnoddau eraill a ddarperir gan 
Fwrdd Swyddfa Archwilio Cymru, sef bwrdd statudol a sefydlwyd at y diben hwnnw ac er mwyn monitro a 
chynghori’r Archwilydd Cyffredinol. Mae Swyddfa Archwilio Cymru yn atebol i’r Cynulliad Cenedlaethol.

Mae’r Archwilydd Cyffredinol yn archwilio cyrff llywodraeth leol yng Nghymru, gan gynnwys awdurdodau unedol, 
yr heddlu, gwasanaethau prawf, awdurdodau tân ac achub, parciau cenedlaethol a chynghorau cymuned. Mae 
hefyd yn cynnal astudiaethau gwerth am arian llywodraeth leol ac yn asesu cydymffurfiaeth â gofynion Mesur 
Llywodraeth Leol (Cymru) 2009.

Y tu hwnt i lywodraeth leol, yr Archwilydd Cyffredinol yw archwilydd allanol Llywodraeth Cymru a’r cyrff a noddir 
ganddi a’i chyrff cyhoeddus cysylltiedig, Comisiwn y Cynulliad a chyrff y Gwasanaeth Iechyd Gwladol yng 
Nghymru.

Mae’r Archwilydd Cyffredinol a staff Swyddfa Archwilio Cymru yn anelu at ddarparu adroddiadau cymesur sy’n 
canolbwyntio ar y cyhoedd ar stiwardiaeth adnoddau cyhoeddus a thrwy wneud hynny, feithrin dealltwriaeth a 
hyrwyddo gwelliant.

Paratowyd yr Adroddiad Gwella Blynyddol hwn ar ran 
Archwilydd Cyffredinol Cymru gan Huw Lloyd Jones, Andy Bruce, 

Melanie Watson, Paul Goodlad, Ian Hughes, Joe Hargreaves, 
Andrew Smith, Marc Roberts, Fflur Jones, Ena Lloyd a Debra Allen 

dan gyfarwyddyd Jane Holownia. 

Huw Vaughan Thomas
Archwilydd Cyffredinol Cymru

24 Heol y Gadeirlan
Caerdydd
CF11 9LJ

Cyrnodeb
1 Bob blwyddyn, rhaid i’r Archwilydd Cyffredinol gyflwyno adroddiad yn nodi pa mor 

dda y mae cynghorau, awdurdodau tân ac achub, a pharciau cenedlaethol Cymru 
yn cynllunio ar gyfer gwella wrth ddarparu eu gwasanaethau. Mae’r adroddiad 
hwn yn nodi canfyddiadau’r gwaith a wnaed yng Nghyngor Sir Ynys Môn gan 
staff Swyddfa Archwilio Cymru ar ran yr Archwilydd Cyffredinol ac mae hefyd yn 
seiliedig ar waith yr arolygiaethau perthnasol yng Nghymru. Mae’r adroddiad hwn 
yn rhoi crynodeb o’r asesiadau a gynhaliwyd ers i’r Archwilydd Cyffredinol gyhoeddi 
ei adroddiad gwella blynyddol diwethaf ym mis Mehefin 2014 ac mae’n cynnwys 
canfyddiadau Asesiad Corfforaethol yr Archwilydd Cyffredinol, a gynhaliwyd ym mis 
Chwefror 2015. Gan ystyried yr holl ganfyddiadau hyn, mae’r adroddiad yn cofnodi 
casgliad yr Archwilydd Cyffredinol o ran p’un a fydd y Cyngor yn gwneud trefniadau 
i sicrhau gwelliant parhaus ar gyfer 2015-16, yn ei farn ef.

2 Ni ddylid ystyried bod y casgliad hwn yn rhoi datganiad pendant am sefyllfa 
sefydliad nac yn rhagfynegi ei lwyddiant yn y dyfodol. Yn hytrach, dylid ystyried ei 
fod yn rhoi barn am y graddau y mae’r trefniadau sydd ar waith ar hyn o bryd yn 
rhesymol gadarn i’r graddau y gellir nodi hynny ar sail y gwaith a gyflawnwyd.  

3 Rydym am wybod a yw’r adroddiad hwn yn rhoi’r wybodaeth sydd ei hangen 
arnoch ac a yw’n hawdd ei ddeall. Gallwch fynegi eich barn drwy anfon e-bost 
atom yn swyddog.gwybodaeth@archwilio.cymru neu ysgrifennu atom yn 24 Heol y 
Gadeirlan, Caerdydd, CF11 9LJ. 

4 Mae’r Archwilydd Cyffredinol wedi dod i’r casgliad bod hunanymwybyddiaeth 
y Cyngor a’i hanes o wella trefniadau llywodraethu a rheoli yn debygol o’i 
helpu i wneud trefniadau i sicrhau gwelliant parhaus yn 2015-16.  

5 Mae’r farn hon yn adlewyrchu casgliadau’r Asesiad Corfforaethol, sef bod y 
Cyngor wedi gwella ei hunanymwybyddiaeth, gan wneud cynnydd da o ran 
atgyfnerthu ei drefniadau a gwella gwasanaethau, ond bod llawer i’w wneud 
o hyd i ddefnyddio staff ac adnoddau eraill mewn modd mwy strategol. 

6 Canfu tîm yr archwiliad fod aelodau, swyddogion a phartneriaid yn 
cydweithio’n dda o fewn fframwaith llywodraethu sy’n gwella, gan fynd i’r 
afael â blaenoriaethau lleol a threfniadau y mae’r Cyngor yn cydnabod nad 
ydynt yn gweithio’n dda. 

7  Daethom i’r casgliad hwn am y rhesymau canlynol:

• ar y cyfan, mae gweledigaeth y Cyngor yn adlewyrchu anghenion lleol ond nid 
yw maint yr uchelgais bob amser yn glir i randdeiliaid ac nid yw strategaethau 
allweddol wedi’u hintegreiddio’n gadarn â’r Cynllun Corfforaethol; 

Adroddiad cryno

• mae arweinyddiaeth gynhwysol a hunanymwybodol y Cyngor yn cydnabod bod 
angen gwneud mwy i sicrhau bod newidiadau mewn diwylliant a rheolaeth yn 
ennill eu plwyf ac mae’r Cyngor yn rheoli’r risgiau cysylltiedig;  

• mae trefniadau llywodraethu a chorfforaethol y Cyngor wedi gwella; er bod 
bylchau pwysig yn parhau, mae gan y Cyngor ymwybyddiaeth dda o’r hyn sydd 
angen ei wneud o hyd; ac

• mae’r Cyngor yn chwarae rôl amlwg mewn gweithgarwch ar y cyd ac yn 
cyfrannu’n dda at waith partneriaeth.

8 Gwnaethom ganfod hefyd, fod y Cyngor wedi cymryd camau i fynd i’r afael â 
gwendidau yn ei ddefnydd strategol o adnoddau ond bod rhagor o waith i’w 
wneud yn wyneb heriau ariannol. 

9 Nodwyd y canlynol gennym:

• er gwaethaf anawsterau hirsefydlog yn yr Adran Gyllid, mae’r Cyngor wedi 
cyflawni targedau arbedion cyffredinol ac mae bellach mewn sefyllfa well i 
sicrhau bod trefniadau gwell ym maes cynllunio ac atebolrwydd ariannol yn 
parhau;

• nid yw’r Cyngor yn cynllunio ac yn rheoli ei weithlu mewn modd digon strategol i 
liniaru’r risgiau sylweddol i gapasiti a gallu yn y dyfodol;

• nid yw trefniadau rheoli asedau’r Cyngor yn cefnogi prosesau gwneud 
penderfyniadau a gwella cadarn ac effeithiol bob amser; ac 

• mae’r Cyngor wedi cydnabod y gwendidau sylweddol sy’n gysylltiedig â’i 
ddefnydd o dechnoleg a’i brosesau llywodraethu gwybodaeth ac mae’n dechrau 
gwneud cynnydd o sylfaen isel.

10 Yn olaf, gwnaethom ganfod, yn ystod 2013-14, i’r Cyngor wneud cynnydd da yn 
erbyn ei flaenoriaethau gwella allweddol.  

11 Daethom i’r casgliad canlynol:

• perfformiodd y Cyngor yn dda yn erbyn cyfran uchel o ddangosyddion 
cenedlaethol 2013-14, sy’n ymdrin ag ystod eang o wasanaethau;

• yn ôl Estyn, roedd cryn dipyn o newidiadau a gwelliannau wedi digwydd mewn 
cyfnod cymharol fyr, o fewn y gwasanaeth ysgolion ac yn gorfforaethol;

• yn ôl Arolygiaeth Gofal a Gwasanaethau Cymdeithasol Cymru, yn 2013-14, 
roedd y Cyngor ar gamau cynnar y broses o weithredu rhaglen uchelgeisiol i 
drawsnewid gwasanaethau i oedolion a phlant; ac

• mae’r Cyngor yn parhau i wneud cynnydd o ran gwella sgiliau iaith Gymraeg ei 
staff.

Argymhellion a chynigion ar gyfer gwella
12 O ystyried yr ystod eang o wasanaethau a ddarperir a’r heriau y mae’r Cyngor yn 

eu hwynebu, byddai’n anarferol pe na baem wedi dod o hyd i bethau y gellir eu 
gwella. Gall yr Archwilydd Cyffredinol:

• wneud cynigion ar gyfer gwella - os caiff cynigion eu gwneud i’r Cyngor, byddem 
yn disgwyl iddo weithredu arnynt a byddwn yn gwneud gwaith dilynol ar yr hyn 
sy’n digwydd;

• gwneud argymhellion ffurfiol ar gyfer gwella - os caiff argymhelliad ffurfiol ei 
wneud, mae’n rhaid i’r Cyngor baratoi ymateb i’r argymhelliad hwnnw o fewn  
30 diwrnod gwaith;

• cynnal arolygiad arbennig a chyhoeddi adroddiad a gwneud argymhellion; ac

• argymell y dylai Gweinidogion Llywodraeth Cymru ymyrryd mewn rhyw ffordd.

13 Nid ydym wedi gwneud unrhyw argymhellion statudol yn ystod gwaith blaenorol 
a gynhaliwyd eleni ac nid ydym yn gwneud rhai yn yr adroddiad hwn chwaith. 
Fodd bynnag, mae’r Archwilydd Cyffredinol yn gwneud argymhellion a all fod yn 
berthnasol i’r Cyngor yn ei Adroddiadau Cenedlaethol ar Lywodraeth Leol. Ceir 
rhestr o’r argymhellion a wnaed yn yr adroddiadau a gyhoeddwyd yn ystod  
2014-15 yn Atodiad 5. Hefyd, mae’r cynigion canlynol ar gyfer gwella yn deillio o’n 
gwaith ar gyfer yr Asesiad Corfforaethol ym mis Chwefror 2015. 

Cynigion ar gyfer gwella

C15.1    Dylai’r Cyngor adolygu ei flaenoriaethau gwella er mwyn sicrhau bod maint ei uchelgais 
yn glir a’i fod yn adlewyrchu’r capasiti a’r adnoddau sydd gan y Cyngor yn realistig.

C15.2 Dylai’r Cyngor sicrhau bod ei strategaethau ar gyfer Rheoli Asedau, Pobl a TGCh wedi’u 
cysylltu’n glir â Chynllun Corfforaethol y Cyngor a’r strategaeth ariannol gysylltiedig. 

C15.3 Dylai’r Cyngor wneud y canlynol:

• sefydlu ymhellach diwylliant o waith corfforaethol cyson ymhlith staff ar bob lefel; a

• sicrhau bod staff ar bob lefel yn cael eu dwyn i gyfrif am gydymffurfio â pholisïau’r 
Cyngor a gweithredu penderfyniadau.   

C15.4  Wrth weithredu ei strategaeth gaffael newydd, dylai’r Cyngor sicrhau ei fod yn datblygu 
ac yn defnyddio’r sgiliau sydd eu hangen i reoli a monitro contractau â chyflenwyr 
nwyddau a gwasanaethau allanol yn well.

C15.5  Dylai’r Cyngor gynllunio ei weithlu mewn ffordd gyson a defnyddio’r canlyniadau i lywio 
toriadau staff yn y dyfodol.  

C15.6  Dylai’r Cyngor fynd ati mewn ffordd systematig a, lle y bo’n briodol, ffordd gorfforaethol i 
ymdrin â’r argymhellion a’r cynigion ar gyfer gwella sydd wedi’u cynnwys yn y canlynol:

• adolygiadau Swyddfa Archwilio Cymru o drefniadau’r Cyngor i helpu i ddiogelu plant 
ac o Fwrdd Gwasanaethau Lleol ar y Cyd Ynys Môn a Gwynedd;

• adolygiad o’r gwasanaeth TGCh a gomisiynwyd gan y Cyngor;  

• Hysbysiad Gorfodi a gyhoeddwyd gan Swyddfa’r Comisiynydd Gwybodaeth;  

• Adroddiad Gwerthuso Perfformiad 2013-14 a gyhoeddwyd gan Arolygiaeth Gofal a 
Gwasanaethau Cymdeithasol Cymru; ac

• adroddiadau Archwilio Mewnol.  

Cyflwyniad
14 O dan Fesur Llywodraeth Leol (Cymru) 2009 (y Mesur), mae’n rhaid i’r Archwilydd 

Cyffredinol gyflwyno adroddiad bob blwyddyn ar ba mor dda y mae cynghorau, 
awdurdodau tân ac achub a pharciau cenedlaethol Cymru yn cynllunio ar gyfer 
gwella wrth ddarparu eu gwasanaethau. Mae Atodiad 1 yn rhoi rhagor o wybodaeth 
am bwerau a dyletswyddau’r Archwilydd Cyffredinol o dan y Mesur.  

15 Yn 2013-14, dechreuodd staff Swyddfa Archwilio Cymru gylch pedair blynedd o 
asesiadau corfforaethol o fewn awdurdodau gwella yng Nghymru. Golyga hyn, 
yn ogystal â rhaglen flynyddol o astudiaethau gwella ac archwiliadau o ddulliau 
cynghorau o gynllunio gwelliant ac adrodd ar welliant, y bydd pob Cyngor yn cael 
Asesiad Corfforaethol manwl unwaith yn ystod cyfnod o bedair blynedd. Yn y 
cyfamser, byddwn yn olrhain datblygiadau ac yn cyflawni gwaith asesu pellach sy’n 
canolbwyntio ar nifer o themâu allweddol, a ddatblygir mewn trafodaeth â phob 
cyngor.  

16 Cynhaliwyd ein gwaith maes ar gyfer Asesiad Corfforaethol Cyngor Sir Ynys 
Môn (y Cyngor) yn ystod mis Chwefror 2015. Mae’r adroddiad gwella blynyddol 
hwn yn cynnwys adroddiad yr Asesiad Corfforaethol a hefyd yn rhoi crynodeb o’r 
adroddiadau rheoleiddiol a gyflwynwyd i’r Cyngor ers cyhoeddi’r adroddiad gwella 
blynyddol diwethaf ym mis  Mehefin 2014. Er nad yw’r Asesiad Corfforaethol yn 
ceisio rhoi dadansoddiad cynhwysfawr o berfformiad holl wasanaethau’r Cyngor, 
mae’n cofnodi perfformiad a chanlyniadau blaenorol y Cyngor yn ogystal â’r 
trefniadau allweddol sydd eu hangen i ategu gwelliannau mewn gwasanaethau a 
swyddogaethau.  

17 Gwnaed y gwaith hwn gan staff Swyddfa Archwilio Cymru, ar ran yr Archwilydd 
Cyffredinol. Gyda chymorth gan arolygiaethau yng Nghymru, Estyn (ar gyfer 
addysg), Arolygiaeth Gofal a Gwasanaethau Cymdeithasol Cymru (AGGCC) a 
Chomisiynydd y Gymraeg, rydym wedi llunio darlun o’r hyn y mae’r Cyngor yn 
ceisio ei gyflawni, sut mae’n gwneud hynny, a’r cynnydd y mae wedi’i wneud ers i’r 
Archwilydd Cyffredinol gyhoeddi ei adroddiad gwella blynyddol diwethaf. Yn olaf, 
gan ystyried hyn oll, noda’r adroddiad gasgliad yr Archwilydd Cyffredinol o ran p’un 
a yw’r Cyngor yn debygol o wneud trefniadau i sicrhau gwelliant parhaus ar gyfer 
2015-16.

18 Ni ddylid ystyried bod y casgliad hwn yn rhoi datganiad pendant am sefyllfa 
sefydliad nac yn rhagfynegi ei lwyddiant yn y dyfodol. Yn hytrach, dylid ystyried ei 
fod yn rhoi barn am y graddau y mae’r trefniadau sydd ar waith ar hyn o bryd yn 
rhesymol gadarn i’r graddau y gellir nodi hynny ar sail y gwaith a gyflawnwyd. 

19 Canolbwyntiodd ein gwaith maes ar gyfer yr asesiad corfforaethol ar y graddau 
y mae trefniadau yn helpu i wella perfformiad gwasanaethau a chanlyniadau i 
ddinasyddion. 

20 Mae’r Asesiad Corfforaethol yn ystyried y canlynol:

• Perfformiad a chanlyniadau:

‘A yw’r Cyngor yn gwneud cynnydd o ran cyflawni ei welliannau arfaethedig i 
berfformiad a chanlyniadau?’

• Gweledigaeth a chyfeiriad strategol:

 ‘A yw gweledigaeth a chyfeiriad strategol y Cyngor yn cefnogi gwelliant?’

• Llywodraethu ac atebolrwydd:

‘A yw trefniadau llywodraethu ac atebolrwydd y Cyngor yn cefnogi prosesau 
gwneud penderfyniadau cadarn ac effeithiol?’

• Y defnydd o adnoddau:

‘A yw’r Cyngor yn rheoli ei adnoddau yn effeithiol er mwyn cyflawni ei 
welliannau arfaethedig i berfformiad a chanlyniadau?’

• Cydweithio a phartneriaethau:

‘A yw trefniadau cydweithio a phartneriaeth y Cyngor yn gweithio’n effeithiol er 
mwyn gwella perfformiad a chanlyniadau?’

• Rheoli’r broses wella:

 ‘A yw’r Cyngor yn rheoli ei raglen wella yn effeithiol?’

21 Mae’r casgliadau a geir yn yr adroddiad hwn yn seiliedig ar y gwaith a gyflawnwyd 
ac, oni nodir fel arall, yn adlewyrchu’r sefyllfa ar yr adeg pan gafodd y gwaith ei 
gyflawni. Fodd bynnag, mae newidiadau diweddar i Uwch Dîm Rheoli a strwythur y 
Cyngor yn rhoi cyd-destun pwysig i’r adroddiad hwn. Cyfeiriwn at y newidiadau hyn 
ym mharagraffau 34 i 38. 

22 Ers gwneud ein gwaith maes ar gyfer yr Asesiad Corfforaethol, rydym wedi cwrdd 
â’r Uwch Dîm Rheoli, yr Arweinydd, y Dirprwy Arweinydd ac aelodau’r Cabinet 
Cysgodol, ac wedi trafod ein canfyddiadau cychwynnol. Mae’r Cyngor wedi ymateb 
yn gadarnhaol i’r canfyddiadau hyn ac eisoes wedi rhoi cynllun gweithredu ar waith 
i fynd i’r afael â’n cynigion ar gyfer gwella. 

Mae aelodau, swyddogion a 
phartneriaid yn cydweithio’n dda o fewn 
fframwaith llywodraethu sy’n gwella, 
gan fynd i’r afael â blaenoriaethau 
lleol a threfniadau y mae’r Cyngor yn 
cydnabod nad ydynt yn gweithio’n dda  

Ar y cyfan, mae gweledigaeth y Cyngor yn adlewyrchu 
anghenion lleol ond nid yw maint yr uchelgais bob amser yn 
glir i randdeiliaid ac nid yw strategaethau allweddol wedi’u 
hintegreiddio’n gadarn â’r Cynllun Corfforaethol  
23 Mae’r Cyngor wedi datblygu dwy ddogfen drosfwaol, sy’n cyd-fynd â’i gilydd, a sy’n 

nodi ei weledigaeth. Mae’r cyntaf yn canolbwyntio ar faterion mewnol gan amlinellu 
cynlluniau’r Cyngor i foderneiddio a bod yn fwy effeithlon. Mae’r llall yn cynnwys 
gweledigaeth ar gyfer yr Ynys a’i phobl, a ddatblygwyd ar y cyd â Chyngor 
Gwynedd a phartneriaid eraill ar y Bwrdd Gwasanaethau Lleol. Caiff ei chrynhoi 
yn y Cynllun Integredig Sengl, ‘Cryfhau Cymunedau yng Ngwynedd ac Ynys 
Môn (2013-2017)’. Er na chânt eu hegluro’n dda ym mhob dogfen gyhoeddus, 
mae cysylltiadau clir rhwng gweledigaeth, amcanion strategol a thargedau lleol y 
Cyngor, a blaenoriaethau cenedlaethol fel cefnogi’r bobl fwyaf bregus, codi safonau 
addysgol a moderneiddio ysgolion a datblygu’r economi.    

24 Mae uchelgeisiau’r Cyngor yn ymestynnol ac yn heriol, ond mae manylion pwysig 
ar goll mewn rhai dogfennau. Er enghraifft, mae rhai o’r camau gweithredu 
arfaethedig yng Nghynllun Cyflawni’r Cyngor ar gyfer 2014-15 yn cynnwys 
cynnydd mewn gweithgarwch, ond ni nodir faint o gynnydd sy’n ddisgwyliedig. 
Mae gweithgareddau arfaethedig eraill yn cynnwys targedau perfformiad, ond 
nid oes gwybodaeth am lefelau perfformiad blaenorol, sy’n ei gwneud yn anodd 
i randdeiliaid allanol asesu maint uchelgeisiau’r Cyngor. Fodd bynnag, mae 
cynlluniau busnes gwasanaethau unigol yn cynnwys targedau perfformiad tryloyw 
a chysylltiadau clir â blaenoriaethau gwella’r Cyngor, gan alluogi’r Cyngor i fonitro 
ei berfformiad ac adrodd arno.  

25 Ar y cyfan, mae’r Cyngor yn dangos bod ganddo ymwybyddiaeth dda o’r  
cyd-destunau daearyddol, demograffig, economaidd, amgylcheddol a 
chymdeithasol allweddol y mae’n gweithio ynddynt. Mae’r Cyngor eisoes wedi 
atgyfnerthu ei drefniadau i ymgysylltu â rhanddeiliaid a’r cyhoedd, er mwyn sicrhau 
bod eu hanghenion a’u dyheadau’n cael eu hadlewyrchu’n dda yn ei weledigaeth 
a’i waith cynllunio strategol. Fodd bynnag, mae’r Cyngor wedi cydnabod nad yw 
ei drefniadau wedi ymsefydlu’n llawn eto. Mae wrthi’n cymryd camau i hyrwyddo 
dulliau ymgysylltu mwy cyson a chynhwysfawr ar draws y Cyngor a’i bartneriaid, 
gan weithio gyda Medrwn Môn1 i wella gwaith ymgynghori. Dylai hyn helpu’r 
Cyngor i sicrhau bod ei weledigaeth a’i flaenoriaethau gwella yn y dyfodol yn 
seiliedig ar ddadansoddiad anghenion cynhwysfawr.  

26 Mae gweledigaeth y Cyngor yn adlewyrchu’n glir ymrwymiad i welliant parhaus. 
Mae’n rhoi pwyslais clir ar wella perfformiad a chanlyniadau gwasanaethau, ar sail 
rhaglen newid gynhwysfawr. Mae’r Cyngor wedi cysoni rhai o’i strategaethau a’i 
gynlluniau allweddol â rhai ei bartneriaid; er enghraifft, mae’n aelod o Gydbwyllgor 
trawsranbarthol ar wastraff gweddilliol. Fodd bynnag, nid yw strategaethau a 
chynlluniau allweddol y Cyngor, yn enwedig y rhai sy’n ymwneud â chyllid, asedau, 
y gweithlu a TG, yn ddigon cyson â’i gilydd na’r Cynllun Corfforaethol. Mae’r 
Cyngor wedi cydnabod y gwendid yn ei drefniadau sicrwydd a llywodraethu ac 
mae’n gweithio i wella’r cysylltiadau rhwng ei gynlluniau allweddol.  

1 Asiantaeth annibynnol sy’n rhoi cymorth a chyngor i sefydliadau gwirfoddol a grwpiau cymunedol yn Ynys Môn yw Medrwn Môn.

Mae arweinyddiaeth gynhwysol a hunanymwybodol y Cyngor 
yn cydnabod bod angen gwneud mwy i sicrhau bod newidiadau 
mewn diwylliant a rheolaeth yn ennill eu plwyf ac mae’r Cyngor 
yn rheoli’r risgiau cysylltiedig  
Mae aelodau etholedig a staff yn cydweithio’n dda â’i gilydd ac mae ganddynt 
ddealltwriaeth glir o beth sydd angen ei wneud ond mae’r ffaith bod y Cyngor yn 
fach yn amharu ar gyflymder y gwelliant  

27 Mae’r Cyngor yn elwa ar arweinyddiaeth wleidyddol sefydlog ac uchel ei pharch. 
Er bod gwahaniaethau ynglŷn â materion polisi penodol yn parhau, mae aelodau 
etholedig o’r holl grwpiau gwleidyddol yn rhannu’r weledigaeth ar gyfer yr Ynys 
ac yn dangos cyfrifoldeb cyfunol dros gyfraniad y Cyngor tuag at gyflawni’r 
weledigaeth honno.  

28 Mae arweinwyr y Cyngor yn ymgysylltu’n dda ag arweinwyr grwpiau sydd heb 
gynrychiolwyr yn y Pwyllgor Gwaith. O ganlyniad, mae pob cynghorydd yn 
chwarae mwy o ran ym musnes y Cyngor nag yn y gorffennol. Yn ogystal â’u 
gwaith pwyllgor ffurfiol a’u gwaith yn eu wardiau, mae aelodau’n cymryd rhan 
mewn adolygiadau o berfformiad gwasanaethau, byrddau rhaglen ac amrywiaeth 
o weithgareddau datblygu aelodau. O ganlyniad, mae aelodau’n helpu i ddatblygu 
ac adolygu blaenoriaethau’r Cyngor a chymeradwyo strategaethau cysylltiedig 
i’w cyflawni. Mae pob aelod yn cael cyfle i ddylanwadu ar waith cynllunio busnes 
ac mae aelodau’r gwrthbleidiau bellach yn cyfrannu mwy nag o’r blaen at bennu’r 
gyllideb. Caiff cynigion cyllidebol eu rhannu’n eang a’u trafod yn gynnar yn y 
broses.   

29 Mae arweinyddiaeth y Cyngor hefyd wedi datblygu ffordd fwy dynamig o ymgysylltu 
â staff. Er enghraifft, gall rheolwyr canol a staff eraill sy’n gwirfoddoli ddylanwadu 
ar newidiadau drwy’r fenter Chwe Thema Allweddol, sy’n rhoi ystod eang o adborth 
i’r Cyngor ar ei gynnydd. Er bod staff sy’n cymryd rhan yn y fenter hon yn cael eu 
hannog i rannu’r hyn y maent yn ei ddysgu â chydweithwyr, nid oes gan y Cyngor 
ffordd systematig o rannu arfer da sy’n dod i’r golwg eto. 

30 Ym mis Ionawr 2015, a chyn yr Asesiad Corfforaethol, lluniodd y Cyngor ei ail 
hunanasesiad2. Caiff cynnydd ei asesu yn erbyn y chwe Thema Allweddol a nodir 
yng Nghynllun Corfforaethol y Cyngor a defnyddir ystod o dystiolaeth gan gynnwys:

• Datganiad Llywodraethu Blynyddol y Cyngor; 

• Adroddiad Perfformiad Blynyddol y Cyngor;

• heriau o ran gwasanaethau; a 

• barn staff a gesglir drwy’r chwe Gweithgor Thema Allweddol a gaiff eu cadeirio 
gan reolwyr canol.

2 Mae hunanasesiad y Cyngor ar gael ar ei wefan: Adroddiad Hunanasesu 2015 

31 Mae hunanwerthusiad cadarn a chytbwys y Cyngor cyn ein Hasesiad Corfforaethol 
yn dangos bod gan uwch swyddogion ac aelodau etholedig ymwybyddiaeth dda o 
gryfderau a gwendidau’r Cyngor.  

32 Er gwaethaf ymdrechion i ymgysylltu â staff ac aelodau etholedig, mae arweinwyr y 
Cyngor yn cydnabod nad yw’r broses o ymsefydlu ymagwedd gorfforaethol a dileu 
gwaith seilo wedi gorffen eto, a bod risgiau a meysydd i’w gwella ymhellach yn 
bodoli. Mae’r Cyngor yn parhau i wynebu pwysau o ran capasiti a gaiff eu dwysáu 
gan awydd y Cyngor i sicrhau newidiadau cyflym ar y naill law a’r hinsawdd 
ariannol cynyddol heriol ar y llaw arall. Mae’r pwysau hyn yn ymestyn i aelodau 
etholedig hefyd; mae’r gostyngiad o 25 y cant yn nifer y cynghorwyr ers etholiad 
2013 wedi arwain at gynnydd yn llwyth gwaith y rhai a gafodd eu hethol. Mae staff 
y Cyngor hefyd yn wynebu amrywiaeth eang o dargedau cyflawni heriol wrth i 
bwysau cyllidebol gynyddu ac wrth i nifer y staff ostwng.

33 O ganlyniad, dywedir yn aml mai diffyg capasiti sydd ar fai am oedi mewn 
prosiectau mewn rhai meysydd. Dylai penderfyniad diweddar i leihau nifer y 
Byrddau Rhaglen Trawsnewid o dri i ddau, yn bennaf er mwyn canolbwyntio ar 
raglenni mewnol ac allanol, helpu’r Cyngor i ddefnyddio ei gapasiti i ysgogi newid 
mewn modd mwy effeithiol.      

Mae’r Cyngor yn ymwybodol o’r risgiau sy’n gysylltiedig â’r newidiadau i’w dîm o 
uwch swyddogion arweiniol ond mae’n rhy gynnar i werthuso effaith y trefniadau 
newydd

34 Cyn ein Hasesiad Corfforaethol ym mis Chwefror 2015, roedd y Prif Weithredwr 
wedi cadarnhau ei fod yn bwriadu ymddeol ym mis Mai 2015, hanner ffordd 
drwy dymor y Cyngor. Yn dilyn hyn, gofynnodd arweinwyr gwleidyddol y Cyngor 
am gyngor y Prif Weithredwr ar sut y gellir torri costau uwch reolwyr ar ôl ei 
ymddeoliad, ac aethant ati i ystyried yr opsiynau. Nod y camau ailstrwythuro oedd 
lleihau maint y tîm gan gynyddu capasiti swyddogion i ganolbwyntio ar faterion 
corfforaethol ar yr un pryd.

35 Ychydig cyn ein Hasesiad Corfforaethol, cyhoeddwyd yn annisgwyl y byddai’r 
Dirprwy Brif Weithredwr hefyd yn gadael y Cyngor ym mis Mawrth 2015 ac 
ychwanegodd hyn fwy o gymhlethdod a risg at y gwaith o gynllunio’r strwythur 
newydd. Ynghyd â’r posibilrwydd y gallai’r Cyngor golli ei uwch reolwyr i gyd 
mewn byr amser, gallai hefyd golli cyfeiriad a momentwm wrth weithredu ei raglen 
drawsnewid. 

36 Cytunwyd mewn egwyddor ar y cynigion ailstrwythuro ym mis Mawrth 2015. 
Mae’r model gweithredu newydd yn cael gwared ar yr haen o dri Chyfarwyddwr 
Gweithredol ac yn cyflwyno dau Brif Weithredwr Cynorthwyol a fydd yn adrodd yn 
uniongyrchol i’r Prif Weithredwr. Mae’r strwythur newydd yn cynnwys un swydd 
yn fwy nag un o’r modelau eraill a ystyriwyd, ac felly mae’r gostyngiad mewn 
costau yn llai nag a allai fod wedi bod yn bosibl fel arall. Fodd bynnag, mae’r 
model a gymeradwywyd yn cynnig ateb gwell i’r risg a amlinellir ym mharagraff 35. 
Penderfynodd y Pwyllgor Gwaith hefyd gynnwys y Swyddog Monitro a Swyddog 
A151 fel aelodau llawn o Uwch Dîm Arwain y Cyngor ochr yn ochr â’r tair swydd 
newydd. Gall y penderfyniad hwn ychwanegu profiad ac arbenigedd gwerthfawr at 
drafodaethau’r tîm.

37 Dechreuodd y Prif Weithredwr newydd, a benodwyd o blith y tîm rheoli ar y 
pryd, ei swydd pan ymddeolodd ei ragflaenydd ym mis Mai 2015. Mae wedi 
bod ynghlwm wrth raglen drawsnewid y Cyngor ers y dechrau ac mae ganddo 
wybodaeth gynhwysfawr am yr heriau sy’n wynebu Ynys Môn. Nid oedd y ddau 
Brif Weithredwr Cynorthwyol, a benodwyd ill dau ym mis Medi 2015 o’r tu allan i’r 
Cyngor, wedi dechrau eu swyddi ar adeg cyhoeddi’r adroddiad hwn.  

38 Mae’n rhy gynnar i werthuso effaith gyffredinol y newidiadau hyn. Wrth i’r model 
gweithredu newydd ennill ei blwyf, mae’r Cyngor yn disgwyl gwella a thrawsnewid 
ei wasanaethau’n gyflymach ac atgyfnerthu ei allu i ymateb yn effeithiol i 
newidiadau allanol.  

Mae trefniadau llywodraethu a chorfforaethol y Cyngor wedi 
gwella; er bod bylchau pwysig yn parhau, mae gan y Cyngor 
ymwybyddiaeth dda o’r hyn sydd angen ei wneud o hyd
Mae trefniadau llywodraethu gwell yn dangos bod aelodau’n cael eu datblygu’n 
effeithiol ac maent yn helpu’r Cyngor i nodi’r meysydd hynny lle mae angen iddo 
wella

39 Mae trefniadau llywodraethu’r Cyngor wedi cael eu hatgyfnerthu a’u moderneiddio 
dros y blynyddoedd diwethaf o dan nifer o themâu llywodraethu. Cafodd y 
gwelliannau eu cynnwys yng Nghynllun Trawsnewid y Cyngor, a fabwysiadwyd 
ym mis Ionawr 2013, a oedd yn amlinellu ei daith trawsnewid hyd at 2016. Mae’r 
Cyngor wedi mabwysiadu cod llywodraethu corfforaethol lleol, sy’n gyson ag 
egwyddorion Fframwaith CIPFA/SOLACE3, sef ‘Delivering Good Governance in 
Local Government’. Mae’r cod ar gael i’r cyhoedd ar wefan y Cyngor.  

3 CIPFA - y Sefydliad Siartredig Cyllid Cyhoeddus a Chyfrifyddiaeth: SOLACE – Cymdeithas Prif Weithredwyr ac Uwch Reolwyr 
Awdurdodau Lleol

40 Y Pwyllgor Gwaith, sy’n cynnwys yr Arweinydd a chwe Deilydd Portffolio, yw’r 
prif gorff gwneud penderfyniadau yn y Cyngor. Mae dau Bwyllgor Craffu sy’n 
cynnwys cynghorwyr nad ydynt yn rhan o’r Pwyllgor Gwaith. Mae’r Pwyllgor Craffu 
Corfforaethol yn edrych ar waith mewnol y Cyngor tra bod y Pwyllgor Craffu ar 
Bartneriaethau ac Adfywio yn edrych ar bartneriaethau allanol ac effaith y Cyngor 
ar ei gymunedau. Mae rhaglenni gwaith y ddau bwyllgor craffu, o reidrwydd, yn 
eang, ond mae’r cadeiryddion a swyddogion cefnogi craffu yn cydweithio’n dda 
â’i gilydd i flaenoriaethu, gan ddefnyddio blaenraglen waith y Pwyllgor Gwaith yn 
effeithiol. Mae’r swyddogaeth graffu yn ychwanegu gwerth at waith y Cyngor ac yn 
rhoi sicrwydd bod penderfyniadau yn gadarn a bod sail ddigonol iddynt.

41 Mae’r Cyngor yn defnyddio hunanasesiadau trylwyr i nodi meysydd i’w datblygu 
neu eu gwella yn ei drefniadau llywodraethu ac mewn mannau eraill. Er enghraifft, 
mae’r Pwyllgor Archwilio yn cynnal hunanasesiad blynyddol o’i berfformiad. Ar 
gyfer 2014-15, nododd fod angen diwygio ei gylch gorchwyl yn unol â chanllawiau 
newydd gan CIPFA, megis cynnwys, am y tro cyntaf, yr adolygiad o effeithiolrwydd 
trefniadau’r Cyngor i sicrhau gwerth am arian. Mae’r Cyngor hefyd wedi cynnal 
adolygiad o’r hyn y mae wedi’i gyflawni yn erbyn y chwe Thema Allweddol yn y 
Cynllun Corfforaethol. Aseswyd bod y thema ‘Cyngor Proffesiynol sy’n cael ei 
Redeg yn Dda’, sy’n cynnwys effeithiolrwydd trefniadau llywodraethu’r Cyngor, 
wedi cael ei ‘gyflawni’n rhannol’. Nododd y Cyngor fod gwelliannau o ran ei 
arweinyddiaeth wleidyddol a chyfranogiad aelodau yn gyflawniadau cadarnhaol ac, 
ymhlith y meysydd i’w gwella, cyfeiriodd at yr angen i sefydlu trefniadau rheoli risg 
a pharhad busnes effeithiol.  

42 Yn 2012, arolygodd Estyn a Swyddfa Archwilio Cymru Wasanaethau Addysg 
y Cyngor ar gyfer Plant a Phobl Ifanc. Ar ôl yr arolygiad, gosodwyd mesurau 
arbennig ar y Cyngor a phenodwyd Bwrdd Adfer i ddarparu cymorth a her allanol. 
Lluniodd y Cyngor gynllun gwella ôl-arolygiad a chynhaliodd Estyn dri ymweliad 
monitro rhwng mis Tachwedd 2013 a mis Mehefin 2014 er mwyn asesu cynnydd 
y Cyngor. Yn ein Hadroddiad Gwella Blynyddol yn 2014, nodwyd gennym fod 
y Cyngor yn ymateb yn dda i ganfyddiadau arolygiad Estyn a bod perfformiad 
ysgolion yn Ynys Môn wedi gwella.

43 Ar ôl yr ymweliad monitro diwethaf ym mis Mehefin 2014, nododd Estyn fod y 
Cyngor wedi gwneud cynnydd da a’i fod, i raddau helaeth, wedi mynd i’r afael 
â’r saith argymhelliad yn adroddiad 2012; yn ôl Estyn, roedd newidiadau a 
gwelliannau arwyddocaol wedi digwydd mewn cyfnod cymharol fyr, o fewn y 
gwasanaeth ysgolion ac yn gorfforaethol. O ganlyniad, cyhoeddodd Prif Arolygydd 
Ei Mawrhydi dros Addysg a Hyfforddiant yng Nghymru nad oedd angen mesurau 
arbennig ar y Cyngor mwyach ac nad oedd angen unrhyw waith dilynol pellach.

44 Hefyd, canmolodd adroddiad Estyn yn 2014 ansawdd gwaith y Cyngor wrth nodi 
agweddau ar ei waith y mae angen eu gwella. Ym mis Mehefin 2014, nododd Estyn 
fod y Cyngor wedi darparu adroddiad hunanarfarnu manwl a gwerthusol a oedd yn 
nodi cryfderau a meysydd sydd angen sylw. Dywedodd arolygwyr fod swyddogion 
addysg yn adnabod eu gwasanaethau a’u hysgolion yn dda a bod swyddogion 
GwE4  yn darparu gwerthusiadau cytbwys o berfformiad ysgolion i’r Cyngor.  

45 Nododd Estyn fod swyddogion yn cyflwyno gwerthusiadau cywir o berfformiad ym 
mhob rhan o’r Cyngor i aelodau etholedig a bod trefniadau cynhwysfawr ar waith i 
sicrhau atebolrwydd a chraffu effeithiol. Mae’r Cyngor wedi sefydlu Grŵp Monitro 
Safonau Ysgolion, sy’n cynnwys aelodau, ac sy’n craffu ar berfformiad ysgolion 
sy’n tanberfformio ac yn eu dwyn i gyfrif. Er mai newydd ddechrau mae’r fenter 
hon, nododd Estyn fod gwaith y grŵp wedi codi lefelau atebolrwydd mewn ysgolion 
yn ogystal â darparu gwybodaeth werthfawr i aelodau am berfformiad ysgolion 
ledled yr ynys.  

46 Mae ein Hasesiad Corfforaethol yn cyd-fynd â’r canfyddiadau hyn. Mae’r Cyngor 
eisoes wedi datblygu cynlluniau gweithredu i fynd i’r afael â’r meysydd i’w gwella a 
nodwyd yn ei hunanwerthusiad.  

47 Mae gan y Cyngor drefniadau effeithiol i sicrhau bod aelodau pob grŵp 
gwleidyddol yn hyddysg am fusnes y Cyngor. Mae’r trefniadau hyn wedi helpu i 
feithrin ymddiriedaeth rhwng aelodau a swyddogion. Mae’r Cyngor, er enghraifft, 
wedi sefydlu Pwyllgor Gwaith Cysgodol er mwyn rhoi gwybodaeth i aelodau a’u 
cynnwys, a helpu i ddatblygu capasiti aelodau’r gwrthbleidiau. Mae’r Pwyllgor 
Gwaith Cysgodol yn bodoli drwy gytundeb anffurfiol rhwng y grwpiau sy’n rheoli a’r 
grwpiau gwrthbleidiol, gyda chymorth yr Uwch Dîm Rheoli, er mwyn helpu i sicrhau 
trefniadau llywodraethu da o fewn y Cyngor. Mae cyfarfodydd rheolaidd rhwng 
arweinwyr grwpiau a’r Prif Weithredwr a sesiynau briffio anffurfiol gan y Pwyllgor 
Gwaith wedi helpu i wella ymddiriedaeth a chydberthnasau rhwng swyddogion 
ac aelodau. Gall swyddogion ymgynghori ag aelodau cyn dechrau unrhyw waith 
sylweddol, ac mae aelodau yn cael y wybodaeth ddiweddaraf am ddatblygiadau 
arfaethedig pwysig o fewn y Cyngor. Hefyd, mae Grŵp Penaethiaid Gwasanaeth y 
Cyngor wedi cael ei adnewyddu ac mae’n tyfu’n gorff effeithiol sy’n annog mwy o 
waith corfforaethol ar draws gwasanaethau.

48 Mae aelodau’n cyfrannu mewn ffordd adeiladol a cheir cydberthnasau cadarnhaol 
rhwng aelodau a swyddogion. Mae’r Cyngor wedi llunio Protocol Perthynas ar gyfer 
aelodau a swyddogion ac mae wedi elwa ar raglen a gefnogir gan Gymdeithas 
Llywodraeth Leol Cymru i ddatblygu’r Pwyllgor Gwaith, y Pwyllgor Gwaith Cysgodol 
ac uwch arweinwyr. Adlewyrchir y gwaith hwn yn y lleihad sylweddol a welwyd 
yn nifer y cwynion a wnaed i’r Pwyllgor Safonau am ymddygiad aelodau, ac ni 
chanfuwyd bod sail i unrhyw rai o’r cwynion hynny yn ystod y flwyddyn.  

4 GwE yw’r consortiwm gwella ysgolion sy’n gwasanaethu’r chwe awdurdod lleol yng Ngogledd Cymru.

49 Mae’r Cyngor yn cydnabod pwysigrwydd prosesau da i ddatblygu a chynorthwyo 
aelodau ac mae wedi darparu nifer o fentrau datblygu. Er enghraifft, mae’r rhan 
fwyaf o aelodau’n cwblhau adolygiadau datblygiad personol rheolaidd ac yn cael 
hyfforddiant helaeth wedi’i deilwra i’w anghenion. Cynhaliwyd grwpiau ffocws 
ag aelodau er mwyn llywio cynnwys y Cynllun Datblygu Aelodau a’i wneud yn 
fwy perthnasol i’w anghenion. Cyflawnodd y Cyngor Siarter Cefnogi a Datblygu 
Aelodau Cymru yn 2013-14. Mae gan bob aelod, gan gynnwys aelodau lleyg y 
Pwyllgor Safonau, swydd-ddisgrifiad ac maent yn cael adolygiadau datblygiad 
personol. Disgwylir i aelodau gyhoeddi adroddiad blynyddol ar wefan y Cyngor 
hefyd. Mae templed safonol i’r adroddiad sy’n cynnwys gwybodaeth am 
grŵp gwleidyddol y cynghorydd, ei ward, ei rolau a’i gyfrifoldebau, ei gofnod 
presenoldeb, unrhyw hyfforddiant y mae wedi’i gael a gweithgareddau y mae 
wedi cymryd rhan ynddynt. Mae’n ffordd dryloyw i ddinasyddion ganfod pa 
weithgareddau y mae eu cynghorydd wedi bod ynghlwm wrthynt.

50 Mae amrywiaeth o drefniadau llywodraethu gwahanol ond priodol yn sail i’r 
prosiectau cydweithredol rhanbarthol a lleol y mae’r Cyngor yn rhan ohonynt. 
Cyflwynir adroddiadau ar gynnydd o fewn Bwrdd Gwasanaethau Lleol (BGLl) ar 
y Cyd Ynys Môn a Gwynedd, er enghraifft, ar wahân i bwyllgorau craffu’r ddau 
gyngor a Phwyllgor Gwaith y BGLl. Fodd bynnag, mae’r Cyngor a’i bartneriaid 
wedi cydnabod bod angen moderneiddio trefniadau llywodraethu’r BGLl, gan 
gynnwys trefniadau craffu, ac maent wedi penodi’r Ganolfan Craffu Cyhoeddus5 fel 
ymgynghorydd.  

51 Yn dilyn proses arfarnu opsiynau, cytunodd y Cyngor a’i bartneriaid ar un model 
llywodraethu a chraffu ar gyfer y BGLl ar y cyd ym mis Ionawr 2015. Nid yw 
aelodau’r pwyllgor craffu wedi’u cadarnhau eto, ond byddant yn cynnwys aelodau 
o’r ddau gyngor, y sector cyhoeddus a’r trydydd sector, ac aelodau cyfetholedig. 
Mae’r model yn ystyried arfer da ac mae wedi denu sylw Llywodraeth Cymru a 
BGLlau cyfagos. Mae’r Ganolfan Craffu Cyhoeddus hefyd wedi datgan y gallai’r 
fenter hon fod yn arloesol ac mae’n darparu cymorth parhaus wrth i’r trefniadau 
newydd ddatblygu ac ymsefydlu.  

Bu gwelliannau sylweddol yn nhrefniadau rheoli perfformiad y Cyngor 
dros y blynyddoedd diwethaf ond erys bylchau pwysig yn y graddau y caiff 
gwasanaethau ac unigolion eu dwyn i gyfrif  

52 Bu gwelliannau sylweddol dros y blynyddoedd diwethaf yn y modd y mae’r Cyngor 
yn rheoli ei berfformiad a’r risgiau sy’n ei wynebu. Mae ansawdd gwaith cynllunio 
ar lefel gorfforaethol a lefel gwasanaeth yn fwy cyson nag o’r blaen ac mae’r 
defnydd o brosesau rheoli prosiectau a rhaglenni yn golygu bod gwaith sy’n galw 
am ffocws amlddisgyblaethol yn cael ei reoli’n fwy trylwyr.

5 Mae’r Ganolfan Craffu Cyhoeddus yn elusen gofrestredig i hyrwyddo craffu cyhoeddus, atebolrwydd, tryloywder a chyfranogiad er 
budd y cyhoedd.

53 Mae uwch reolwyr, aelodau o’r Pwyllgor Gwaith a chynrychiolwyr craffu yn cymryd 
rhan mewn ymarferion herio gwasanaethau rheolaidd, gan adolygu perfformiad pob 
gwasanaeth yn erbyn ei gynlluniau ariannol a busnes ac atgyfnerthu atebolrwydd 
penaethiaid gwasanaeth.  

54 Yn y Gwasanaeth Dysgu Gydol Oes, mae Estyn wedi nodi bod gwaith cynllunio 
bellach yn rhoi cyfeiriad clir i’r gwaith. Mae’r llinyn sy’n cysylltu Cynlluniau 
Corfforaethol â chynlluniau adrannol ac yna â chynlluniau personol yn glir ac mae 
staff ar bob lefel yn deall yn well eu cyfraniad personol tuag at gyflawni nodau ac 
amcanion y gwasanaeth.  

55 Fodd bynnag, erys anghysondebau ac agweddau ar reoli perfformiad y mae 
angen eu hatgyfnerthu. Yn ddiweddarach yn yr adroddiad hwn, er enghraifft, 
cyfeiriwn at wendidau wrth reoli perfformiad y gwasanaeth TGCh ac anghysondeb 
yn y defnydd a wneir o’r system arfarnu staff. Gwnaethom nodi hefyd mai araf fu 
cynnydd wrth roi rhai argymhellion o archwiliadau mewnol ar waith a bod ôl-groniad 
o hyd o argymhellion a ddyfarnwyd yn uchel neu’n ganolig eu risg nad ydynt 
wedi’u gweithredu ers 2012. Mae Pwyllgor Archwilio’r Cyngor yn dod yn fwyfwy 
ymwybodol o’r broblem hon ac yn herio swyddogion yn rheolaidd i fynd i’r afael ag 
argymhellion yn amserol a rhoi gwybodaeth am gynnydd yn rheolaidd.   

56 Nid oes gan y Cyngor unrhyw system i gofnodi bod staff wedi darllen a deall 
polisïau a gweithdrefnau ac wedi cydymffurfio â nhw. Bu enghreifftiau o ddiffyg 
cydymffurfiaeth mewn meysydd pwysig fel caffael corfforaethol a diogelwch 
gwybodaeth, er bod adroddiadau mewnol ac allanol wedi tynnu sylw at broblemau 
o ran cydymffurfiaeth ers 2011. Heb unrhyw gofnodion o gydymffurfiaeth, mae’n 
anodd dangos bod y polisïau perthnasol wedi cael eu rhannu’n briodol neu fod 
staff yn eu deall. Mae’r Cyngor yn ymwybodol o’r broblem hon ac mae’n ystyried 
opsiynau i gyflwyno system electronig i roi’r wybodaeth ddiweddaraf i staff am 
bolisïau corfforaethol, cadarnhau eu bod wedi deall gweithdrefnau a’u bod yn eu 
cymhwyso, a darparu cyfleuster e-ddysgu. Mae’r Cyngor hefyd wedi ailstrwythuro 
ei dîm a’i brosesau caffael er mwyn ymdrin a chydymffurfio â’r materion a nodwyd 
mewn adroddiadau blaenorol.

Mae’r Cyngor wedi cydymffurfio â’i ddyletswyddau Cynllunio Corfforaethol a llunio 
adroddiadau ar welliant fel sy’n ofynnol o dan y Mesur  

57 Dros y blynyddoedd diwethaf, mae’r Cyngor wedi gwella ansawdd ei gynlluniau 
allweddol yn gyson ac mae Cynllun Gwella 2014-156 yn ddogfen glir a hygyrch  
sy’n nodi beth mae’r Cyngor yn bwriadu ei wneud a sut y gellid mesur a gwerthuso 
ei lwyddiant. Gwnaethom gyhoeddi tystysgrif ym mis Mehefin 2014 yn cadarnhau 
bod y Cynllun Gwella yn cyflawni dyletswyddau’r Cyngor o dan y Mesur (gweler 
Atodiad 2).

6 Mae Cynllun Gwella 2015-16 wedi cymryd lle cynllun 2014-15 ac mae ar gael ar wefan y Cyngor: Dogfen Gyflawni Blynyddol 
(Cynllun Gwella) 2015/16

58 Yn dilyn hyn, lluniodd y Cyngor ei Adroddiad Perfformiad ar gyfer 2013-14, sy’n 
rhoi asesiad cytbwys o berfformiad yn erbyn amcanion gwella’r Cyngor. Mae’r 
adroddiad yn cynnwys yr holl elfennau gofynnol ac, yn benodol, mae’n esbonio sut 
y mae ei gynnwys yn cyfrannu at ddyletswydd statudol y Cyngor i wneud trefniadau 
i sicrhau gwelliant parhaus a bod yn atebol. Mae hefyd yn nodi perfformiad y 
Cyngor yn erbyn yr holl ddangosyddion perfformiad statudol. Mae arddull a 
chynnwys yr adroddiad wedi gwella ers y flwyddyn flaenorol, sy’n adlewyrchu 
ymateb adeiladol y Cyngor i’n hadborth. Gwnaethom gyhoeddi tystysgrif yn 
cadarnhau ein barn ym mis Rhagfyr 2014 (gweler Atodiad 3).

Mae’r Cyngor wedi gwella ei brosesau rheoli risg a arferai fod yn gymhleth ac 
anghyson, ond mae’n rhy gynnar i farnu effeithiolrwydd y trefniadau newydd

59 Mae’r Cyngor yn cydnabod ei fod ar daith o safbwynt datblygu dull cadarn o nodi 
a rheoli risg. Dros y blynyddoedd diwethaf, mae wedi ceisio symleiddio ei system 
rheoli risg gymhleth ond nid yw eto wedi sefydlu trefniadau a gaiff eu cymhwyso’n 
gyson ar draws y sefydliad. Nid ymatebodd y Cyngor yn ddigon cyflym i broblemau 
fel diwedd cyfagos y contract â chyflenwr ei swyddogaeth archwilio mewnol, er 
enghraifft, na’r risgiau o ran ei brosesau llywodraethu gwybodaeth. Mae’r rhain yn 
broblemau y dylai system rheoli risg effeithiol fod wedi dangos bod angen rhoi sylw 
iddynt ar unwaith. 

60 Er gwaethaf y cynnydd corfforaethol araf wrth ddatblygu prosesau rheoli risg, 
gwelwyd clystyrau o arfer da mewn gwasanaethau unigol a hefyd yn y prosiectau 
hynny sy’n dod o dan drefniadau rheoli rhaglen y Cyngor. Ym mis Mehefin 2014, 
er enghraifft, nododd Estyn fod y gwasanaeth addysg wedi ffurfioli a chysoni ei 
systemau mewnol, gan gynnwys ei brosesau cynllunio busnes, cynllunio prosiect 
ac asesu risg. Arweiniodd hyn at greu sylfeini cadarnach a strwythurau penodol 
a oedd yn hyrwyddo mwy o gysondeb ar draws y gwasanaeth. Ar ôl hyn, nododd 
Estyn fod ymdeimlad cryf o berchenogaeth ac ymrwymiad clir i’r systemau newydd 
ymhlith staff ar bob lefel.  

61 Mae’r Cyngor yn ymwybodol o’r gwendid hwn a chomisiynodd gymorth allanol 
ym mis Medi a mis Hydref 2014 i helpu i adolygu’r fframwaith rheoli risg, gan 
gynnwys y polisi, y strategaeth, y canllawiau a’r matrics. Rhwng mis Hydref a 
mis Rhagfyr 2014, derbyniodd dros 60 o reolwyr hyfforddiant ar drefniadau risg 
diwygiedig. Daeth y gofrestr risg ddiwygiedig yn weithredol ym mis Ebrill 2015. 
Mae templed risg newydd ar gael nawr i’w ddefnyddio mewn cynlluniau cyflawni 
gwasanaethau a’r broses rheoli risg newydd. Fodd bynnag, mae’n rhy gynnar i 
farnu effeithiolrwydd y trefniadau newydd.

Mae cyfleoedd i atgyfnerthu trefniadau’r Cyngor i gefnogi diogelu plant     

62 Rhwng mis Mawrth a mis Mai 2014, gwnaethom gwblhau adolygiad ym mhob 
cyngor o’u trefniadau i gefnogi diogelu plant. Fel rhan o’r gwaith hwn, cynhaliwyd 
adolygiad o drefniadau chwythu’r chwiban y Cyngor hefyd. Yn ogystal â chyfweld â 
chynghorwyr a staff allweddol a darllen dogfennau perthnasol, gwnaethom gynnal 
arolwg ar-lein ar gyfer aelodau etholedig, uwch reolwyr a staff yn y gwasanaethau 
addysg a hamdden er mwyn profi trefniadau pob cyngor.  

63 Rydym wedi llunio adroddiad arall ar ganlyniad y gwaith hwn a gwnaethom naw 
cynnig ar gyfer gwella nad ydym wedi’u hailadrodd yn yr adroddiad hwn. I grynhoi, 
canfuwyd y canlynol:

• Mae’r Cyngor wedi rhoi trefniadau llywodraethu a chraffu clir ar waith er mwyn 
rheoli ei gyfrifoldebau o ran diogelu plant.

• Mabwysiadwyd polisi lleol ar ddiogelu plant, ond bu rhywfaint o oedi cyn rhoi 
cynllun gweithredu’r polisi diogelu ar waith o gymharu â’r dyddiadau targed 
gwreiddiol, yn rhannol oherwydd gwaith y Cyngor i gwblhau gwaith Gwerthuso 
Swyddi.

• Roedd cyfran yr ymatebwyr i’n harolwg a oedd yn gwybod pwy yw Swyddog 
Amddiffyn Plant dynodedig y Cyngor a’i gynghorydd arweiniol yn uwch na 
chyfartaledd ein harolwg.

• Nid oedd diogelu plant wedi ymddangos ar agenda graffu yn y 12 mis cyn ein 
hadolygiad, er i’r polisi diogelu gael ei ddatblygu a’i gyflwyno. Nid yw trefniadau 
newydd, a gynigiwyd yn y polisi i sicrhau y creffir yn effeithiol ar faterion diogelu, 
wedi’u pennu’n derfynol eto.  

• Mae gan y Cyngor system i gofnodi nifer y staff perthnasol sydd wedi cael 
hyfforddiant diogelu, ond roedd cyfran yr ymatebwyr i’r arolwg a ddywedodd eu 
bod wedi cael hyfforddiant yn ddiweddar ychydig yn is na’r cyfartaledd.

• Mae’r Cyngor wedi sicrhau ei hun ei fod yn cydymffurfio â gofynion diogelu data.

• Mae’r polisi chwythu’r chwiban wedi’i esbonio’n glir yng Nghyfansoddiad y 
Cyngor, ond nid oedd wedi’i hyrwyddo na’i ddefnyddio yn dda.

64 Ers cwblhau ein gwaith, rydym wedi helpu’r Cyngor i wella ei drefniadau chwythu’r 
chwiban.

Mae’r Cyngor yn chwarae rôl amlwg mewn gweithgarwch ar y 
cyd ac yn cyfrannu’n dda at waith partneriaeth 
65 Mae’r Cyngor yn chwarae rôl amlwg mewn nifer o bartneriaethau strategol ar 

lefel genedlaethol, rhanbarthol a lleol ac mae’n ymwybodol o’r meysydd lle gallai 
gweithgarwch ar y cyd wella. Mae’n realistig am yr heriau sydd i ddod a’r angen 
i ddarparu gwasanaethau â chyllidebau is drwy gefnogi gwasanaethau mwy 
integredig, gan gynnwys comisiynu rhanbarthol.

66 Mae’r Cyngor yn cydweithio’n dda â’r sector preifat, gydag enghreifftiau’n cynnwys 
menter ‘Ynys Ynni’, sy’n denu datblygiadau ynni carbon isel i Ynys Môn. Er 
enghraifft, mae prosiect ynni’r llanw yn cael ei lansio ar yr ynys, a allai greu swyddi 
gweithgynhyrchu a gweinyddol yn ardal Caergybi.  Hefyd, gallai buddiannau 
prosiect Wylfa Newydd drawsnewid yr economi, hyrwyddo twf busnesau a 
mewnfuddsoddiad.  

67 Mae enghreifftiau eraill yn cynnwys y cyhoeddiad diweddar y caiff ffiniau Ardal 
Fenter Ynys Môn eu hymestyn i gynnwys parth ynni adnewyddadwy morol a safle 
Parc Gwyddoniaeth Menai newydd yn y Gaerwen. Gallai’r ddau leoliad wneud 
cyfraniad hirdymor sylweddol i’r economi leol a rhanbarthol.  

68 Mae gwaith ar y cyd rhwng y Cyngor a Bwrdd Iechyd Prifysgol Betsi Cadwaladr 
drwy’r Bwrdd Cyflawni Integredig yn creu buddiannau fel arbedion ac osgoi costau,  
a mwy o gadernid mewn amrywiaeth o wasanaethau.

69 Rhwng mis Tachwedd 2014 a mis Ionawr 2015, gwnaethom gwblhau adolygiad o 
Fwrdd Gwasanaethau Lleol (BGLl) ar y Cyd Ynys Môn a Gwynedd. Rydym wedi 
llunio adroddiad arall ar ganlyniad y gwaith hwn a gwnaethom dri chynnig ar gyfer 
gwella nad ydym wedi’u hailadrodd yn yr adroddiad hwn. 

70 Sefydlwyd y BGLl ym mis Ebrill 2013, ar ôl uno’r ddau hen BGLl yng Ngwynedd 
ac Ynys Môn. Sefydlwyd Uned Bartneriaeth newydd, wedi’i lleoli yng Nghyngor 
Gwynedd, i gydgysylltu gweithgarwch y BGLl yn y ddwy sir. Fodd bynnag, 
cafwyd anawsterau yn ystod misoedd cyntaf gweithrediad y BGLl newydd. 
Oherwydd gwendidau o ran cydgysylltu a rheoli credai rhai partneriaid ei fod yn 
canolbwyntio’n gul ar faterion gweithredol lefel isel, a hynny ar draul mynd i’r 
afael â materion cymunedol pwysicach. O ganlyniad, teimlai nifer o bartneriaid 
y BGLl eu bod wedi’u datgysylltu oddi wrth ei nodau a’i amcanion, a arweiniodd 
at bresenoldeb afreolaidd mewn cyfarfodydd, a thrwy hynny tanseiliwyd 
effeithiolrwydd prosesau gwneud penderfyniadau.  

71 Cydnabu’r Cyngor a’i bartneriaid nad oedd y sefyllfa yn gynaliadwy a bod 
angen gwneud newid sylweddol er mwyn i’r BGLl wneud cynnydd a hyrwyddo 
gwell cydweithio a chanlyniadau. Pennwyd cam seibiant ac adolygu yn ystod y 
flwyddyn, a oedd yn cynnwys penodi Rheolwr Partneriaeth newydd i gydgysylltu 
gweithgareddau’r BGLl yn well, helpu i lunio Cynllun Integredig Unigol ar y cyd i 
Wynedd ac Ynys Môn, a chytuno ar flaenoriaethau newydd. Ar ddechrau 2014, yn 
ystod y cam seibiant ac adolygu, gwnaeth y BGLl nifer o benderfyniadau pwysig, 
gan gynnwys y canlynol:

• datblygu uchelgais newydd sy’n canolbwyntio’n fwy ar gau’r bwlch ariannu 
mewn gwasanaethau cyhoeddus;

• sicrhau cydbwysedd priodol rhwng rheoli’r galw am wasanaethau yn effeithiol yn 
y tymor byr, ac effaith ymyriadau amlasiantaeth ar y galw am wasanaethau yn y 
tymor canolig i’r tymor hwy;

• datblygu nifer fach o flaenoriaethau allweddol ar gyfer cyflawni dros y ddwy 
flynedd nesaf; ac

• adolygu strwythurau partneriaeth a threfniadau llywodraethu presennol y BGLl.

72 Cymerodd Rheolwr newydd y Bartneriaeth gamau effeithiol i helpu i ddatblygu 
gweledigaeth a blaenoriaethau’r BGLl ac, yn benodol, i hyrwyddo mwy o 
ymddiriedaeth, ymrwymiad a chydweithrediad ymhlith holl bartneriaid y BGLl. 
Gwellodd presenoldeb yng nghyfarfodydd y BGLl yn sylweddol yn ystod 2014. 
Hefyd, er mwyn datblygu ei flaenoriaethau newydd, aeth y BGLl ati i ‘feddwl ar 
sail systemau’, ac arweiniodd hyn at fwy o ddealltwriaeth o ddiwylliant, nodau ac 
amcanion y sefydliadau partner a datblygu tair blaenoriaeth strategol glir i’r BGLl. 
Etholwyd Cadeirydd newydd, yn annibynnol ar y ddau gyngor, ym mis Tachwedd 
2014.   

73 O ganlyniad i’r amrywiol fentrau a gynhaliwyd yn ystod y flwyddyn, gwnaethom 
ganfod bod y BGLl mewn sefyllfa well nag o’r blaen i helpu i gyflawni gwell 
canlyniadau i ddinasyddion y ddwy sir. Mae partneriaid megis Parc Cenedlaethol 
Eryri, Medrwn Môn a Phrifysgol Bangor yn rhan o brosiectau gwerthfawr sy’n 
cefnogi ac yn lleddfu pwysau ar wasanaethau cyhoeddus prif ffrwd. Gallai rhoi 
pwyslais ar dorri cylchoedd a phatrymau ymddygiad sy’n creu mwy o alw a 
bregusrwydd ymhlith gwasanaethau partneriaid arwain at fwy o gynaliadwyedd 
wrth ddarparu gwasanaethau cyhoeddus.   

74 Er gwaethaf y cynnydd a gyflawnwyd yn ystod y flwyddyn, mae nifer o faterion 
y mae angen mynd i’r afael â hwy er mwyn cynnal y momentwm. Cyhoeddwyd 
y Cynllun Integredig Sengl – Cryfhau Cymunedau yng Ngwynedd ac Ynys Môn 
(2013-2017) – ym mis Awst 2014, cyn i’r BGLl ddatblygu ei flaenoriaethau newydd. 
Mae angen i’r Cynllun gael ei ddiweddaru i ystyried y blaenoriaethau newydd a 
nodi ffrydiau gwaith partneriaid unigol. Hefyd, mae ymadawiadau diweddar nifer o 
aelodau gweithredol a Rheolwr y Bartneriaeth wedi tanseilio cadernid a chapasiti’r 
BGLl, ac maent yn peri her sylweddol i’r Cyngor a’i bartneriaid ar y BGLl. 

Mae’r Cyngor wedi cymryd camau 
i fynd i’r afael â gwendidau yn ei 
ddefnydd strategol o adnoddau ond 
mae rhagor o waith i’w wneud yn 
wyneb heriau ariannol

Er gwaethaf anawsterau hirsefydlog yn yr Adran Gyllid, mae’r 
Cyngor wedi cyflawni targedau arbedion cyffredinol ac mae 
bellach mewn sefyllfa well i sicrhau bod trefniadau gwell ym 
maes cynllunio ac atebolrwydd ariannol yn parhau
Mae’r Adran Gyllid wedi lleihau ei dibyniaeth ar staff asiantaeth yn sylweddol ac 
mae mewn sefyllfa well na chynt i ddatblygu arbenigedd rheoli ariannol mewnol

75 Adeg ein Hasesiad Corfforaethol, roedd Adran Gyllid y Cyngor wedi cael pedwar 
arweinydd gwahanol dros y pum mlynedd diwethaf, dau ohonynt yn benodiadau 
dros dro. Yn y gorffennol, cafodd swyddi allweddol yn yr adran eu llenwi dros 
dro neu gan staff asiantaeth oherwydd trosiant staff uchel ac anawsterau o ran 
recriwtio. Mae statws dros dro staff yn yr Adran Gyllid wedi cael effaith andwyol 
ar gapasiti’r Cyngor i ddatblygu arbenigedd rheoli ariannol ymysg ei reolwyr 
gwasanaeth a chyflawni ei nod o ddatblygu ei staff ei hun. 

76 Yn ystod 2015, mae’r Cyngor wedi cymryd camau cadarnhaol i leihau dibyniaeth yr 
Adran Gyllid ar staff asiantaeth drwy recriwtio swyddog Adran 151 parhaol a thrwy 
ddefnyddio staff asiantaeth i helpu i gefnogi a mentora staff cyllid parhaol y Cyngor 
mewn swyddi allweddol. Mae’r Cyngor hefyd wedi recriwtio dau weithiwr cyllid dan 
hyfforddiant i ddechrau’r broses o feithrin gwybodaeth a phrofiad yn yr adran gan 
ddefnyddio staff lleol, a gwella gallu’r adran i ymdopi â newidiadau staffio.

77 Mae’r Cyngor wedi cynnal y gwelliannau diweddar a welwyd yn amseroldeb ac 
ansawdd ei gyfrifon. Mae Llythyr Archwilio Blynyddol y Cyngor (gweler Atodiad 4), 
a gyhoeddwyd dros ac ar ran yr Archwilydd Penodedig ym mis Tachwedd 2014, yn 
nodi:

• bod y Cyngor wedi cydymffurfio â’i gyfrifoldebau yn ymwneud ag adroddiadau 
ariannol a defnyddio adnoddau yn ystod 2013-14; a

• bod yr Archwilydd Penodedig yn fodlon bod gan y Cyngor drefniadau priodol 
ar waith i sicrhau darbodusrwydd, effeithlonrwydd ac effeithiolrwydd yn ei 
ddefnydd o adnoddau.

Mae’r Cyngor yn ymateb yn gadarnhaol i’n cynigion ar gyfer gwella’r ffordd y 
mae’n pennu ac yn monitro ei gyllidebau  

78 Nododd ein Hadolygiad o Drefniadau Rheoli Ariannol (yr Adolygiad), a gyhoeddwyd 
ym mis Tachwedd 2014, fod targedau arbedion 2014-15 wedi’u llywio gan yr 
Adran Gyllid, heb ymgysylltu fawr ddim â rheolwyr gwasanaeth. Ni allai rheolwyr 
gweithredol egluro sut y clustnodwyd targedau arbedion, a arweiniodd at ddiffyg 
perchenogaeth a dealltwriaeth o’r targedau.  

79 Nododd yr Adolygiad bedwar cynnig allweddol ar gyfer gwella, gan ganolbwyntio ar 
y canlynol:

• cysoni’r gyllideb â strategaethau allweddol eraill y Cyngor yn well;  

• gwneud sawl agwedd ar y broses o bennu’r gyllideb yn fwy eglur;  

• gwella perchenogaeth staff a chynghorwyr dros y broses o bennu’r gyllideb; a  

• sicrhau bod deiliaid cyllidebau a chynghorwyr yn cael gwybodaeth amserol a 
chywir am wariant gwirioneddol a rhagamcanol. 

80 Ar ddiwedd blwyddyn ariannol 2014-15, ceisiodd y Cyngor fynd i’r afael â’r 
meysydd hyn o bryder a gwelwyd gwelliant yn y broses o ymgynghori â 
gwasanaethau, cynghorwyr a’r cyhoedd am gyllideb 2015-16. Aeth yr Adran Gyllid 
ati i ymgysylltu â phenaethiaid gwasanaeth a chynghorwyr er mwyn datblygu 
amrywiaeth o opsiynau ar gyfer cynlluniau arbed, a rhoi cyfle iddynt graffu ar 
waith cyllidebu a chyfrannu at y broses gynllunio. Adolygodd y Pwyllgor Gwaith a’r 
Pwyllgor Craffu y cyllidebau refeniw drafft yng ngoleuni’r ymateb i ymgynghoriad 
cyhoeddus cyn i’r gyllideb gael ei chymeradwyo gan y Cyngor llawn.

81 Mae’r Cyngor yn bwriadu dwyn gwasanaethau i gyfrif yn agosach am eu cynlluniau 
arbed ar gyfer 2015-16 o gymharu â blynyddoedd blaenorol. Bydd hi’n ofynnol i 
wasanaethau lunio adroddiadau i’r tîm cyllid a’r Uwch Dîm Rheoli ar gynnydd yn 
erbyn eu cynlluniau arbed a chânt eu dwyn i gyfrif am amrywiadau sylweddol.  

82 Yn wahanol i flynyddoedd blaenorol, ni chaiff gwasanaethau newid eu cynlluniau 
arbed ac eithrio drwy broses ailgyllidebu ffurfiol. Bydd hyn yn helpu i roi mwy o 
eglurder ynghylch p’un a yw’r Cyngor yn llwyddo i gyflawni ei gynlluniau arbed yn 
hytrach na darganfod arbedion mewn meysydd lle nad oedd wedi’u rhagweld, fel 
y digwyddodd weithiau yn y gorffennol. Pan nad yw cynlluniau arbed yn eitemau 
un-tro syml, bydd yn rhaid i reolwyr cyllidebau gydymffurfio ag egwyddorion rheoli 
prosiect i sicrhau bod arbedion yn ymsefydlu’n gadarn o flwyddyn i flwyddyn.

83 Mae ail-lansio system cyfriflyfr cyffredinol y Cyngor, Civica, ar ôl anawsterau yn 
ystod ei blwyddyn gyntaf, wedi meithrin mwy o hyder yn y wybodaeth ariannol sydd 
ar gael i wasanaethau’r Cyngor.

Mae gan y Cyngor hanes rhesymol o fantoli ei gyllidebau, ond erys y rhagolygon 
ariannol yn heriol

84 Yn draddodiadol, mae gan y Cyngor hanes rhesymol o gyflawni’r targedau a 
gyllidebwyd ganddo. Llwyddodd i danwario £1.1 miliwn yn 2012-13 ac £1.2 
miliwn yn 2013-14, ond nid yw gwasanaethau unigol wedi cyflawni eu harbedion 
arfaethedig bob tro. Mae arbedion llai na’r disgwyl wedi cael eu lliniaru i sicrhau’r 
canlyniad terfynol ar gyfer y flwyddyn drwy wneud mwy o arbedion mewn meysydd 
eraill nag a nodwyd mewn cynlluniau arbed. Mae’r Cyngor unwaith eto wedi 
sicrhau tanwariant bach o £0.6 miliwn yn erbyn ei gyllideb ar gyfer 2014-15, sy’n 
cyfateb i tua 0.5 y cant o’r gyllideb.

85 Roedd cyllideb derfynol 2015-16 a gyflwynwyd i’r Cyngor yn cynnwys £4.3 miliwn 
o arbedion i gau’r bwlch cyllidebol ar gyfer cyllideb refeniw 2015-16. Craffodd yr 
Adran Gyllid, fel rhan o’r broses herio gwasanaethau, ar berfformiad hanesyddol 
gwasanaethau wrth fantoli eu cyllidebau, a heriodd gynlluniau gwariant y rhai â 
hanes o danwario ar y gyllideb. Mae cronfeydd wrth gefn wedi’u dileu o gyllidebau 
gwasanaethau unigol ac wedi’u canoli fel y gellir eu defnyddio yn ôl yr angen.  

86 Cafodd y cynlluniau arbed a ddatblygwyd drwy broses gyllidebu 2015-16 eu 
hadolygu i gadarnhau eu bod yn gyson ag amcanion y Cyngor a’u bod wedi’u 
cynllunio, lle bo hynny’n bosibl, fel arbedion parhaus yn hytrach nag arbedion un-
tro er mwyn helpu i sicrhau cynaliadwyedd gwaith cynllunio ariannol.

87 Mae’r Cyngor o dan bwysau ariannol sylweddol o hyd ac mae’n ymwybodol y bydd 
unrhyw lithriant yn erbyn cyllidebau nawr ac yn y dyfodol yn rhoi pwysau arno i 
ganfod arbedion ychwanegol. Mae angen cynhyrchu tua £10 miliwn o arbedion 
ychwanegol ar gyfer cyllidebau 2016-17 a 2017-18, ac mae’r Cyngor yn nesáu at 
derfyn yr arbedion y gellir eu cynhyrchu drwy leihau costau’n raddol heb effeithio 
ar ei allu i ddarparu gwasanaethau presennol yn effeithiol. Bydd angen gwneud 
penderfyniadau anodd i sicrhau’r arbedion sydd eu hangen i fantoli cyllidebau dros 
y blynyddoedd nesaf.

88 Mae Arddangosyn 1 isod yn cymharu gwariant refeniw gros arfaethedig y Cyngor 
(heb gynnwys incwm) fesul pen o’r boblogaeth yn ystod y pedair blynedd diwethaf 
â’r cyfartaledd ar gyfer cynghorau ledled Cymru.

Arddangosyn 1 – Gwariant refeniw arfaethedig fesul pen o’r boblogaeth ers 2011-12

Ffynhonnell: Stats Wales

89 Dengys y graff fod gwariant arfaethedig y pen yn Ynys Môn wedi bod ychydig 
yn is na chyfartaledd Cymru ers 2011-12. Wrth i lefelau’r Grant Cynnal Refeniw 
ostwng, mae’r bwlch rhwng lefelau gwariant yn Ynys Môn a chyfartaledd Cymru 
wedi cynyddu ychydig ers 2011-12. Rydym yn cyfrifo bod gwariant y pen yn Ynys 
Môn wedi gostwng chwech y cant mewn termau real ers 2011-12 o gymharu â 
gostyngiad o dri y cant ar gyfartaledd ledled Cymru.  

90 Rydym yn cynnwys yn Atodiad 6 ychydig o wybodaeth am y ffordd y dosbarthwyd 
adnoddau ariannol y Cyngor yn 2013-14 ac am dueddiadau yng ngwariant refeniw 
ac incwm gros y Cyngor ers 2008-09. Daw’r data o Ddatganiadau o Gyfrifon y 
Cyngor.  

91 Fel ym mhob cyngor, mae addysg a gofal cymdeithasol yn cyfrif am gyfran uchel o 
wariant y Cyngor. Mae demograffi Ynys Môn yn golygu bod y Cyngor yn cael lefel 
o gyllid y pen (drwy’r Grant Cynnal Refeniw ac ailddosbarthu Ardrethi Annomestig) 
sy’n weddol debyg i’r cyfartaledd ar gyfer cynghorau yng Nghymru. Mae’r ddwy 
ffynhonnell hyn o gyllid ar y cyd yn cyfrif am tua hanner o incwm gros y Cyngor 
a daw gweddill yr incwm o’r Dreth Gyngor a ffynonellau eraill. Mae cyfraddau’r 
Dreth Gyngor yn Ynys Môn yn is na chyfartaledd Cymru, ond cytunodd y Cyngor ar 
gynnydd o 4.5 y cant yng nghyllideb 2015-16.

Mae effeithlonrwydd y Cyngor wrth ddyrannu adnoddau i’r Gwasanaeth Dysgu 
Gydol Oes wedi gwella ac mae atebolrwydd swyddogion i aelodau etholedig wedi 
cynyddu’n sylweddol

92 Yn gynharach yn yr adroddiad hwn, cyfeiriwyd at ymweliad monitro diwethaf Estyn 
ym mis Mehefin 2014, pan asesodd arolygwyr ddefnydd y Gwasanaeth Dysgu 
Gydol Oes o adnoddau. Nododd Estyn fod effeithlonrwydd y Cyngor wrth ddyrannu 
adnoddau i’r Gwasanaeth wedi gwella ers arolygiad 2012, gan ddatgan:  

• bod atebolrwydd swyddogion i aelodau etholedig wedi cynyddu’n sylweddol, a 
bod nifer o bwyllgorau a byrddau yn trafod materion cyllido yn fwy effeithiol; a

• bod cynghorwyr mewn sefyllfa well i herio swyddogion ynglŷn â’r ffordd y caiff y 
cyllid sydd ar gael ei reoli. 

93 Canfu Estyn fod y Cyngor wedi datblygu dealltwriaeth briodol o sefyllfa ariannol 
ysgolion. Mae swyddogion wedi adolygu ac atgyfnerthu eu canllawiau i benaethiaid 
ar reolaeth ariannol, gan bennu disgwyliadau clir ynglŷn â’r wybodaeth y mae 
angen ei chynnwys mewn cynlluniau datblygu ysgolion am unrhyw orwariant neu 
danwariant sylweddol. Mae swyddogion yn craffu ar y cynlluniau yn rheolaidd ac 
yn rhoi cymorth priodol i’r ysgolion hynny sydd â diffygion ariannol. Drwy fonitro 
ysgolion yn fwy effeithiol, gall y Cyngor nodi’n gynharach yr ysgolion hynny sy’n 
debygol o orwario a rhoi arweiniad iddynt ar sut i reoli eu harian yn well.  

94 Nododd arolygwyr Estyn fod swyddogion yn blaengynllunio’n effeithlon ac yn 
monitro gwariant yn rheolaidd er mwyn darparu’n briodol ar gyfer anghenion 
disgyblion unigol ag anghenion dysgu ychwanegol. Roedd gwariant ar anghenion 
dysgu ychwanegol yn 2013-14 wedi aros o fewn y gyllideb a oedd ar gael.  

95 Mae gwell rheolaeth o fewn y gyllideb sy’n diwallu anghenion disgyblion ag 
anghenion dysgu ychwanegol, sy’n gyllideb a gaiff ei harwain gan alw yn bennaf, 
yn gyflawniad pwysig. Serch hynny, cynyddodd y gwariant gros a gyllidebwyd ar 
gyfer darpariaeth o’r fath dri y cant yn 2014-15 o gymharu â’r flwyddyn flaenorol 
ac mae’n uchel iawn o gymharu â chynghorau eraill yng Nghymru. Ar gyfartaledd, 
gostyngodd cynghorau yng Nghymru eu gwariant arfaethedig ar anghenion dysgu 
ychwanegol 0.6 y cant yn ystod yr un cyfnod. Mae cyllideb gros Ynys Môn o £10.1 
miliwn ar gyfer 2014-15 yn cynrychioli £1,086 am bob disgybl yn ysgolion y sir, y 
lefel uchaf yng Nghymru a thua 37 y cant yn uwch na’r lefel gyfartalog o wariant 
arfaethedig.7  

Mae’r Cyngor yn ymwybodol o wendidau yn ei drefniadau caffael ac mae’n 
cymryd camau i fynd i’r afael â hwy

96 Cafodd gwiriad ffitrwydd caffael a gynhaliwyd ar ran Gweinidog Cyllid Llywodraeth 
Cymru yn 2013 ei gyflwyno i Bwyllgor Archwilio’r Cyngor ym mis Ebrill 2014. Diben 
y gwiriad oedd canfod p’un a oedd gallu caffael y sefydliad yn ddigonol a galluogi 
cynghorau i nodi eu cryfderau a meysydd i’w gwella. Nododd y gwiriad fod y 
Cyngor yn perfformio’n wael ym maes caffael o gymharu ag awdurdodau lleol eraill 
yng Nghymru.  

97 Er mwyn mynd i’r afael â rhai o’r argymhellion a wnaed, mae’r Cyngor wedi sefydlu 
prosiect gwella caffael. Bydd tîm y prosiect yn rhoi adroddiad ar gynnydd i fwrdd 
corfforaethol a Phwyllgor Archwilio’r Cyngor ddwywaith y flwyddyn.

98 Fel rhan o’i brosiect gwella, mae’r tîm caffael wedi drafftio strategaeth gaffael 
newydd gyda chymorth y swyddogaeth Cyllid Corfforaethol. Mae’r Cyngor hefyd 
wedi ceisio codi proffil y tîm caffael ymhlith gwasanaethau, ac mae’n bwriadu 
penodi hyrwyddwyr caffael gweithredol ym mhob gwasanaeth er mwyn helpu i 
wella ei brosesau prynu.

99 Gwnaethom hefyd ganfod gwendidau ym mhrosesau’r Cyngor i reoli a monitro 
contractau presennol â chyflenwyr allanol. Er enghraifft, araf fu’r Cyngor i ystyried 
ei opsiynau pan ddaeth ei gontract ar gyfer gwasanaethau archwilio mewnol tuag 
at ddiwedd ei gyfnod. Mae swyddogion o fewn y gwasanaethau cymdeithasol 
yn cydnabod nad yw’r trefniadau i adolygu a gwerthuso contractau presennol 
wedi cadw i fyny â’r cynnydd yn y gwasanaethau a gomisiynir. O ganlyniad, ni 
cheir digon o sicrwydd bod y rhai sy’n cyflenwi gwasanaethau ar ran y Cyngor yn 
darparu’r ansawdd a’r gwerth am arian angenrheidiol. 

7 Mae gwariant gros yn cynnwys gwariant a ariennir gan grantiau penodol. Daw’r data o SDR99/2014, a gyhoeddwyd gan Ystadegau 
ar gyfer Cymru. 

Tudalen 37



Adroddiad Gwella Blynyddol – Cyngor Sir Ynys Môn30

Nid yw’r Cyngor yn cynllunio ac yn rheoli ei weithlu mewn modd 
digon strategol i liniaru’r risgiau sylweddol i gapasiti a gallu yn y 
dyfodol 
Bu cynnydd diweddar wrth weithredu strwythur cyflog a graddio newydd ond 
mae’r gwaith wedi tanseilio’r capasiti sydd ar gael i ymsefydlu gwaith cynllunio’r 
gweithlu

100 Mae’r Cyngor wedi asesu a setlo’r mwyafrif helaeth o’i hawliadau Cyflog Cyfartal. 
Er ei fod ymhell ar ôl cynghorau eraill yn y Gogledd, mae’r Cyngor hefyd wedi 
gwneud cynnydd diweddar i ddatblygu ei strwythur cyflog a graddio newydd ar 
gyfer Gwerthuso Swyddi, gyda thrafodaethau terfynol yn mynd rhagddynt ag 
undebau llafur. Mae disgwyl i’r strwythur newydd ddod i rym yn ystod 2015-16, 
gyda chyflogau ar gyfer y strwythur newydd yn cael eu hôl-ddyddio i 1 Tachwedd 
2013.  

101 Mae gan y Cyngor dîm Adnoddau Dynol bach ond sefydledig i’w helpu i reoli ei 
weithlu. Fodd bynnag, mae capasiti’r tîm wedi cael ei ymestyn dros y blynyddoedd 
diwethaf wrth iddo chwarae rhan sylweddol yn y gwaith o asesu a setlo hawliadau 
Cyflog Cyfartal a datblygu’r strwythur cyflog a graddio newydd. Felly, prin fu 
capasiti’r tîm i helpu’r Cyngor i gynllunio’r gweithlu mewn modd strategol. 

102 Serch hynny, mae’r tîm Adnoddau Dynol wedi datblygu amrywiaeth o bolisïau 
a gweithdrefnau cysylltiedig, gan gynnwys Strategaeth Cynllunio’r Gweithlu, 
Strategaeth Rheoli Talent, Strategaeth Ddatblygu a chanllaw i reolwyr ar 
Gynllunio’r Gweithlu yn Strategol. Fodd bynnag, nid yw egwyddorion y dogfennau 
hyn wedi’u hintegreiddio’n llawn yng ngweithdrefnau’r Cyngor eto. Nid yw rhai o’r 
strategaethau’n gwbl gyson ag amcanion presennol y Cyngor am eu bod yn sawl 
blwyddyn oed erbyn hyn, neu ond ar gael ar mewn fersiynau drafft am nad ydynt 
wedi’u cymeradwyo eto.

103 Mae’r Grŵp Llywodraethu a Risg bellach wedi cymryd cyfrifoldeb am gynllunio’r 
gweithlu, ac yn ddiweddar mynychodd y Cyngor weithdai a arweiniwyd gan 
Gyngor Birmingham i’w helpu i ddatblygu ei brosesau cynllunio’r gweithlu. Y nod 
yw nodi gofynion strategol o ran y gweithlu sy’n gyson â gweledigaeth y Cyngor 
a chynlluniau busnes ei wasanaethau. Fodd bynnag, nid yw hyn wedi digwydd 
ym mhob rhan o’r Cyngor eto. Oni chaiff gofynion strategol o ran y gweithlu eu 
cydgysylltu’n ganolog, mae risg y bydd dull gweithredu tameidiog yn datblygu, a 
fydd yn arwain at aneffeithlonrwydd neu weithlu nad yw’n gwbl addas at y diben.

104 Rydym wedi cyfeirio’n gynharach yn yr adroddiad hwn at y newidiadau diweddar 
yn uwch dîm arwain y Cyngor. Mae’r cyfuniad o ymadawiadau disgwyliedig a 
newidiadau annisgwyl wedi arwain at golli gwybodaeth a phrofiad a gronnwyd 
ac wedi tynnu sylw at gadernid a chapasiti. Mae mwy o newidiadau yn debygol 
yn y dyfodol o ganlyniad i fesurau torri costau. At hynny, penderfynodd y Cyngor 
rai blynyddoedd yn ôl roi’r gorau i’w gynllun hyfforddi graddedigion, gan arafu twf 
olynwyr naturiol ymhlith y staff.  

105 Mae’r cynnydd cyfyngedig a wnaed wrth gynllunio’r gweithlu yn strategol yn golygu 
ei bod yn anodd i’r Cyngor ddeall effaith ei benderfyniadau’n llawn a mynd ati’n 
systematig i liniaru’r risgiau sy’n codi o ganlyniad i ymadawiadau staff disgwyliedig 
ac annisgwyl. Caiff y risgiau hyn eu dwysáu gan y ffaith bod y Cyngor, yn y 
gorffennol, wedi cael mwy o drafferth na’r rhan fwyaf o gynghorau i recriwtio staff i 
swyddi uwch.  

Mae’r Cyngor yn mynd i’r afael â phroblemau parhaus o ran lefelau uchel o 
absenoldeb oherwydd salwch a chyfraddau cwblhau isel ar gyfer Adolygiadau 
Datblygu Perfformiad  

106 Mae Cynllun Trawsnewid y Cyngor wedi nodi bod y Strategaeth Adnoddau Dynol a 
Phobl a rheoli perfformiad staff yn feysydd y mae angen rhoi sylw iddynt er mwyn 
gwneud mwy o gynnydd. Mae’r Cyngor wedi nodi’n briodol bod angen iddo ddeall 
y sgiliau a’r galluoedd newydd fydd eu hangen yn y tymor canolig, a chynllunio’r 
ffordd orau o ychwanegu’r capasiti hwn at ei weithlu.

107 Gall system effeithiol o Adolygiadau Datblygu Perfformiad (ADP) nodi sgiliau a 
diffygion. Yn hanesyddol, anghyson fu’r gyfradd gwblhau ar gyfer ADPau, gan 
ychwanegu at y prinder cynlluniau gweithlu strategol. Fodd bynnag, mae pwyslais 
diweddar ar gwblhau ADPau wedi arwain at welliant a dylai hyn, yn ei dro, arwain 
at well ymwybyddiaeth o anghenion datblygu gweithlu’r Cyngor.

108 Mae’r Cyngor hefyd wedi gwella’r ffordd y mae’n rheoli presenoldeb staff, gyda 
lefelau absenoldeb oherwydd salwch yn cwympo o 14.4 diwrnod ar gyfartaledd 
fesul aelod o staff llawn amser yn 2012-13 i 12.4 diwrnod yn 2013-14. Gwellodd 
cyfraddau presenoldeb ymhellach yn ystod 2014-15 i 11.5 diwrnod fesul aelod o 
staff llawn amser. Fodd bynnag, y gyfradd hon o absenoldeb oherwydd salwch 
yw un o’r uchaf ymhlith cynghorau yng Nghymru o hyd. Ar ôl penodi cydlynydd 
er mwyn helpu i sicrhau bod holiaduron dychwelyd i’r gwaith yn cael eu cwblhau, 
gwelwyd cyfraddau cwblhau yn cynyddu o 59 y cant yn 2013-14 i 80 y cant yn 
ystod chwe mis cyntaf 2014-15.

Nid yw trefniadau rheoli asedau’r Cyngor yn cefnogi prosesau 
gwneud penderfyniadau a gwella cadarn ac effeithiol bob amser  
109 Nid oes gan y Cyngor weledigaeth glir nac ymdeimlad o bwrpas ar gyfer ei asedau 

tir a’i asedau adeiledig eto. Lluniwyd cynllun rheoli asedau gwreiddiol y Cyngor yn 
2009 ar gyfer y cyfnod hyd at 2013, ac roedd cynllun rheoli asedau drafft ar gyfer 
2015-2020 yn cael ei gwblhau ar adeg ein Hasesiad Corfforaethol. Er bod y cynllun 
drafft yn pwysleisio’r angen i ystyried asedau fel adnodd strategol, nid oes gan y 
Cyngor ddull gweithredu cadarn eto. Er enghraifft, nid oes cysylltiad clir rhwng y 
cynllun rheoli asedau â strategaethau allweddol eraill y Cyngor, nid oes polisïau 
caffael a gwaredu wedi’u datblygu ar gyfer rhai mathau o asedau pwysig, ac nid yw 
dulliau gweithredu ym maes cynaliadwyedd a chynllunio asedau ar y cyd wedi’u 
datblygu’n ddigonol. 

110 Fodd bynnag, mae’r Cyngor wedi cyflwyno rhai newidiadau pwysig yn ddiweddar, 
er mwyn hyrwyddo dulliau rheoli asedau effeithiol. Yng nghanol 2014, sefydlodd 
Grŵp Asedau Adeiledig ac Asedau Tir Corfforaethol (GAAATC) amlddisgyblaeth 
i hyrwyddo defnydd effeithiol o’i asedau adeiledig a’i asedau tir a rhoi mwy o 
eglurder ynghylch rolau a chyfrifoldebau cysylltiedig. Ar yr un pryd, sefydlodd y 
Cyngor Grŵp Adolygu a Dyraniadau Cyfalaf, sydd â chysylltiad agos â GAAATC 
ac sy’n gyfrifol am asesu cynigion achosion busnes, yn seiliedig ar bolisi dyrannu 
cyfalaf newydd. Gyda’i gilydd, mae’r trefniadau newydd hyn yn cefnogi dull mwy 
strwythuredig a strategol o reoli asedau ac yn annog dull cadarn o reoli prosiectau 
buddsoddiad cyfalaf.  

111 Mae rhai enghreifftiau lle mae’r Cyngor wedi gweithio’n dda gyda rhanddeiliaid i 
reoli ei asedau. Yn gyffredinol, fodd bynnag, nid yw’n cydweithio â phartneriaid yn 
y sector cyhoeddus i gynllunio’r defnydd a wneir o asedau tir ac asedau adeiledig 
ac, er gwaethaf yr arbedion refeniw posibl, nid oes gan y Cyngor ddull systematig 
o nodi a hyrwyddo trosglwyddiadau asedau cymunedol posibl. Trosglwyddwyd rhai 
asedau i Gynghorau Tref neu Gymuned - fel y toiledau cyhoeddus ym Miwmares - 
ond mae’r Cyngor yn tueddu i fanteisio ar gyfleoedd wrth iddynt godi yn hytrach na 
chynllunio mewn ffordd strategol.  

112 Mae mentrau proffil uchel y Cyngor, fel y rhaglen moderneiddio ysgolion, yn 
ystyried egwyddorion cynaliadwy yn glir pan gaiff asedau eu caffael neu’u datblygu. 
Ond, yn gyffredinol, nid yw cynaliadwyedd yn cael sylw amlwg yn y ffordd y 
mae’r Cyngor yn rheoli ei asedau; er enghraifft, nid oes gan y Cyngor Bolisi 
Effeithlonrwydd Ynni cymeradwy ar gyfer ei adeiladau. Mae’r Cyngor yn dweud mai 
prinder adnoddau sydd ar fai am yr arafwch cyn mabwysiadu dull gweithredu mwy 
cynaliadwy.

113 Nid yw’r Cyngor yn defnyddio data ar berfformiad i lywio’r ffordd y mae’n cynllunio 
ac yn rheoli ei asedau. Er ei fod yn cofnodi’r data sylfaenol ar gyflwr asedau sydd 
eu hangen ar y clwb meincnodi asedau cenedlaethol, nid yw’r Cyngor yn defnyddio 
data yn rheolaidd ac yn rhagweithiol i’w helpu i wneud penderfyniadau. Serch 
hynny, mae perfformiad y Cyngor mewn perthynas ag asedau, sy’n canolbwyntio ar 
gyflwr adeiladau cyhoeddus a’u gofynion cynnal a chadw, wedi gwella’n gyflymach 
na’r cyfartaledd cenedlaethol yn gyffredinol, dros sawl blwyddyn. Mae’r Cyngor 
wedi gwneud cynnydd da mewn rhai meysydd. Er enghraifft, roedd holl stoc tai’r 
Cyngor wedi cyflawni Safon Ansawdd Tai Cymru yn 2014, er i fwy na chwarter 
y stoc tai gael eu cyfrif yn ‘fethiannau derbyniol’8. Fodd bynnag, mae’r Cyngor 
yn cydnabod nad yw wedi ymateb yn ddigonol i’r anghenion cynnal a chadw 
cyffredinol ac ar ddiwedd 2013-14, amcangyfrifodd fod ei ôl-groniad o waith cynnal 
a chadw (ac eithrio ei bortffolio mân-ddaliadau) yn cyfateb i tua £18 miliwn.  

114 Mae’r Cyngor wedi cydnabod na fydd ganddo’r adnoddau sydd eu hangen i leihau’r 
ôl-groniad cynnal a chadw i lefel gynaliadwy oni bai ei fod yn lleihau maint ei 
sylfaen asedau. Mae’r cynllun rheoli asedau drafft yn nodi sawl menter i helpu’r 
Cyngor i leihau ei rwymedigaethau cynnal a chadw, gan gynnwys cynllun radical i 
foderneiddio ysgolion, a fyddai hefyd yn mynd i’r afael â’r nifer sylweddol o leoedd 
dros ben mewn ysgolion cynradd ac uwchradd ar yr ynys. Mewn meysydd eraill, 
mae’r Cyngor wedi neilltuo’r incwm ac unrhyw dderbyniadau cyfalaf a gaiff gan 
ei ffermwyr tenant i fodloni gofynion cynnal a chadw sylweddol ei ystad mân-
ddaliadau. Dylai hyn helpu’r Cyngor i sicrhau’r incwm mwyaf posibl a bydd hefyd yn 
cynyddu gwerth cyfalaf yr ystad amaethyddol.   

115 Mae’r Cyngor yn gweithredu menter ‘gweithio doethach’ er mwyn cyflwyno mwy 
o hyblygrwydd i’r ffordd y mae staff yn gweithio ac ad-drefnu ei swyddfeydd. 
Mae’r Cyngor yn disgwyl cynhyrchu arbedion sylweddol drwy wneud defnydd 
mwy effeithlon o lai o adeiladau a thrwy waredu neu ailddatblygu adeiladau 
nad oes eu hangen neu sydd angen gwaith cynnal a chadw sylweddol. Fodd 
bynnag, ni ddatblygwyd cynlluniau’r Cyngor ar gyfer ei dir ac adeiladau ar y cyd â’i 
Strategaeth ar gyfer y Gweithlu. Mae’n bosibl iddo golli cyfle yn hyn o beth ac oni 
fydd y rhain a strategaethau allweddol eraill yn fwy cyson â’i gilydd, mae perygl na 
chaiff y buddiannau disgwyliedig eu cyflawni.  

8 Mae Methiant Derbyniol yn digwydd pan na all y gwaith unioni sydd ei angen i gyflawni SATC fynd rhagddo, ar sail cost y gwaith, 
amseriad y gwaith, cyfyngiadau ffisegol neu ddewis y tenant. Er enghraifft, efallai ei bod yn well gan denant mewn llety gwarchod 
neu lety anabl gawod heb faddon - rhywbeth a fyddai’n methu meini prawf SATC fel arfer.

Mae’r Cyngor wedi cydnabod y gwendidau sylweddol sy’n 
gysylltiedig â’i ddefnydd o dechnoleg a’i brosesau llywodraethu 
gwybodaeth ac mae’n dechrau gwneud cynnydd o sylfaen isel
Mae’r Cyngor yn ymwybodol o’r diffygion sylweddol yn ei ddefnydd o dechnoleg 
ac mae’n dechrau mynd i’r afael â hwy mewn ffordd systematig 

116 Mae gan y Cyngor hanes o danfuddsoddi mewn technoleg ac nid yw’n rhoi digon 
o ystyriaeth i anghenion y staff sy’n defnyddio systemau cyfrifiadurol y Cyngor. 
Cyfeiriwyd ym mharagraff 83, er enghraifft, at yr anawsterau a wynebwyd gyda 
system cyfriflyfr ariannol y Cyngor, nad ydyw, tan yn ddiweddar, wedi rhoi’r 
wybodaeth angenrheidiol i reolwyr gwasanaethau. Mae’r system adnoddau 
dynol bresennol, a gafodd ei chaffael yn 2010, yn enghraifft arall o system nad 
yw’n diwallu anghenion yr adran na’r Cyngor yn llawn. Yn arbennig, mae’r ffaith 
nad yw’n gwbl ddwyieithog nac yn cynnwys modiwl hunanwasanaeth i staff a 
chyfleuster cadarn i greu adroddiadau wedi rhwystro’r tîm adnoddau dynol rhag 
gweithio’n effeithiol ac wedi golygu bod yn rhaid i staff gyflawni tasgau gweinyddol 
syml, gan leihau capasiti’r tîm ymhellach i wneud gwaith mwy strategol.  

117 Serch hynny, mae rhai nodweddion cadarnhaol yn gysylltiedig â defnydd y Cyngor 
o dechnoleg. Mae gwefan y Cyngor wedi’i dylunio’n ddeniadol i alluogi defnyddwyr 
i ddod o hyd i’r hyn y maent yn chwilio amdano, ond mae’r Cyngor yn cydnabod 
bod angen iddo ei gwneud hi’n bosibl i’r cyhoedd wneud mwy o daliadau ar-lein. 
Mae’r Cyngor hefyd yn gwneud mwy o ddefnydd o gyfryngau cymdeithasol i 
ymgysylltu â’r cyhoedd a hyrwyddo digwyddiadau lleol. Mae Cynghorwyr wedi bod 
yn awyddus i ddefnyddio iPads i gael gafael ar bapurau pwyllgorau a gwybodaeth 
arall, a thrwy hynny gyfrannu at arbedion ar ddeunydd papur. 

118 Fodd bynnag, mae’r Cyngor yn ymwybodol iawn bod gwendidau sylweddol yn y 
ffordd y mae’n defnyddio technoleg a bod y rhain yn ei rwystro rhag moderneiddio. 
Comisiynodd y Cyngor ymgynghorydd profiadol i adolygu’r gwasanaeth TGCh 
ac mae wedi dechrau gweithredu argymhellion adroddiad yr ymgynghorydd a 
oedd yn gynhwysfawr ond yn hynod feirniadol. Mae’r adroddiad yn nodi bod diffyg 
arweinyddiaeth effeithiol a threfniadau llywodraethu cadarn yn hanesyddol, gan 
gynnwys absenoldeb systemau rheoli perfformiad, yn wendidau allweddol. Mae’r 
adroddiad hefyd yn cyfeirio at ddiffyg capasiti yn y tîm TGCh.  

119 Mae gan y Cyngor weledigaeth llawer cliriach nag o’r blaen o’r rôl y bydd technoleg 
yn ei chwarae wrth wella gwasanaethau i gwsmeriaid a chyfrannu at broses 
moderneiddio’r Cyngor. Mae adroddiad yr ymgynghorydd yn cynnig dadansoddiad 
a mewnwelediad defnyddiol sy’n rhoi darlun o’r ffordd y gallai’r weledigaeth honno 
gael ei chyflawni. Gallai’r rheolwr gwasanaeth newydd a benodwyd yn ddiweddar 
helpu’r Cyngor i ganolbwyntio ar flaenoriaethau a, thrwy drefniadau rheoli rhaglen 
y Cyngor, integreiddio’r defnydd o dechnoleg yn well o fewn systemau rheoli 
adnoddau ehangach y Cyngor.   

Mae’r Cyngor wedi gwneud gwelliannau yn ddiweddar i’w drefniadau diogelu 
gwybodaeth, ond nid ydynt yn ddigonol i fodloni’r Comisiynydd Gwybodaeth  

120 Rydym wedi nodi pryderon o’r blaen am drefniadau diogelu gwybodaeth y Cyngor. 
Er bod adroddiadau a gyhoeddwyd gan Swyddfa’r Comisiynydd Gwybodaeth cyn 
belled nôl â 2011 wedi nodi gwendidau, ni wnaed fawr ddim i unioni’r rhain tan yn 
ddiweddar. Ar ôl cyfres o achosion o dor-diogelwch difrifol, cynhaliodd Swyddfa’r 
Comisiynydd Gwybodaeth archwiliad ym mis Gorffennaf 2013 a ddarparodd 
‘sicrwydd cyfyngedig iawn’.     

121 Yn wahanol i’w gamau cyfyngedig blaenorol, ymatebodd y Cyngor yn gadarnhaol i 
adroddiad Swyddfa’r Comisiynydd Gwybodaeth, gan baratoi a dechrau gweithredu 
cynllun gweithredu a oedd yn cyfuno argymhellion Swyddfa’r Comisiynydd 
Gwybodaeth â’r rhai mewn adroddiadau archwilio mewnol. Hefyd, sefydlodd y 
Cyngor Fwrdd Llywodraethu Gwybodaeth Corfforaethol i ddarparu’r arweiniad 
angenrheidiol. Nododd Datganiad Llywodraethu Blynyddol y Cyngor ar gyfer 2013-
14 fod Rheoli Gwybodaeth yn faes o wendid sylweddol o ran rheolaethau. Mewn 
adroddiad arall gan Swyddfa’r Comisiynydd Gwybodaeth ym mis Ionawr 2015, 
lleihawyd statws risg y Cyngor o ‘goch’ i ‘oren’ a thynnwyd y Cyngor o gategori 
monitro ffurfiol Swyddfa’r Comisiynydd Gwybodaeth. Ailddrafftiodd y Bwrdd 
Llywodraethu Gwybodaeth ei gynllun gwaith mewn ymateb i adroddiad Swyddfa’r 
Comisiynydd Gwybodaeth a rhydd ddiweddariadau rheolaidd ar gynnydd i’r Uwch 
Dîm Arwain a’r Pwyllgor Archwilio.  

122 Er gwaethaf cynnydd y Cyngor, cyfeiriwn ym mharagraff 56 at y ffaith fod rheolwyr 
gwasanaeth yn cydymffurfio i raddau amrywiol â’r gofyniad i sicrhau bod, er 
enghraifft, yr holl staff yn cael hyfforddiant diogelu data a’u bod yn cwblhau cofrestr 
asedau gwybodaeth y Cyngor. Nid oes gan y Cyngor gynlluniau parhad busnes ac 
adfer ar ôl trychineb addas chwaith.  

123 Ar 1 Hydref 2015, cyhoeddodd Swyddfa’r Comisiynydd Gwybodaeth Hysbysiad 
Gorfodi o dan Ddeddf Diogelu Data 1998. Daw’r Comisiynydd i’r casgliad bod 
y Cyngor wedi torri’r Seithfed Egwyddor Diogelu Data drwy fethu â chymryd 
‘mesurau diogelwch priodol rhag achosion o brosesu data personol heb awdurdod 
neu’n anghyfreithlon ac achosion o golli, dinistrio neu ddifrodi data personol yn 
ddamweiniol’. 

124 Mae’r Hysbysiad Gorfodi yn ei gwneud yn ofynnol i’r Cyngor weithredu naw 
argymhelliad o fewn tri mis. Mae’r Cyngor wedi nodi ei fod yn benderfynol o fynd i’r 
afael â’r argymhellion hyn. 

Gwnaeth y Cyngor gynnydd da 
yn erbyn ei flaenoriaethau gwella 
allweddol 

125 Mae’r adran hon o’r adroddiad yn canolbwyntio ar berfformiad gwasanaethau’r 
Cyngor. Rhown drosolwg o berfformiad yn 2013-14 yn ogystal ag asesiad 
manylach o gynnydd yn erbyn detholiad o Amcanion Gwella’r Cyngor. Lle bo 
hynny’n bosibl, mae’r gwerthusiadau hyn yn seiliedig ar wybodaeth sy’n fwy 
cyfredol na data 2013-14. Rydym hefyd yn cynnwys crynodeb o Adroddiad 
Gwerthuso Perfformiad 2013-14, a luniwyd gan Arolygiaeth Gofal a Gwasanaethau 
Cymdeithasol Cymru (AGGCC), ac asesiad Comisiynydd y Gymraeg o gynnydd yn 
Ynys Môn.

Perfformiodd y Cyngor yn dda yn erbyn cyfran uchel o 
ddangosyddion cenedlaethol 2013-14, sy’n ymdrin ag ystod 
eang o wasanaethau  
126 Adolygwyd perfformiad y Cyngor ar gyfer 2013-14 yn erbyn cyfartaledd Cymru ar 

gyfer basged o 44 o ddangosyddion cenedlaethol9.  

127 O gymharu â 2012-13, roedd perfformiad wedi gwella neu wedi aros yr un peth yn 
erbyn bron 60 y cant o’r dangosyddion. Pennodd y Cyngor dargedau ar gyfer 40 
o’r 44 o ddangosyddion cenedlaethol a llwyddodd i gyflawni’r nodau a bennwyd 
ganddo mewn 23 o achosion (58 y cant).    

128 Roedd perfformiad y Cyngor ymhlith y pum cyngor gorau yng Nghymru yn erbyn 
bron 40 y cant o’r dangosyddion cenedlaethol, sy’n llawer mwy nag y gellir fod wedi 
ei ddisgwyl yn ystadegol. Roedd perfformiad yn erbyn 23 y cant o’r dangosyddion 
ymhlith y pum cyngor sy’n perfformio waethaf yng Nghymru. Fel y trafodir isod, 
perfformiodd y Cyngor yn gryf yn erbyn mesurau’n ymwneud ag addysg, ond 
cymysg oedd ei berfformiad o ran gwasanaethau cymdeithasol.

Yn ôl Estyn, roedd cryn dipyn o newidiadau a gwelliannau 
wedi digwydd mewn cyfnod cymharol fyr, o fewn y gwasanaeth 
ysgolion ac yn gorfforaethol  
129 Ar ôl yr ymweliad monitro diwethaf ym mis Mehefin 2014, barnodd Estyn fod cryn 

dipyn o newidiadau a gwelliannau wedi digwydd mewn cyfnod cymharol fyr, o fewn 
y gwasanaeth ysgolion ac yn gorfforaethol.  Nododd Estyn fod y Cyngor wedi nodi 
nifer o rwystrau i welliant a’i fod wedi ymateb yn briodol i’w goresgyn drwy wneud y 
canlynol:

• penodi’r Cyfarwyddwr Dysgu Gydol Oes, gyda chymorth effeithiol a ddarperir 
gan uwch swyddog safonau a chynhwysiant parhaol;

• ailstrwythuro ar lefel penaethiaid gwasanaeth, gan atgyfnerthu capasiti 
corfforaethol i arwain prosiectau trawsnewid er mwyn sicrhau gwelliannau 
penodol;  

9 30 o Ddangosyddion Strategol Cenedlaethol (DSCau) a 24 o Fesurau Atebolrwydd Cyhoeddus (MACau), y mae 10 ohonynt wedi’u 
dosbarthu’n DSCau ac yn MACau

• rheoli prosiectau trawsnewid ar lefel uwch, gan alluogi’r Cyngor i feithrin 
consensws gwleidyddol;

• sicrhau bod gan aelodau ddealltwriaeth well o gyfrifoldebau’r Cyngor a’u bod 
yn cael eu cynnwys fwyfwy mewn prosesau i ddwyn ysgolion i gyfrif a nodi 
blaenoriaethau craffu; a

• sefydlu trefniadau effeithiol i fonitro cynnydd yn erbyn y cynllun gwella ôl-
arolygiad a gweithio’n dda gyda Bwrdd Adfer a oedd yn darparu her allanol. 

130 Yn dilyn hyn, trawsnewidiwyd y berthynas rhwng y gwasanaeth addysg ac 
ysgolion, sy’n golygu bod ysgolion yn cyfrannu’n sylweddol at y diwylliant o welliant 
parhaus, sydd wedi’i wreiddio’n gadarn o fewn y Cyngor, ym marn Estyn.  

131 Ers arolygiad 2012, nododd Estyn fod y Cyngor wedi adolygu’r cytundeb 
partneriaeth ag ysgolion a’i addasu ymhellach i adlewyrchu’r bartneriaeth â GwE, 
sef y gwasanaeth gwella ysgolion rhanbarthol. Roedd Estyn o’r farn fod yr her gan 
y Cyngor a mewnbwn gan ymgynghorydd allanol wedi arwain at newid sylweddol 
mewn diwylliant. Roedd arweinwyr y rhan fwyaf o ysgolion ar yr ynys yn cyfranogi’n 
dda mewn gweithgareddau gwella ar y cyd a phartneriaethau. 

132 Roedd Estyn o’r farn bod y Cyngor yn datblygu strategaeth gynhwysfawr i gynyddu 
capasiti arwain a rheoli ysgolion, y mae elfen graidd ohoni yn cynnwys datblygu 
cymorth ysgol-i-ysgol. Gwnaed gwaith buddiol i ddatblygu modelau perthnasol i 
reoli clystyrau o ysgolion cynradd. Er mai newydd ddechrau roedd y gwaith hwn, 
roedd y cydweithio rhwng ysgolion yn helpu i wella sgiliau arwain ac ansawdd yr 
addysg mewn nifer gynyddol o achosion.

133 Nododd Estyn fod perfformiad ysgolion Ynys Môn wedi gwella rhwng 2011 a 2013 
a’i fod, erbyn 2013, yn uwch na chyfartaledd Cymru ym mhob cyfnod allweddol. 
Yn y Cyfnod Sylfaen, ac yng nghyfnodau allweddol 2 a 3, roedd y rhan fwyaf o 
ysgolion yn y 50 y cant uchaf. Yng nghyfnod allweddol 4, nid oedd unrhyw ysgolion 
yn y 25 y cant isaf ar gyfer unrhyw rai o’r pum prif ddangosydd. Roedd safonau 
darllen, yn Gymraeg a Saesneg, ar ddiwedd cyfnod allweddol 2 wedi gwella dros 
y ddwy flynedd. Yng nghyfnodau allweddol 3 a 4, roedd y gwahaniaeth rhwng 
perfformiad merched a bechgyn yn y dangosydd pynciau craidd yn llai o gymharu â 
gweddill Cymru. Yng nghyfnod allweddol 2, roedd y gwahaniaeth yn fwy ond roedd 
y bwlch wedi lleihau ers 2011.

134 Nid yw Estyn wedi llunio adroddiad ar berfformiad ysgolion yn 2014. Dengys ein 
dadansoddiad i gyfradd y gwelliant rhwng 2011 a 2013 arafu rhywfaint yn 2014, 
wrth i berfformiad yn erbyn y dangosyddion allweddol yn y Cyfnod Sylfaenol a 
chyfnod allweddol 4 syrthio ychydig islaw cyfartaledd Cymru. Yng nghyfnodau 
allweddol 2, 3 a 4, mae ysgolion wedi cymryd camau breision i leihau’r bwlch 
rhwng perfformiad disgyblion sy’n cael prydau ysgol am ddim a disgyblion eraill.  

135 Nododd Estyn hefyd fod y Cyngor wedi gwneud cynnydd da yn ei waith i wella 
cyfraddau presenoldeb ysgolion. Roedd rhanddeiliaid yn ymwybodol o’r polisi 
clir ar gyfer hyrwyddo lefelau presenoldeb da ac roeddent yn cydymffurfio ag ef 
yn briodol. O ganlyniad, mae cyfraddau presenoldeb wedi gwella o flwyddyn i 
flwyddyn yn y sector cynradd a’r sector uwchradd ers arolygiad 2012.  

136 Mae’r Cyngor wedi gwneud cynnydd da i ad-drefnu ei ysgolion cynradd, gan 
ddefnyddio Rhaglen Llywodraeth Cymru i Sicrhau Addysg ac Ysgolion ar gyfer 
yr 21ain Ganrif. Mae Rhaglen Amlinellol Strategol wedi’i chymeradwyo gan 
Lywodraeth Cymru a llwyddwyd i sicrhau’r cyfalaf perthnasol. Ers mis Medi 2012, 
mae’r Cyngor wedi cau pum ysgol gynradd. Yn dilyn y broses ymgynghori, mae’r 
Cyngor wedi ailddatgan ei gynlluniau i adeiladu dwy ysgol newydd erbyn mis 
Awst 2016, un yng Nghaergybi a’r llall yn Llanfaethlu. Bydd y ddwy ysgol newydd 
yn cymryd lle chwe ysgol arall sydd ar agor ar hyn o bryd. Mae’r Cyngor yn 
amcangyfrif y bydd y cynlluniau hyn yn gostwng canran y lleoedd gwag yn y sector 
o 15.9 y cant, a gofnodwyd ym mis Ionawr 2014, i 13.4 y cant erbyn mis Ionawr 
2017.  

137 Mae’r Cyngor yn gwneud defnydd da o adnoddau ac arbenigedd mewnol i 
ddatblygu a rheoli prosiectau ad-drefnu ysgolion. Lle bo angen, mae’n gweithio’n 
effeithiol gyda phartneriaid allanol ac asiantaethau arbenigol a, thrwy wneud 
hynny, mae’n helpu i ddatblygu sgiliau staff y Cyngor a meithrin capasiti ar 
gyfer prosiectau yn y dyfodol. Mae’r Cyngor wedi dysgu’n effeithiol o brofiadau 
awdurdodau eraill wrth ddatblygu cynlluniau adeiladu sy’n bodloni gofynion y 
Cyngor ac yn sicrhau gwerth am arian.  

Tudalen 47



Adroddiad Gwella Blynyddol – Cyngor Sir Ynys Môn40

Yn ôl Arolygiaeth Gofal a Gwasanaethau Cymdeithasol Cymru, 
yn 2013-14, roedd y Cyngor ar gamau cynnar y broses o 
weithredu rhaglen uchelgeisiol i drawsnewid gwasanaethau i 
oedolion a phlant
138 Ym mis Hydref 2014, cyhoeddodd Arolygiaeth Gofal a Gwasanaethau 

Cymdeithasol Cymru (AGGCC) ei Hadroddiad Gwerthuso Perfformiad ar gyfer 
2013-14. Mae’r gwerthusiad yn seiliedig ar y canlynol:

• gwybodaeth a gafwyd gan y cyngor;

• data ar berfformiad;

• trafodaethau mewn cyfarfodydd ymgysylltu chwarterol ag uwch swyddogion;

• arolygiadau, adolygiadau ac ymweliadau safle;

• gwybodaeth o gwynion a phryderon;

• gwybodaeth gan arolygiaethau a rheoleiddwyr eraill; ac

• arolygiadau o wasanaethau a reoleiddir a gomisiynwyd gan y cyngor.

139 Mae’r adroddiad llawn ar gael ar wefan AGGCC: Adroddiad Gwerthuso Perfformiad 
2013-14 – Gwasanaethau Cymdeithasol Cyngor Sir Ynys Môn. Rydym wedi 
crynhoi asesiad AGGCC o berfformiad y Cyngor isod ac wedi cyfeirio at elfennau 
eraill o’r gwerthusiad mewn rhannau eraill o’r adroddiad hwn. 

140 Nododd adroddiad AGGCC ar gyfer 2012-13 15 o feysydd i’w gwella. Mae 
adroddiad 2013-14 yn dangos i’r Cyngor wneud cynnydd yn erbyn 11 o’r rhain, 
gan wneud cynnydd sylweddol mewn rhai meysydd fel datblygu prosesau craffu 
effeithiol a gweithredu ei raglen newid yn ddiogel. Mae angen rhoi sylw brys i ddau 
faes:

• roedd gwella’r ystod o wasanaethau cymdeithasol i blant ag anableddau a’r 
dewis o leoliadau i blant sy’n derbyn gofal yn un o’r prif feysydd i’w gwella o 
hyd; ac

• ni chynhaliwyd adolygiad o’r ffordd y defnyddir trothwyon trefniadau diogelu 
rhag colli rhyddid a chydnabu’r Cyngor fod angen rhoi sylw brys i’r mater hwn.  

141 Daeth AGGCC i’r casgliad fod y Cyngor, yn 2013-14, ar gamau cynnar y broses 
o weithredu rhaglen uchelgeisiol i drawsnewid gwasanaethau i oedolion a phlant. 
Mae newidiadau wedi digwydd yn arafach na’r hyn a obeithiwyd, ac fe’u cyfyngwyd 
gan y capasiti cyfyngedig sydd ar gael mewn cyngor bach a’r angen i ymgysylltu’n 
llawn â chynghorwyr, yr oedd traean ohonynt newydd gael eu hethol yn 2013. 
Serch hynny, mae’r Cyngor yn agored ynglŷn â’r hyn y mae wedi’i gyflawni ac yn 
cydnabod y meysydd lle mae newidiadau ar ei hôl hi.

142 Nododd AGGCC fod sefydlogrwydd y gweithlu gwasanaethau cymdeithasol 
wedi gwella yn ystod 2013-14, gyda phenodiadau rheoli allweddol o fewn y 
gwasanaethau i blant ac oedolion a lleihad yn y niferoedd uchel o staff asiantaeth 
a ddefnyddiwyd yn flaenorol. Yn unol â gwelliannau corfforaethol, mynychodd 
rheolwyr gyfres o sesiynau hyfforddi yn canolbwyntio ar ddatblygu timau a 
gwasanaethau. Roedd trefniadau rheoli perfformiad yn gwella, yn enwedig o 
fewn y gwasanaethau i blant, ond mae diffyg capasiti yn amharu ar allu’r Cyngor i 
ddatblygu, monitro a sicrhau ansawdd ei wasanaethau rheng flaen a’r canlyniadau 
a gyflawnir.  

Mae’r Cyngor wedi lleihau’n sylweddol nifer y bobl hŷn sy’n cael cymorth ganddo 
ond nid yw ei gynlluniau wedi’u seilio’n ddigonol ar asesiad cynhwysfawr o 
anghenion ar draws yr ynys  

143 Er gwaethaf y cyfyngiadau hyn, mae AGGCC yn nodi bod y Cyngor yn gwneud 
cynnydd cyson, yn enwedig mewn perthynas â gwasanaethau i bobl hŷn. Mae gan 
y Cyngor weledigaeth glir o’r ffordd yr hoffai lunio ei wasanaethau ac mae wedi 
gweld lleihad yn nifer y bobl hŷn sy’n cael cymorth ganddo i fyw gartref a’r nifer 
sy’n cael cymorth ganddo mewn cartrefi gofal. Gwelwyd lleihad o bron hanner yn 
nifer y bobl hŷn a oedd yn cael gofal cartref rhwng 2011-12 a 2013-14, gyda lleihad 
dilynol o bron 100,000 awr yn yr oriau gofal a ddarperir. Mae’r lleihad hwn yn llawer 
mwy nag a welwyd unrhyw le arall yng Nghymru ac yn cyd-fynd ag egwyddorion 
y Ddeddf Gofal Cymdeithasol a Llesiant, a fydd yn ei gwneud yn ofynnol i bob 
cyngor ganolbwyntio ar gynorthwyo llai o bobl, ond pobl sydd ag anghenion mwy 
cymhleth.  

144 Mae’r Cyngor o’r farn bod y lleihad yn adlewyrchu ymdrech fwriadol ar ei ran i 
gyfeirio pobl at wasanaethau eraill yn y trydydd sector yn lle darparu cymorth 
uniongyrchol gan y gwasanaethau cymdeithasol. Fodd bynnag, mae adroddiad 
AGGCC yn nodi na ellir priodoli’r lleihad sylweddol hwn yn nifer y bobl hŷn sy’n 
cael cymorth yn y gymuned yn gyfan gwbl i lwyddiant y Cyngor i ganolbwyntio 
mwy ar ailalluogi. Yn hytrach, awgryma AGGCC efallai bod y Cyngor yn cymhwyso 
ei feini prawf cymhwysedd yn fwy trylwyr nag yn y gorffennol. Mae AGGCC yn 
cyfeirio unwaith eto at un o’r meysydd i’w gwella a nodwyd y llynedd, gan annog 
y Cyngor i werthuso effaith y newidiadau’n llawn er mwyn sicrhau bod anghenion 
pobl yn cael eu diwallu. Nid yw cynlluniau’r Cyngor wedi’u seilio’n ddigonol ar 
asesiad cynhwysfawr o anghenion ar draws yr ynys ac nid oes gan y Cyngor 
ddadansoddiad manwl o’r farchnad bresennol ar gyfer darparu gwasanaethau gofal 
chwaith.

145 O fewn y gwasanaethau i oedolion, mae’r pwyslais ar wasanaethau i bobl hŷn wedi 
arwain at roi llai o bwyslais ar wasanaethau i oedolion iau, gan gynnwys pobl ag 
anableddau corfforol, anableddau dysgu ac anghenion iechyd meddwl. 

Parhaodd y Cyngor i wella perfformiad craidd gwasanaethau i blant yn 2013-
14 ond nid oedd ganddo ddigon o gapasiti i wneud llawer o gynnydd ym maes 
ailgynllunio gwasanaethau yn ôl ei fwriad  

146 Nododd AGGCC fod y Cyngor, yn ystod 2013-14, wedi parhau i wella ei 
swyddogaethau craidd mewn perthynas ag asesu a diogelu plant a phobl ifanc. 
Mae’r strategaeth hon yn gosod sylfeini cryfach ar gyfer newid, ond nid yw’n gadael 
fawr ddim capasiti i ail-lunio gwasanaethau. Mae’r Cyngor yn bwriadu canolbwyntio 
ar ymyriadau cynhyrchiol gyda phlant a theuluoedd er mwyn sicrhau canlyniadau 
gwell ac mae wedi cymryd rhai camau i’r cyfeiriad hwn. Fodd bynnag, cafodd 
llawer o’r camau gweithredu a gynlluniwyd ar gyfer 2013-14 eu dwyn ymlaen i 
2014-15 ac nid ydynt wedi’u rhoi ar waith na’u gwerthuso o hyd.   

147 Fel yn achos y gwasanaethau i oedolion, mae’r Cyngor yn dweud ei fod yn cyfeirio 
mwy o blant, pobl ifanc a’u teuluoedd at asiantaethau eraill nag o’r blaen. Er 
gwaethaf cynnydd o 31 y cant yn nifer yr atgyfeiriadau i wasanaethau plant yn 
2013-14, bu gostyngiad sylweddol yng nghyfran yr atgyfeiriadau a ddyrannwyd 
wedyn i weithiwr cymdeithasol. Roedd y lleihad bach canlyniadol yn nifer yr 
asesiadau cychwynnol a chraidd a gynhaliwyd, ynghyd â gwelliannau i brosesau 
a systemau rheoli perfformiad, wedi galluogi’r Cyngor i gwblhau ei asesiadau 
cychwynnol yn fwy prydlon. Fodd bynnag, syrthiodd cyfran yr asesiadau craidd a 
gwblhawyd o fewn yr amserlenni gofynnol islaw cyfartaledd Cymru.

148 Gwelwyd rhagor o welliant yn sefydlogrwydd lleoliadau i blant sy’n derbyn gofal 
yn ystod 2013-14, ond bu’n rhaid i fwy o blant nag o’r blaen symud o un ysgol i un 
arall. Mae hyn yn adlewyrchu’r prinder gofalwyr maeth lleol a’r gyfran gyfatebol 
o uchel o blant sy’n derbyn gofal a gaiff eu lleoli y tu allan i Ynys Môn. Nododd 
AGGCC fod strategaeth rhianta corfforaethol ar ei ffurf ddrafft o hyd.

Mae’r Cyngor yn parhau i wneud cynnydd dan o ran gwella 
sgiliau iaith Gymraeg ei staff  
149 Crëwyd rôl Comisiynydd y Gymraeg gan Fesur y Gymraeg (Cymru) 2011. Daeth 

pwerau newydd i osod safonau ar sefydliadau i rym drwy is-ddeddfwriaeth ar 
ddiwedd 2014. Bydd Comisiynydd y Gymraeg yn parhau i adolygu cynlluniau 
iaith Gymraeg drwy rinwedd pwerau a etifeddwyd o dan Ddeddf yr Iaith Gymraeg 
1993, a bydd yn gorfodi safonau drwy ymchwilio i gwynion statudol, gwneud 
penderfyniadau ar ymchwiliadau statudol, cynnal cofrestr o gamau gorfodi, a gosod 
cosbau sifil lle bo’n briodol.

150 Mae Comisiynydd y Gymraeg wedi dweud wrthym y bu cynnydd yn ystod 2013-14 
yn nifer staff rheng flaen y Cyngor yn Ynys Môn sy’n ddwyieithog, o 81 y cant i 86 
y cant. Mae’r Cyngor yn parhau i geisio casglu gwybodaeth gyflawn am sgiliau iaith 
y gweithlu. Yn ystod y flwyddyn, cynigiwyd gwersi iaith unigol i staff am y tro cyntaf 
a derbyniodd pump uwch swyddog y cynnig. Dechreuodd y Cyngor gadw cofnod 
o ddewis iaith y rhai sy’n derbyn gwasanaethau i blant, pobl ifanc a theuluoedd. 
Penodwyd swyddog monitro i arolygu’r gwasanaethau, gan gynnwys y defnydd o’r 
Gymraeg. Mae’r Cyngor wedi sefydlu Gweithgor Cynllun Cyfieithu Cymunedol ar y 
cyd â sefydliadau eraill er mwyn datblygu model cynaliadwy i ddarparu gwasanaeth 
cyfieithu cymunedol. Adolygodd y Cyngor aelodaeth ei Grŵp Gorchwyl ar y 
Gymraeg, a gaiff ei gadeirio gan Arweinydd y Cyngor. Mae Cadeirydd y Pwyllgor 
Craffu Corfforaethol yn aelod er mwyn sicrhau bod cysylltiad â’r system graffu.

Mae hunanymwybyddiaeth y 
Cyngor a’i hanes o wella trefniadau 
llywodraethu a rheoli yn debygol o’i 
helpu i wneud trefniadau i sicrhau 
gwelliant parhaus yn 2015-16

151 Yn y rhan olaf hon o’r adroddiad, mae’r Archwilydd Cyffredinol yn rhoi ei farn ar y 
tebygolrwydd y bydd y Cyngor yn gwneud trefniadau i sicrhau gwelliant parhaus yn 
ystod y flwyddyn i ddod, yn unol â gofynion y Mesur.  

152 Daethom i’r casgliad hwn yn seiliedig ar y canfyddiadau cynharach a nodir yn yr 
adroddiad hwn. Yn benodol, rydym wedi nodi bod y Cyngor wedi:

• gwneud cynnydd da yn erbyn ei flaenoriaethau gwella allweddol;  

• cymryd camau i fynd i’r afael â gwendidau yn ei ddefnydd strategol o adnoddau 
ond mae rhagor o waith i’w wneud yn wyneb heriau ariannol yn y dyfodol; a

• sefydlu trefniadau cydweithio effeithiol rhwng aelodau, swyddogion a 
phartneriaid o fewn fframwaith llywodraethu sy’n gwella, gan fynd i’r afael â 
blaenoriaethau lleol ac agweddau ar drefniadau’r Cyngor y mae’n cydnabod 
nad ydynt yn gweithio’n dda.  

153 Hoffem ddiolch i staff ac aelodau etholedig y Cyngor am eu cymorth yn ystod ein 
Hasesiad Corfforaethol. 

O dan Fesur Llywodraeth Leol (Cymru) 2009 (y Mesur) mae’n ofynnol i’r Archwilydd 
Cyffredinol gynnal asesiad gwella blynyddol, a chyhoeddi adroddiad gwella blynyddol, ar 
gyfer pob awdurdod gwella yng Nghymru. Mae’r gofyniad hwn yn cwmpasu cynghorau 
lleol, parciau cenedlaethol ac awdurdodau tân ac achub.  

Lluniwyd yr adroddiad hwn gan staff Swyddfa Archwilio Cymru ar ran yr Archwilydd 
Cyffredinol er mwyn cyflawni ei ddyletswyddau o dan adran 24 o’r Mesur. Mae’r 
adroddiad hefyd yn cyflawni ei ddyletswyddau o dan adran 19 i gyflwyno adroddiad sy’n 
ardystio ei fod wedi cynnal asesiad gwella o dan adran 18 ac yn nodi a yw o’r farn, o 
ganlyniad i’w archwiliad o’r cynllun gwella o dan adran 17, fod yr awdurdod wedi cyflawni 
ei ddyletswyddau o ran cynllunio gwelliant o dan adran 15.

Mae gan awdurdodau gwella ddyletswydd gyffredinol i ‘wneud trefniadau i sicrhau 
gwelliant parhaus wrth gyflawni eu swyddogaethau’. Diffinnir awdurdodau gwella fel 
cynghorau lleol, parciau cenedlaethol ac awdurdodau tân ac achub.  

Yr asesiad gwella blynyddol yw’r prif ddarn o waith sy’n galluogi’r Archwilydd Cyffredinol 
i gyflawni ei ddyletswyddau. Mae’r asesiad gwella yn asesiad sy’n edrych i’r dyfodol 
o’r tebygolrwydd y bydd awdurdod yn cydymffurfio â’i ddyletswydd i wneud trefniadau 
i sicrhau gwelliant parhaus. Mae hefyd yn cynnwys asesiad ôl-weithredol i nodi a yw 
awdurdod wedi cyflawni’r gwelliannau a gynlluniwyd ganddo er mwyn llunio barn ar hanes 
yr awdurdod o ran sicrhau gwelliant. Bydd yr Archwilydd Cyffredinol yn crynhoi ei waith 
archwilio ac asesu mewn adroddiad gwella blynyddol cyhoeddedig ar gyfer pob awdurdod 
(o dan adran 24).

O dan rai amgylchiadau, gall yr Archwilydd Cyffredinol hefyd gynnal arolygiadau arbennig 
(o dan adran 21), y cyflwynir adroddiad arnynt i’r awdurdod a’r Gweinidogion, ac y 
gall eu cyhoeddi (o dan adran 22). Un o weithgareddau atodol pwysig yr Archwilydd 
Cyffredinol yw cydgysylltu gwaith asesu a gwaith rheoliadol (sy’n ofynnol o dan adran 
23), sy’n ystyried rhaglen waith gyffredinol pob rheoleiddiwr perthnasol mewn awdurdod 
gwella. Gall yr Archwilydd Cyffredinol hefyd ystyried gwybodaeth a rennir gan reoleiddwyr 
perthnasol (o dan adran 33) yn ei asesiadau.

Atodiad 1 – Statws yr adroddiad hwn

Tystysgrif

Ardystiaf fy mod wedi archwilio Cynllun Gwella Cyngor Sir Ynys Môn (y Cyngor) yn 
unol ag adran 17 o Fesur Llywodraeth Leol (Cymru) 2009 (y Mesur) a’m Cod Ymarfer 
Archwilio. 

O ganlyniad i’m harchwiliad, rwyf o’r farn bod y Cyngor wedi cyflawni ei ddyletswyddau 
o dan adran 15(6) i (9) o’r Mesur ac wedi gweithredu yn unol â chanllawiau Llywodraeth 
Cymru yn ddigonol i gyflawni ei ddyletswyddau.

Priod gyfrifoldebau’r Cyngor a’r Archwilydd Cyffredinol

O dan y Mesur, mae’n ofynnol i’r Cyngor baratoi a chyhoeddi Cynllun Gwella sy’n disgrifio 
ei gynlluniau i gyflawni ei ddyletswyddau i:

• wneud trefniadau i sicrhau gwelliant parhaus wrth gyflawni ei swyddogaethau;

• gwneud trefniadau i sicrhau y caiff ei amcanion gwella eu cyflawni; a

• gwneud trefniadau i arfer ei swyddogaethau er mwyn sicrhau y cyrhaeddir unrhyw 
safon perfformiad a nodir gan Weinidogion Cymru.

Mae’r Mesur yn ei gwneud yn ofynnol i’r Cyngor gyhoeddi ei Gynllun Gwella cyn gynted 
ag sy’n rhesymol ymarferol ar ôl dechrau’r flwyddyn ariannol y mae’n ymwneud â hi, neu 
ar ôl y cyfryw ddyddiad arall ag y gall Gweinidogion Cymru ei nodi drwy orchymyn.

Mae’r Cyngor yn gyfrifol am baratoi’r Cynllun Gwella ac am y wybodaeth a nodir ynddo. 
Mae’r Mesur yn ei gwneud yn ofynnol i’r Cyngor ystyried canllawiau a gyhoeddir gan 
Weinidogion Cymru wrth baratoi a chyhoeddi ei gynllun. 

Fel archwilydd y Cyngor, mae’n ofynnol i mi, o dan adrannau 17 a 19 o’r Mesur, 
archwilio’r Cynllun Gwella, ardystio fy mod wedi gwneud hynny a chyflwyno adroddiad 
i nodi a wyf o’r farn bod y Cyngor wedi cyflawni ei ddyletswyddau i baratoi a chyhoeddi 
Cynllun Gwella yn unol â’r gofynion statudol a nodir yn adran 15 a chanllawiau statudol. 

 

 

 

 

  

Atodiad 2 – Archwiliad o Gynllun  
Gwella 2014-15 Cyngor Sir Ynys Môn

Tudalen 55



Adroddiad Gwella Blynyddol – Cyngor Sir Ynys Môn48

Cwmpas yr archwiliad o’r Cynllun Gwella

At ddibenion fy ngwaith archwilio, ar yr amod bod Cyngor yn bodloni ei ofynion statudol, 
byddaf yn derbyn ei fod hefyd wedi cydymffurfio â chanllawiau statudol Llywodraeth 
Cymru yn ddigonol i gyflawni ei ddyletswyddau. 

Ar gyfer yr archwiliad hwn nid yw’n ofynnol i mi lunio barn ar gyflawnrwydd na 
chywirdeb y wybodaeth nac ar b’un a ellir cyflawni’r Cynllun Gwella a gyhoeddwyd gan 
y Cyngor. Efallai y bydd gwaith asesu arall y byddaf yn ei wneud o dan adran 18 o’r 
Mesur yn ystyried y materion hyn. Felly, roedd fy archwiliad o Gynllun Gwella’r Cyngor 
yn cynnwys adolygu’r cynllun er mwyn nodi a oedd yn cynnwys elfennau a ragnodir 
mewn deddfwriaeth. Asesais hefyd a oedd y trefniadau ar gyfer cyhoeddi’r cynllun yn 
cydymffurfio â gofynion y ddeddfwriaeth ac a oedd y Cyngor wedi ystyried canllawiau 
statudol wrth baratoi a chyhoeddi ei gynllun.

Ni ellir dibynnu ar y gwaith a wnaed gennyf er mwyn cyflwyno adroddiadau a gwneud 
argymhellion yn unol ag adrannau 17 a 19 o’r Mesur yn unig i nodi pob gwendid neu gyfle 
i wella.

Huw Vaughan Thomas  
Archwilydd Cyffredinol Cymru

Copi i:  Lesley Griffiths: Gweinidog Llywodraeth Leol a Busnes y Llywodraeth   
 Huw Lloyd Jones: Rheolwr 
 Andy Bruce: Arweinydd yr Archwiliad Perfformiad

Tystysgrif 

Ardystiaf fy mod wedi archwilio asesiad Cyngor Sir Ynys Môn (y Cyngor) o’i berfformiad 
yn 2013-14 yn unol ag adran 17 o Fesur Llywodraeth Leol (Cymru) 2009 (y Mesur) a’m 
Cod Ymarfer Archwilio. 

O ganlyniad i’m harchwiliad, rwyf o’r farn bod y Cyngor wedi cyflawni ei ddyletswyddau 
o dan adrannau 15(2), (3), (8) a (9) o’r Mesur ac wedi gweithredu yn unol â chanllawiau 
Llywodraeth Cymru yn ddigonol i gyflawni ei ddyletswyddau.

Priod gyfrifoldebau’r Cyngor a’r Archwilydd Cyffredinol

O dan y Mesur, mae’n ofynnol i’r Cyngor gyhoeddi asesiad bob blwyddyn sy’n disgrifio ei 
berfformiad o ran:

• cyflawni ei ddyletswydd i wneud trefniadau i sicrhau gwelliant parhaus wrth gyflawni 
eu swyddogaethau;

• cyflawni’r amcanion gwella y mae wedi’u pennu iddo’i hun; 

• drwy gyfeirio at ddangosyddion perfformiad a nodir gan Weinidogion Cymru a 
dangosyddion perfformiad hunanosodedig; a

• chyrraedd unrhyw safonau perfformiad a nodir gan Weinidogion Cymru a safonau 
perfformiad hunanosodedig.

Mae’r Mesur yn ei gwneud yn ofynnol i’r Cyngor gyhoeddi ei asesiad cyn 31 Hydref yn y 
flwyddyn ariannol sy’n dilyn y flwyddyn ariannol y mae’r wybodaeth yn ymwneud â hi, neu 
erbyn y cyfryw ddyddiad arall ag y gall Gweinidogion Cymru ei nodi drwy orchymyn.

Mae’r Mesur yn ei gwneud yn ofynnol i’r Cyngor ystyried canllawiau a gyhoeddir gan 
Weinidogion Cymru wrth gyhoeddi ei asesiad. 

Fel archwilydd y Cyngor, mae’n ofynnol i mi, o dan adrannau 17 a 19 o’r Mesur, gynnal 
archwiliad er mwyn nodi a yw’r Cyngor wedi cyflawni ei ddyletswydd i gyhoeddi asesiad 
o berfformiad, ardystio fy mod wedi gwneud hynny, a chyflwyno adroddiad i nodi a wyf o’r 
farn bod y Cyngor wedi cyflawni ei ddyletswyddau yn unol â’r gofynion statudol a nodir yn 
adran 15 a chanllawiau statudol.

 

 

 

 

Atodiad 3 – Archwiliad o  asesiad   
Cyngor Sir Ynys Môn o berfformiad 2013-14

Tudalen 57



Adroddiad Gwella Blynyddol – Cyngor Sir Ynys Môn50

Cwmpas yr archwiliad

At ddibenion fy ngwaith archwilio, ar yr amod bod Cyngor yn bodloni ei ofynion statudol, 
byddaf yn derbyn ei fod hefyd wedi cydymffurfio â chanllawiau statudol Llywodraeth 
Cymru yn ddigonol i gyflawni ei ddyletswyddau. 

Ar gyfer yr archwiliad hwn nid yw’n ofynnol i mi lunio barn ar gyflawnrwydd na chywirdeb 
y wybodaeth. Efallai y bydd gwaith asesu arall y byddaf yn ei wneud o dan adran 18 
o’r Mesur yn ystyried y materion hyn. Felly, roedd fy archwiliad o asesiad y Cyngor o’i 
berfformiad yn cynnwys adolygu cyhoeddiad y Cyngor er mwyn nodi a oedd yn cynnwys 
elfennau a ragnodir mewn deddfwriaeth. Asesais hefyd a oedd y trefniadau ar gyfer 
cyhoeddi’r asesiad yn cydymffurfio â gofynion y ddeddfwriaeth ac a oedd y Cyngor wedi 
ystyried canllawiau statudol wrth ei baratoi a’i gyhoeddi.

Ni ellir dibynnu ar y gwaith a wnaed gennyf er mwyn cyflwyno adroddiadau a gwneud 
argymhellion yn unol ag adrannau 17 a 19 o’r Mesur yn unig i nodi pob gwendid neu gyfle 
i wella.

Huw Vaughan Thomas  
Archwilydd Cyffredinol Cymru

Copi i:  Leighton Andrews, y Gweinidog Gwasanaethau Cyhoeddus   
 Huw Lloyd Jones, Rheolwr 
 Andy Bruce, Arweinydd Archwiliad Perfformiad

Y Cynghorydd Ieuan Williams 
Arweinydd 
Cyngor Sir Ynys Môn 
Swyddfeydd y Cyngor 
Llangefni 
Ynys Môn 
LL77 7TW

Annwyl Gynghorydd Williams

Llythyr Archwilio Blynyddol - Cyngor Sir Ynys Môn 2013-14

Mae’r llythyr hwn yn crynhoi’r prif negeseuon sy’n deillio o’m cyfrifoldebau statudol o dan 
Ddeddf Archwilio Cyhoeddus (Cymru) 2004 fel Archwilydd Penodedig a’m cyfrifoldebau 
adrodd o dan y Cod Ymarfer Archwilio.

Cydymffurfiodd y Cyngor â’i gyfrifoldebau yn ymwneud ag adroddiadau ariannol a 
defnyddio adnoddau

Cyfrifoldeb y Cyngor yw:

• rhoi systemau rheolaeth fewnol ar waith i sicrhau rheoleidd-dra a chyfreithlondeb 
trafodion a sicrhau bod ei asedau’n ddiogel;  

• cadw cofnodion cyfrifyddu cywir;

• paratoi Datganiad Cyfrifon yn unol â gofynion perthnasol; a

• sefydlu ac adolygu’n barhaus drefniadau priodol i sicrhau darbodusrwydd, 
effeithlonrwydd ac effeithiolrwydd o ran ei ddefnydd o adnoddau.

Mae Deddf Archwilio Cyhoeddus (Cymru) 2004 yn ei gwneud yn ofynnol i mi:

• roi barn archwilio ar y datganiadau cyfrifyddu;

• adolygu trefniadau’r Cyngor i sicrhau darbodusrwydd, effeithlonrwydd ac 
effeithiolrwydd yn ei ddefnydd o adnoddau; a

• rhoi tystysgrif yn cadarnhau fy mod wedi cwblhau’r broses o archwilio’r cyfrifon.

Mae awdurdodau lleol yng Nghymru yn paratoi eu datganiadau cyfrifyddu yn unol â 
gofynion Cod Ymarfer CIPFA/LASAAC ar Gyfrifyddu Awdurdodau Lleol yn y Deyrnas 
Unedig. Mae’r Cod hwn yn seiliedig ar Safonau Adrodd Ariannol Rhyngwladol. Ar 30 
Medi 2014, rhoddais farn archwilio ddiamod ar y datganiadau cyfrifyddu, gan gadarnhau 
eu bod yn rhoi darlun cywir a theg o sefyllfa a thrafodion ariannol y Cyngor. Mae fy 
adroddiad wedi’i gynnwys yn y Datganiad Cyfrifon. Nodwyd y materion allweddol a oedd 
yn deillio o’r archwiliad o gyfrifon i aelodau’r Pwyllgor Archwilio yn fy adroddiad ar yr 
Archwiliad o Ddatganiadau Ariannol ar 23 Medi 2014.

O ganlyniad i ymadawiad y cyfrifydd a baratôdd Ddatganiad Cyfrifon y flwyddyn flaenorol 
ym mis Chwefror ac absenoldeb ac ymadawiad dilynol y swyddog Adran 151 blaenorol 
ym mis Ebrill, rhoddwyd cryn bwysau ar y tîm cyllid i lunio drafft o’r Datganiad Cyfrifon a 
oedd yn cydymffurfio â Chod CIPFA. 

Atodiad 4 – Llythyr Archwilio Blynyddol 
Cyngor Sir Ynys Môn 2013-14

Nodais ddau gamddatganiad perthnasol yn ystod y gwaith maes archwilio, sef £3.7m a 
£10.1m mewn perthynas â darpariaethau Cyflog Cyfartal a phrisio asedau sefydlog yn 
y drefn honno. Er na chafodd y camddatganiadau hyn unrhyw effaith ar falans Cronfa’r 
Cyngor, cafodd y darpariaethau eu gorddatgan mewn ffordd berthnasol a’r asedau 
sefydlog eu tanddatgan yn berthnasol yn y cyfrifon drafft a gyflwynwyd i’r tîm archwilio. 
Nodwyd gwallau amherthnasol eraill hefyd. Gallai’r materion hyn fod wedi cael eu nodi 
drwy adolygiad manylach wrth baratoi’r cyfrifon.

Mae gennyf bryderon o hyd ynghylch y ddibyniaeth ar staff dros dro o fewn y tîm cyllid. 
Mae’n hanfodol bod trefniadau yn cael eu rhoi ar waith cyn gynted â phosibl er mwyn 
sicrhau bod gan y tîm cyllid ddigon o adnoddau medrus, priodol yn y dyfodol.

Rwy’n fodlon bod gan y Cyngor drefniadau priodol ar waith i sicrhau 
darbodusrwydd, effeithlonrwydd ac effeithiolrwydd o ran ei ddefnydd o adnoddau

Mae fy ystyriaeth o drefniadau’r Cyngor i sicrhau darbodusrwydd, effeithlonrwydd ac 
effeithiolrwydd wedi’i seilio ar y gwaith archwilio a wnaed ar y cyfrifon ac rwyf hefyd wedi 
dibynnu ar y gwaith a gwblhawyd fel rhan o’r Asesiad Gwella o dan Fesur Llywodraeth 
Leol (Cymru) 2009. Bydd yr Archwilydd Cyffredinol yn tynnu sylw at y meysydd lle nad yw 
effeithiolrwydd y trefniadau hyn wedi’u profi eto neu lle y gellid gwneud gwelliannau pan 
fydd yn cyhoeddi ei Adroddiad Gwella Blynyddol. 

Hoffwn dynnu sylw at y meysydd penodol canlynol yn y llythyr hwn:

Mae’r rhagolwg ariannol i’r Cyngor yn parhau i fod yn heriol ac mae trefniadau cynllunio 
a monitro ariannol ar waith i nodi’r bwlch ariannu a hwyluso’r arbedion sy’n ofynnol. Bydd 
angen gwneud penderfyniadau anodd unwaith eto i sicrhau’r arbedion sy’n ofynnol ar sail 
gynaliadwy.

Roedd gan y Cyngor drefniadau rhesymol ar waith ar gyfer cynhyrchu a chyflwyno 
ei hawliadau grant ar gyfer 2013/14, ond mae lle i wella. Roedd 62% o’r hawliadau 
grant a ardystiwyd gan PwC o ran 2012/13 yn destun llythyr amodi (38% yn 2011/12). 
Cyflwynodd y Cyngor 38% o’r hawliadau grant ar ôl y terfyn amser ar gyfer eu cyflwyno, 
o gymharu â 39% ar gyfer 2011/12. Bydd adroddiad manylach ar fy ngwaith ardystio 
grantiau o ran 2013/14 yn dilyn yn 2015 unwaith y bydd rhaglen waith ardystio eleni wedi’i 
chwblhau.

Cyhoeddais dystysgrif yn cadarnhau bod yr archwiliad o’r cyfrifon wedi’i gwblhau 
ar 30 Medi 2013

Ar hyn o bryd, disgwylir i’r ffi archwilio ariannol ar gyfer 2013/14 fod yn uwch na’r ffi 
y cytunwyd arni a nodwyd yn yr Amlinelliad Archwilio Blynyddol oherwydd y gwaith 
ychwanegol sy’n ofynnol mewn sawl maes ar gyfer yr archwiliad o’r cyfrifon, gan gynnwys 
y rhwymedigaeth pensiwn, darparu ar gyfer cyflog cyfartal, a llunio’r drafft terfynol o’r 
Datganiad Cyfrifon.

Yn gywir

Lynn Pamment 
Dros ac ar ran yr Archwilydd Penodedig

Atodiad 5 – Argymhellion  
adroddiadau cenedlaethol 2014-15

Dyddiad yr 
adroddiad

Teitl yr adolygiad Argymhelliad

Mai 2014 Craffu Da?  
Cwestiwn Da!

A1 Egluro rôl aelodau gweithredol ac uwch swyddogion wrth 
gyfrannu at y broses graffu.

A2 Sicrhau bod aelodau craffu, ac yn benodol cadeiryddion 
craffu, yn cael hyfforddiant a chymorth er mwyn sicrhau eu 
bod yn meddu ar yr holl sgiliau sydd eu hangen i gynnal 
gwaith craffu effeithiol.

A3 Datblygu prosesau blaenraglennu craffu ymhellach er 
mwyn:
• darparu rhesymeg glir dros ddewis pynciau;
• canolbwyntio mwy ar ganlyniadau; 
• sicrhau y defnyddir y dull craffu mwyaf addas ar gyfer y 

maes pwnc a’r canlyniad dymunol; a
• chysoni rhaglenni craffu â threfniadau rheoli 

perfformiad, hunanwerthuso a gwella’r cyngor.

A4 Sicrhau bod gwaith craffu yn defnyddio gwaith archwilio, 
arolygu a rheoleiddio yn effeithiol a bod ei weithgareddau 
yn ategu gwaith cyrff adolygu allanol.

A5 Sicrhau y caiff effaith craffu ei gwerthuso’n briodol ac 
y gweithredir arni er mwyn gwella effeithiolrwydd y 
swyddogaeth; gan gynnwys gwneud gwaith dilynol ar 
gamau gweithredu arfaethedig ac archwilio canlyniadau.

A6 Cynnal hunanwerthusiadau rheolaidd o drefniadau 
craffu gan ddefnyddio ‘canlyniadau a nodweddion 
trefniadau trosolwg a chraffu effeithiol i lywodraeth leol’ a 
ddatblygwyd gan Rwydwaith Swyddogion Craffu Cymru.

A7 Rhoi cynlluniau gweithredu ar gyfer gwella craffu ar waith 
yn seiliedig ar astudiaeth wella Swyddfa Archwilio Cymru.

A8 Mabwysiadu 10 Egwyddor Cyfranogaeth Cymru ar 
gyfer Ymgysylltu â’r Cyhoedd wrth wella’r ffordd y 
mae’r swyddogaeth graffu yn ymgysylltu â’r cyhoedd a 
rhanddeiliaid.

Dyddiad yr 
adroddiad

Teitl yr adolygiad Argymhelliad

Gorffennaf 
2014

Pobl ifanc nad 
ydynt mewn 
addysg, cyflogaeth 
na hyfforddiant 
- Canfyddiadau 
adolygiad o 
gynghorau yng 
Nghymru

A1  Ynghyd â phartneriaid, mapio ac adolygu’r gwariant ar 
wasanaethau NEET er mwyn deall yn well pa adnoddau 
sydd eu hangen i gyflawni’r Fframwaith.

A2  Egluro eu dull strategol o ostwng cyfran y bobl ifanc 19-24 
oed sy’n NEET yn ogystal â’u dull ar gyfer pobl ifanc 16-18 
oed.

A3  Canolbwyntio ar bobl ifanc sy’n wynebu rhwystrau 
sylweddol neu luosog i ymgysylltu ag addysg, cyflogaeth 
neu hyfforddiant yn hytrach na’r rhai sy’n fwy tebygol o 
ailymgysylltu heb lawer o gymorth ychwanegol.

A4  Datblygu eu hamcanion a’u targedau ar gyfer lleihau nifer 
y bobl ifanc sy’n NEET fel bod modd eu dwyn i gyfrif ac 
fel bod eu gwaith yn gyson â thargedau ac amcanion 
Llywodraeth Cymru.

A5  Sicrhau bod aelodau etholedig a phartneriaid yn deall 
yn llwyr fod gan gynghorau gyfrifoldeb clir i arwain a 
chydgysylltu gwasanaethau ieuenctid i bobl ifanc 16-24 
oed. 

A6  Gwella prosesau i werthuso effeithiolrwydd a gwerth am 
arian cymharol y gwasanaethau a’r ymyriadau yn eu 
hardal y bwriedir iddynt helpu i ostwng cyfran y bobl ifanc 
sy’n NEET.

Dyddiad yr 
adroddiad

Teitl yr 
adolygiad

Argymhelliad

Hydref 2014 Cyflawni â llai 
- yr effaith ar 
wasanaethau 
iechyd yr 
amgylchedd a 
dinasyddion

A1  Diwygio’r safonau arfer gorau er mwyn:
• cysoni gwaith ym maes iechyd yr amgylchedd â blaenoriaethau 

strategol cenedlaethol;
• nodi cyfraniad ehangach iechyd yr amgylchedd at gyflawni 

blaenoriaethau strategol Llywodraeth Cymru; a
• nodi buddiannau ac effaith gwasanaethau iechyd yr amgylchedd 

o ran diogelu dinasyddion.

A2  Rhoi’r sgiliau a’r cymorth sydd eu hangen ar gadeiryddion ac 
aelodau pwyllgorau craffu i graffu ar berfformiad gwasanaethau, 
cynlluniau arbed ac effaith gostyngiadau cyllidebol a’u herio’n 
effeithiol.

A3  Ymgysylltu’n well â thrigolion lleol ynghylch cynlluniau i dorri 
cyllidebau a newid gwasanaethau drwy:
• ymgynghori â thrigolion ar newidiadau arfaethedig 

mewn gwasanaethau a defnyddio’r canfyddiadau i lywio 
penderfyniadau;

• amlinellu pa wasanaethau a gaiff eu torri a sut y bydd y toriadau 
hyn yn effeithio ar drigolion; a

• nodi cynlluniau i gynyddu taliadau neu newid safonau 
gwasanaeth.

A4  Gwella effeithlonrwydd a gwerth am arian drwy:
• Nodi dyletswyddau statudol ac anstatudol gwasanaethau iechyd 

yr amgylchedd cynghorau.
• Cytuno ar flaenoriaethau iechyd yr amgylchedd ar gyfer y 

dyfodol a rôl cynghorau wrth gyflawni’r rhain.
• Pennu ‘safon dderbyniol o berfformiad’ ar gyfer gwasanaethau 

iechyd yr amgylchedd (uchaf ac isaf) a rhoi cyhoeddusrwydd 
iddynt ymhlith dinasyddion.

• Gwella effeithlonrwydd a chynnal perfformiad ar y lefel y 
cytunwyd arni drwy wneud y canlynol:
‒ cydweithio a/neu integreiddio ag eraill er mwyn lleihau costau 

a/neu wella ansawdd;
‒ gosod gwasanaethau ar gontractau allanol lle y gellir eu 

darparu mewn ffordd fwy cost-effeithiol yn unol â’r safonau y 
cytunwyd arnynt;

‒ cyflwyno a/neu gynyddu taliadau a chanolbwyntio ar 
weithgarwch sy’n cynhyrchu incwm;

‒ defnyddio grantiau mewn ffordd strategol er mwyn sicrhau’r 
effaith a’r elw mwyaf; a

‒ lleihau gweithgareddau er mwyn canolbwyntio ar 
flaenoriaethau statudol a strategol craidd.

Dyddiad yr 
adroddiad

Teitl yr adolygiad Argymhelliad

Hydref 2014 Cyflawni â llai 
- yr effaith ar 
wasanaethau iechyd 
yr amgylchedd a 
dinasyddion

A5  Gwella gwaith cynllunio strategol drwy:
• nodi, casglu a dadansoddi data ariannol, data ar 

berfformiad a data ar alw/angen mewn perthynas â 
gwasanaethau iechyd yr amgylchedd;

• dadansoddi data a gasglwyd er mwyn llywio a deall y 
gydberthynas rhwng ‘cost: budd: effaith’ a defnyddio’r 
wybodaeth hon i ategu penderfyniadau ar ddyfodol 
gwasanaethau iechyd yr amgylchedd cyngor; a

• chytuno sut y gellir defnyddio gwybodaeth ddigidol 
i gynllunio a datblygu gwasanaethau iechyd yr 
amgylchedd yn y dyfodol.

Ionawr 2015 Rheoli Effaith 
Diwygiadau Lles 
ar Denantiaid Tai 
Cymdeithasol yng 
Nghymru

A1  Gwella prosesau cynllunio strategol a chydgysylltu 
gweithgarwch yn well er mwyn mynd i’r afael ag effaith 
y diwygiadau lles ar denantiaid tai cymdeithasol drwy 
sicrhau bod cynlluniau gweithredu cynhwysfawr ar waith 
sy’n ymdrin â gwaith holl adrannau perthnasol cynghorau, 
cymdeithasau tai a gwaith rhanddeiliaid allanol.

A2  Gwella trefniadau llywodraethu ac atebolrwydd am 
ddiwygiadau lles drwy wneud y canlynol:
• penodi aelodau a swyddogion arweiniol i gymryd 

cyfrifoldeb am ddarparu arweiniad strategol mewn 
perthynas â’r diwygiadau lles a bod yn atebol am 
berfformiad; a

• sicrhau bod aelodau yn cael hyfforddiant digonol a 
briffiau rheolaidd ar y diwygiadau lles er mwyn gallu 
herio perfformiad a phenderfyniadau a chraffu arnynt.

A3   Sicrhau bod perfformiad o ran y diwygiadau lles yn cael ei 
reoli’n effeithiol drwy wneud y canlynol:
• pennu mesurau priodol i alluogi aelodau, swyddogion 

a’r cyhoedd i lunio barn ar gynnydd wrth gyflawni 
camau gweithredu;

• sicrhau bod gwybodaeth am berfformiad yn ymdrin â 
gwaith yr holl asiantaethau perthnasol ac yn enwedig y 
cymdeithasau tai; a

• phennu mesurau i lunio barn ar effaith ehangach y 
diwygiadau lles.

A4  Atgyfnerthu’r ffordd y caiff risgiau o ran y diwygiadau lles 
eu rheoli drwy greu un dull corfforaethol o weithredu sy’n 
cydgysylltu gweithgarwch ar draws y cyngor a gwaith gan 
eraill er mwyn rhoi digon o sicrwydd bod yr holl gamau 
angenrheidiol a phriodol i liniaru risg yn cael eu cymryd.

Dyddiad yr 
adroddiad

Teitl yr adolygiad Argymhelliad

Ionawr 2015 Rheoli Effaith 
Diwygiadau Lles 
ar Denantiaid Tai 
Cymdeithasol yng 
Nghymru

A5   Ymgysylltu’n well â thenantiaid sydd wedi colli’r 
cymhorthdal ystafell sbâr drwy wneud y canlynol:
• darparu cyngor a gwybodaeth reolaidd am yr opsiynau 

sydd ar gael iddynt ymdrin ag effaith ariannol y newid 
yn eu hamgylchiadau;

• hyrwyddo llinell gymorth ‘Mae budd-daliadau yn newid’; 
a 

• chynorthwyo’r tenantiaid hynny sydd wedi colli’r 
cymhorthdal ystafell sbâr yn benodol i gymryd rhan 
mewn cynlluniau cyflogaeth rhanbarthol/cenedlaethol.

A7   Gwella’r ffordd y caiff Taliadau Tai yn ôl Disgresiwn eu 
rheoli a’u defnyddio a gwella mynediad iddynt drwy:
• sefydlu polisi neu ganllaw clir i’r cyhoedd, sydd ar 

gael ar ffurf copi caled ac ar-lein, sy’n nodi polisi a 
threfniadau’r cyngor ar gyfer gweinyddu Taliadau Tai yn 
ôl Disgresiwn;

• diffinio’n glir y costau tai cymwys ac anghymwys a gaiff 
eu cwmpasu gan Daliadau Tai yn ôl Disgresiwn mewn 
ffurflenni cais, dogfennau polisi a thaflenni canllaw i 
ymgeiswyr;

• nodi’n glir y cyfnodau hwyaf/byrraf posibl y caiff y 
taliadau hyn eu talu;

• pennu a chyhoeddi’r amserlen y bydd yn rhaid i’r 
cyngor ei dilyn wrth benderfynu ar geisiadau am 
Daliadau Tai yn ôl Disgresiwn;

• cynnwys gwybodaeth mewn deunyddiau cyhoeddus ar 
bolisi’r cyngor ar yr hawl i adolygu neu apelio yn erbyn 
penderfyniad a’r amserlenni a’r broses y dylid eu dilyn 
wrth benderfynu ar y rhain; a

• diffinio’n glir y grwpiau â blaenoriaeth ar gyfer Taliadau 
Tai yn ôl Disgresiwn mewn deunyddiau cyhoeddus 
er mwyn sicrhau y gall y rheini sy’n ceisio cymorth, 
a’r asiantaethau sy’n eu cynorthwyo, asesu p’un a 
yw’r taliadau hyn yn opsiwn ymarferol i ddiwallu eu 
hanghenion ariannol a’u hanghenion o ran tai.

Atodiad 6 – Gwybodaeth ddefnyddiol  
am adnoddau Cyngor Sir Ynys Môn

Gwasanaethau
Canolog

Ardrethi annomestig
£22m

Incwm Treth Gyngor
£30m

Incwm arall
£75m

Grant Cynnal Refeniw
£79.5m

Gwa
C

£71.9m
£41.1

£31.3m
£7.1m

£15.4m £.7m
£35.9m

Gwariant

Gofal

CYNGOR SIR YNYS MÔN 

ADRODDIAD I: PWYLLGOR GWAITH 

DYDDIAD: 30 TACHWEDD 2015 

PWNC: CYNLLUN GOSTYNGIADAU’R DRETH GYNGOR 2016/17 

AELOD(AU) PORTFFOLIO: CYNGHORYDD HYWEL EIFION JONES (DEILYDD PORTFFOLIO 
– CYLLID) 

PENNAETH GWASANAETH: MARC JONES PENNAETH SWYDDOGAETH (ADNODDAU) 
(SWYDDOG RHAN 151) 

AWDUR YR ADRODDIAD: 
RHIF FFÔN: 
E-BOST: 

GERAINT H JONES (RHEOLWR GWASANAETH REFENIW A 
BUDD-DALIADAU) 
01248 752651 
GHJFI@YNYSMON.GOV.UK 

AELODAU LLEOL:  DIM YN BERTHNASOL 
 

A – Argymhelliad/Argymhellion a Rheswm/Rhesymau 
 

ARGYMHELLION 
 

 Bod y Pwyllgor Gwaith yn argymell i Gyngor Sir Ynys Môn (Cyngor llawn) yn ei gyfarfod ar 9 
Rhagfyr 2015  na ddylai’r Cynllun Gostyngiadau’r Dreth Gyngor cyfredol gael ei adolygu na’i 
newid am gynllun arall. 
 

 Bod y Pwyllgor Gwaith yn argymell i’r Cyngor llawn yn ei gyfarfod ar 9 Rhagfyr 2015 y dylid 
mabwysiadu'r Cynllun Gostyngiadau’r Dreth Gyngor cyfredol yn ffurfiol ar gyfer y flwyddyn 
ariannol 2016/17. 
 

 Bod y Pwyllgor Gwaith yn argymell i'r Cyngor llawn yn ei gyfarfod ar 9 Rhagfyr 2015 ei fod yn 
rhoi awdurdod i’r Pennaeth Swyddogaeth (Adnoddau) (Swyddog Rhan 151) i wneud trefniadau 
gweinyddol fel bod pob newid blynyddol ar gyfer uwchraddio ffigyrau ariannol neu adolygiad 
technegol mewn unrhyw reoliad/reoliadau sy’n diwygio yn cael eu hadlewyrchu yng Nghynllun 
Gostyngiadau’r Dreth Gyngor ac am bob blwyddyn ddilynol. 

 

RHESYMAU A CHEFNDIR 
 

Gweler yr adroddiad ynghlwm - Atodiad A 
 

B –  Pa opsiynau eraill wnaethoch chi eu hystyried a beth oedd eich rhesymau dros eu gwrthod 
ac/neu ddewis yr opsiwn hwn?  

 

Gweler yr adroddiad ynghlwm - Atodiad A 
 

C – Am ba reswm y mae hwn yn benderfyniad i’r Pwyllgor Gwaith? 
 

Mae Rheoliadau yn nodi bod hyn yn benderfyniad i'r Cyngor llawn.  Gofynnir i’r Pwyllgor Gwaith 
dderbyn Cynllun Gostyngiadau’r Dreth Gyngor i’w gymeradwyo gan y Cyngor llawn. 

 

CH - A yw’r penderfyniad hwn yn gyson â’r polisi a gymeradwywyd gan y Cyngor llawn? 
 

Mae’r Cynllun Gostyngiadau’r Dreth Gyngor am 2015/16 y gofynnir i’r Pwyllgor Gwaith ei 
gymeradwyo yn gyson â’r cynllun a gymeradwywyd gan y Cyngor llawn yng nghyswllt y Cynllun 
Gostyngiadau’r Dreth Gyngor sydd mewn grym ar gyfer blynyddoedd ariannol 2014/15 a 2015/16 

D - A yw’r penderfyniad hwn o fewn y gyllideb a gymeradwywyd gan y Cyngor? 
 

Nid yw’r Setliad Refeniw a Chyfalaf Llywodraeth Leol Dros Dro Llywodraeth Cymru 2016/17 yn 
debygol o gyrraedd tan 8 Rhagfyr 2015 ac felly, ni wn (adeg ysgrifenni’r adroddiad hwn) beth fydd 
dyfarniad Grant Cynllun Gostyngiadau’r Dreth Gyngor i’r Cyngor i gwrdd â chostau ei Gynllun 
Gostyngiadau’r Dreth Gyngor am 2016/17.  Mae’r rhagamcaniadau isod wedi eu gwneud yn 
seiliedig ar y grant a dderbyniwyd am 2015/16. 

 

Y gwariant cyfredol (diwedd Chwarter 2, 2015/16 yw £5,342,301), efo Grant Cynllun 
Gostyngiadau’r Dreth Gyngor Llywodraeth Cymru yn ei erbyn y gwariant o £5,228,000.  Mae hyn 
yn rhoi diffyg tybiedig o £114,301 i’r Awdurdod fod yn gyfrifol amdano yn 2015/16 ac mae yna 
gyllideb ddigonol i gwrdd â’r gost yma. 
 
Bydd dau ffactor yn 2016/17 yn cael effaith ar y gwariant ar y cynllun:- 

 

 Adeg 2015/16 roedd gostyngiad mewn llwyth achos o 1% - 2%, sy’n cymharu efo lleihad rhwng 
2% - 3% yn ystod 2014/15.  Efallai bydd y llwyth achos yn lleihau ar raddfa is neu hyd yn oed 
sefydlogi adeg 2016/17; 

 Cynnydd a gynlluniwyd yn y Dreth Gyngor o 4.5% am 2016/17 
 

Un ffactor ansicr, adeg 2016/17, sy’n effeithio ar wariant o dan y cynllun yw effaith diwygiadau 
arfaethedig Canghellor y Trysorlys ar Credydau’r Dreth a’r Cyflog Byw.  Mae Credydau’r Dreth yn 
cael eu cyfri fel incwm at bwrpas Gostyngiad y Dreth Gyngor a bydd unrhyw leihad yn eu lefel yn 
cael effaith ar yr hyn sy’n cael ei dalu.  Disgwylir bydd y Canghellor y Trysorlys, yn ei Ddatganiad yr 
Hydref ar 25 Tachwedd, yn gwneud cyhoeddiadau pellach ynghylch Credydau’r Dreth. 

 

Gan ystyried yr uchod, ar y gorau bydd y gwariant a amcangyfrifir ar y cynllun yn £5,471,050 (gan 
dybio gostyngiad 2% mewn llwyth achos a 4.5% cynnydd yn y Dreth Gyngor) ac ar ei waethaf y 
gwariant a amcangyfrifir o £5,582,705 (yn tybio na fydd gostyngiad llwyth achos a 4.5% o gynnydd 
yn y Dreth Gyngor). 
 

Felly disgwylir diffyg a amcangyfrifir o rwng £243k a £355k yng nghyllid grant y bydd yn rhaid i’r 
Cyngor fod yn gyfrifol amdano.  Mae hyn yn seiliedig ar i’r Cyngor llawn ail-fabwysiadu’r cynllun 
cyfredol heb ei newid.  Serch hynny, bydd maint y diffyg yn fwy amlwg wrth i’r broses y gyllideb 
mynd ymlaen. 

 

DD -  Gyda phwy wnaethoch chi ymgynghori?  Beth oedd eu sylwadau? 

 1 Prif Weithredwr / Uwch Dim Arweinyddiaeth (UDA) 
(mandadol) 

Dim Sylwadau 

 2 Cyllid / Adran 151 (mandadol) Awdur yr adroddiad 

 3 Cyfreithiol / Swyddog Monitro (mandadol)  Dim Sylwadau 

 4 Adnoddau Dynol (AD)  

 5 Eiddo  

 6 Technoleg Gwybodaeth Cyfathrebu (TGCh)  

 7 Sgriwtini  

 8 Aelodau Lleol  

 9 Unrhyw gyrff allanol / arall/eraill  

E – Risgiau ac unrhyw gamau lliniaru (os yn berthnasol)  

 1 Economaidd  

 2 Gwrthdlodi  

 3 Trosedd ac Anhrefn  

 4 Amgylcheddol  

 5 Cydraddoldebau  

 6 Cytundebau Canlyniad  

 7 Arall Y brif risg i’r Cyngor yw costau ychwanegol ei Gynllun 
Gostyngiadau’r Dreth Gyngor all fod yn uwch na grant 
Llywodraeth Cymru am 2016/17.  Nid oes gan y Cyngor reolaeth 
ar newidiadau yn y llwyth achosion a phe bai yn cynyddu, bydd 
costau’r Cyngor hefyd yn cynyddu o ganlyniad.  Byddai 1% o 
gynnydd yn y llwyth achos yn gosod pwn ychwanegol o oddeutu 
£55,000 ar yr Awdurdod. 
 
Mae’r effaith y diwygiadau ar Gredydau’r Dreth ar hyn o bryd yn 
ansicr. 

F -  Atodiadau: 
 

Atodiad A – Adroddiad i’r Cyngor llawn i’w ystyried 9 Rhagfyr 2015 
 

FF -  Papurau Cefndir (cysylltwch os gwelwch yn dda gydag awdur yr Adroddiad am unrhyw 
wybodaeth bellach): 

ATODIAD A 
 

 

CYNGOR SIR YNYS MÔN 
 

ADRODDIAD I: CYNGOR SIR 

DYDDIAD: 9 RHAGFYR 2015 

PWNC: CYNLLUN GOSTYNGIADAU’R DRETH GYNGOR 

SWYDDOG 
ARWEINIOL 

MARC JONES  
PENNAETH SWYDDOGAETH (ADNODDAU)(SWYDDOG RHAN 151) 

SWYDDOG CYSWLLT GERAINT JONES  
RHEOLWR REFENIW A BUDD-DALIADAU                     (EST. 2651) 

GWEITHREDU : MABWYSIADU’R CYNLLUN GOSTYNGIADAU’R DRETH GYNGOR 
AM 2016/17 

 

1. Pwrpas yr adroddiad 
 

1.1 Mae’r adroddiad yn egluro’r angen i fabwysiadu cynllun erbyn 31 Ionawr 2016 yng 
nghyswllt 2016/17.  

 

2. Gwybodaeth Gefndirol 
 

2.1 Mabwysiadodd y Cyngor llawn ar 4 Rhagfyr 2014 ei Gynllun Gostyngiadau’r Dreth Gyngor 
am flwyddyn ariannol 2015/16.  Mae angen i’r Cyngor llawn ystyried, yn unol â Rhan 2, 
Rheoliad 18 o “Rheoliadau Cynlluniau Gostyngiadau’r Dreth Gyngor a Gofynion 
Rhagnodedig (Cymru) Rheoliadau 2013 Rhif. 3029 (W.301) (y Rheoliadau) ar gyfer pob 
blwyddyn ariannol, a ddylai adolygu ei gynllun neu ei ddisodli gyda Chynllun Gostyngiadau’r 
Dreth Gyngor arall.  Rhaid i’r Cyngor llawn wneud unrhyw newid i’w gynllun, neu unrhyw 
gynllun newydd yn ei le, heb fod yn hwyrach na 31 Ionawr yn y flwyddyn ariannol cyn yr un 
y bydd yn newid neu’r cynllun newydd yn dod i rym. 
 

2.2 Fe wnaeth y Cyngor llawn o dan y cynllun cyfredol fabwysiadu’r Rheoliadau yn ffurfiol fel ei 
gynllun a chan ddefnyddio’i bwerau dewisol fe benderfynodd ddefnyddio disgresiwn lleoli i 
fabwysiadu Pensiwn Anabledd Rhyfel Lleol a Chynllun Dewisol  Pensiwn Gweddwon Rhyfel 
yn unol â’r Rheoliadau.  Fe welir manylion yn y cynllun cyfredol o’r elfennau nad ydynt yn 
cael eu cyfrif fel incwm i bwrpas y disgresiwn lleol hwn.  Mae hwn yn darparu cymorth Treth 
Gyngor ychwanegol at yr hyn y mae’n rhaid ei dalu’n statudol dan y Rheoliadau.  Hwn yw’r 
unig ddisgresiwn lleol a roddir gan y Cyngor llawn dan ei Gynllun Gostyngiadau’r Dreth 
Gyngor Leol cyfredol. 
 

2.3 Rhaid i’r Cyngor llawn hefyd roi sylw i Reoliad 17 y Rheoliadau pan fydd yn adolygu neu’n 
newid cynllun.  Os bydd y Cyngor llawn yn penderfynu adolygu neu newid ei gynllun, rhaid 
iddo gyhoeddi cynllun drafft o’r adolygiad mewn ffordd y mae’n credu sy’n addas a rhaid 
iddo ymgynghori gyda phobl a fydd, yn ei dyb ef, â diddordeb yng ngweithrediad ei Gynllun 
Gostyngiadau’r Dreth Gyngor.  Nid oes, fodd bynnag unrhyw ofyniad i ymgynghori’n 
flynyddol, dim ond pan fydd cynllun yn cael ei adolygu neu ei newid y bydd yn rhaid cynnal 
ymgynghoriad.   

 

2.4 Am 2016/17, nid yw Llywodraeth Cymru yn adolygu nac yn newid y Rheoliadau, ond fel ar 
gyfer 2015/16, bydd Llywodraeth Cymru yn gwneud rheoliadau diwygiedig i uwchraddio’r 
ffigurau ariannol a ddefnyddir yn y Rheoliadau ac er mwyn adlewyrchu unrhyw newidiadau 
technegol eraill fydd eu hangen o ganlyniad i newidiadau i fudd-daliadau.  Unwaith yn 
rhagor, yr un modd â 2015/16, bydd amseriad y rheoliadau diwygiedig hynny yn dibynnu ar 
Ddatganiad Hydref Canghellor y Trysorlys (25 Tachwedd 2015) a’r atodlen uwchraddio 
ddilynol a gyhoeddwyd gan yr Adran Gwaith a Phensiynau ychydig ddyddiau ar ôl 
Datganiad yr Hydref.  Y dyddiad cynharaf y gall Llywodraeth Cymru bennu’r  Rheoliadau 
drafft newydd sy’n adlewyrchu’r uwchraddiad i’r ffigyrau ariannol neu unrhyw newid 
technegol arall gerbron Cynulliad Cenedlaethol Cymru yw yn gynnar Mis Rhagfyr 2015. 
Rhaid rhoi’r rheoliadau hyn gerbron ar ffurf ddrafft am 20 diwrnod gwaith heb gyfrid dyddiau 
gwyliau a chael trafodaeth lawn cyn iddynt ddod i rym.  Ar gyfer 2015/16, ni ddaeth y 
rheoliadau diwygiol hyn i rym hyd 21 Ionawr 2015 a disgwylir y bydd amserlen debyg yn 
berthnasol ar gyfer 2016/17. 

2.5 Gan fod y Cyngor llawn yn cyfarfod ar 9 Rhagfyr 2015 i benderfynu ar ei Gynllun 

Gostyngiadau’r Dreth Gyngor lleol am 2016/17, cynigir bod y Pennaeth Swyddogaeth 
(Adnoddau)(Swyddog Rhan 151) yn cael yr awdurdod i wneud trefniadau gweinyddol fel 
bod yr holl newidiadau blynyddol ar gyfer uwchraddio ffigyrau ariannol neu adolygiadau 
technegol yn cael eu hadlewyrchu yng Nghynllun Gostyngiadau’r Dreth Gyngor y Cyngor 
ac am bob blwyddyn ddilynol. 

 
3. Effaith y Cynllun Gostyngiadau’r Dreth Gyngor cyfredol  

 
3.1 Yn Atodiad B rhoddir gwybodaeth, ystadegau a gwerthoedd i’r Cyngor llawn ynglŷn ag 

effaith ei Gynllun Gostyngiadau’r Dreth Gyngor am 2015/16.  Bydd y wybodaeth hon yn 
ddefnyddiol yn y dyfodol i’r Cyngor llawn wrth iddo ystyried a ddylai adolygu neu newid ei 
gynllun cyfredol, i’r graddau - 

 

 Y gall ddefnyddio’r data hwn i fesur patrymau (a oedd yn gywir ar 30 Medi 2015) yn 
erbyn y waelodlin (yn gywir yn Rhagfyr 2012) pan gynhaliwyd Asesiad o’r Effaith ar 
Gydraddoldeb o ran nodweddion a ddiogelir ac achosion o freguster.   Mae’r 
patrymau yma yn cael eu mesur yn flynyddol pob Medi (rhoddwyd data tebyg i’r Cyngor 
llawn wrth ystryied ei gynllun am 2015/16); 

 

 Er mwyn dechrau deall yr effaith a gaiff y cynllun ar drigolion yr Ynys mewn perthynas 
ag oed, pobl anabl, rhyw a chenedl; 

 

 I’r dyfodol, i hysbysu dealltwriaeth y Cyngor llawn o gostau tebygol gwahanol 
gynlluniau posibl ac o gostau tebygol rhoi diogelwch llawn neu rannol  i rai grwpiau 
penodol o gleientiaid a phobl fregus.  Ar hyn o bryd, rhaid darparu 100% o ostyngiad  
dan y Rheoliadau (os yn ddilys) ond mae Llywodraeth Cymru wedi dweud nad yw hyn 
yn gynaliadwy yn y tymor hwy ac y bydd angen mae’n debyg i’r rhai sy’n derbyn 
Gostyngiad rhannol yn y Dreth Gyngor dalu mwy ac y bydd rhaid i’r rhai sydd ar hyn o 
bryd yn derbyn gostyngiad 100% gyfrannu am y tro cyntaf tuag at eu costau Treth 
Gyngor ar ôl Ebrill 2017.   

 

3.2 Ers y data gwaelodlin a sefydlwyd yn Rhagfyr 2012 gellir nodi’r patrymau canlynol ar yr 
Ynys yng nghyswllt ei Gynllun Gostyngiadau’r Dreth Gyngor:- 

 

 Llwyth Achosion:  mae’r lleihad yn y llwyth achosion yn parhau ond ar raddfa is. Ers 
Rhagfyr 2012 i Medi 2014 - gwelwyd gostyngiad cyffredinol yn y llwyth achosion o 
6.3% (6,960 i lawr i 6,525).  Adeg y flwyddyn i fyny at Medi 2015 syrthiodd y llwyth 
achosion pellach o 1.8% i lawr i 6,410; 

 

 Llwyth Achosion:   mae’r nifer hawliadau wedi’u Pasportio h.y. hawlwyr sy’n derbyn 
Lwfans Ceisio Gwaith (yn seiliedig ar Incwm), Cymorth Incwm, Lwfans Cymorth 
Cyflogaeth (yn gysylltiedig ag Incwm) a Gwarant Credyd Pensiwn lle mae’r Adran 
Gwaith a Phensiynau eisoes wedi dilysu incwm wedi syrthio o 71.4% i 69.7% o’r llwyth 
achosion adeg y 12 mis i fyny at Medi 2015.  Mae hawliadau sydd heb wedi eu 
Pasportio h.y. hawlwyr safonol wedi codi o 28.6% i 30.3% o’r llwyth achosion.  Am 
hawlwyr safonol rhaid i’r cyngor lleol dilysu incwm.  Mae’r hawlwyr yma fel arfer mewn 
gwaith ar lefel incwm sy’n ddilys i gael gostyngiad llawn neu’n rhannol neu’n 
bensiynwyr efo cynilon ac incwm eraill; 
 

 Oed:  roedd y dadansoddiad yn Rhagfyr 2012 yn awgrymu ychydig o gynnydd o ran 
nifer yn yr hawliadau gan bobl o Oedran Gweithio o gymharu â hawliadau gan 
Bensiynwyr (rhaniad 51.5%/48.5%).  Erbyn Medi 2014, roedd hyn wedi cynyddu rhyw 
fymryn (rhaniad 51.7%/48.3%) ac erbyn Medi 2015 mae’r patrwm yma yn parhau 
(52.7%/47.3%) ond ar raddfa uwch; 

 

 Oed:  roedd y dadansoddiad o aelwydydd â phlant yn hawlio Gostyngiad Treth Gyngor 
yn Rhagfyr 2012 yn 21.9% o’r llwyth achosion.  Erbyn Medi 2014 roedd hyn wedi 
cynyddu i 24.2% ac erbyn Medi 2015 arhosodd yn weddol sefydlog ar 24.1%; 

 Anabledd:  roedd y dadansoddiad o aelwydydd sy’n derbyn y Gostyngiad Treth 
Gyngor lle derbyniwyd taliadau anabledd penodol (sef Elfen Gofal y Lwfans Byw i’r 
Anabl (Isel, Canolig neu Uchel), Lwfans Gweini, Cyfran Cefnogaeth o Lwfans, 
Cefnogaeth Cyflogaeth, Budd-dal Analluogrwydd a Thaliadau Annibyniaeth Personol) 
yn Rhagfyr 2012 yn 39.3% o’r llwyth achosion.  Erbyn Medi 2014 roedd wedi mynd i 
lawr i 34.8%.  Mae’r patrwm yma adeg y 12 mis i fyny at Medi 2015 wedi cael ei ôl-droi 
efo 37.0% o aelwydydd yn cael gostyngiad lle mae taliadau anabledd specifig yn cael 
eu derbyn; 

  

 Rhyw:  roedd yr achosion a oedd yn ymwneud â rhieni sengl a oedd yn ferched yn 
Rhagfyr 2012 yn 92.5% (13.3% o’r llwyth achosion).  Erbyn Medi 2014 roedd yn 92.3% 
(14.3%). Am Fedi 2015 mae’r ffigurau yn 92.1% (13.2% o’r llwyth achosion); 

 

 Hîl:  Ym mis Rhagfyr 2012 fe gyhoeddodd y Swyddfa Ystadegau Genedlaethol ei 
Chyfrifiad ar gyfer Mawrth 2011 a oedd yn ymwneud ag amrywiaeth yn Ynys Môn.  
Gofynnir i’r holl hawlwyr sy’n cwblhau ffurflen gais Gostyngiad Treth Gyngor lenwi 
gwblhau arolwg ethnig gwirfoddol.  (Gweler Tabl 6 yn Atodiad B am ddadansoddiad yn 
seiliedig ar yr arolwg gwirfoddol o gymharu â ffigyrau Cyfrifiad Mawrth 2011). 

 

3.3   Am y 6 mis cyntaf yn 2015/16,  roedd 782 o hawlwyr Cynllun Gostyngiadau’r Dreth Gyngor 
newydd wedi eu prosesu (i’w gymharu â 964 am yr un cyfnod y llynedd) gyda 8,594      o 
newidiadau mewn amgylchiadau wedi’u prosesu (i’w gymharu â 7,989 am yr un cyfnod y 
llynedd).  Yr amser a gymerwyd ar gyfartaledd i brosesu hawliadau newydd a newidiadau 
mewn amgylchiadau oedd 6.4 diwrnod o fewn y cyfnod hwn (am y un cyfnod y llynedd yr 
amser ar gyfartaledd oedd 7.3 diwrnod). 
 

4. Adolygu’r cynllun cyfredol 
 

4.1 Gan nad yw Llywodraeth Cymru yn bwriadu diwygio’r Rheoliadau, ar wahân i 
uwchraddiadau ariannol a newidiadau technegol sy’n cael eu defnyddio yn y rheoliadau, yr 
unig ystyriaethau sydd ar gael i’r Cyngor llawn i’w hadolygu ac i benderfynu arnynt, yw ym 
maes y disgresiwn lleol a ganiateir dan y Rheoliadau.  O dan y Rheoliadau, mae gan y 
Cyngor ddisgresiwn lleol llawn yn y meysydd hyn yn unig:- 

 

 Y gallu i gynyddu’r cyfnod gostyngiad estynedig safonol o 4 wythnos a roddir i 
bersonau ar ôl iddynt ddychwelyd i’r gwaith lle y maent eisoes wedi bod yn derbyn 
gostyngiad treth gyngor a ddaw i ben wedi iddynt ddychwelyd i’r gwaith h.y. “Cyfnod 
Talu Estynedig”; 

 

Mae’r costau uwch a amcangyfrifir am 2016/17 yn gysylltiedig ag ymestyn y cyfnod 
statudol estynedig yn amrywio rhwng £7,500 am bythefnos hyd at £22,000 am 6 
wythnos y tu hwnt i’r 4 wythnos safonol.  O dan y rheolau blaenorol ar gyfer Budd-dal 
Treth Gyngor, nid oedd unrhyw ddarpariaeth arbennig yn bodoli i ganiatáu ar gyfer hyn 
a wnaeth y Cyngor ddim defnyddio’r disgresiwn hwn pan gyflwynwyd y cynllun 
Gostyngiadau Treth Gyngor.  Argymhellir felly na ddylid adolygu’r cynllun ac ymestyn y 
cyfnod talu am 2016/7. 

 

 Disgresiwn i gynyddu swm y Pensiynau Anabledd Rhyfel a Phensiynau Gweddwon Rhyfel 
a fydd yn cael ei ddiystyru wrth weithio allan incwm yr hawliwr h.y. “Gweddwon Rhyfel”; 

 

Mae gan y Cyngor llawn eisoes gynllun lleol sy’n caniatáu hyblygrwydd ychwanegol yn 
y maes hwn.  Argymhellir y dylai hyn barhau.  Amcangyfrifir y bydd y gost i’r Cyngor yn 
£22,600 yn 2016/17.  Argymhellir, felly, bod y swm ychwanegol sy’n cael ei ddiystyru  
dan y cynllun lleol cyfredol yn parhau heb ei ddiwygio am 2016/17. 

 

 Y gallu i ôl-ddyddio’r Gostyngiad Treth Gyngor o safbwynt hawliadau hwyr cyn y cyfnod 
safonol o dri mis cyn yr hawliad h.y. “Ôl-ddyddio Hawliadau”. 

Mae’r Cyngor llawn bob amser wedi bod o’r farn bod 3 mis yn gyfnod digonol i ganiatáu 
ôl-ddyddio Gostyngiad Treth Gyngor i hawliadau gan bensiynwyr a rhai o oed gweithio.  
Mae’r Cyngor llawn o’r farn bod digon o rwydweithiau cefnogaeth ar gael i hawlwyr.  
Mae yna lawer iawn o ansicrwydd am y gost debygol pe bai cynllun lleol o’r fath yn cael 
ei fabwysiadu ac argymhellir felly na ddylid adolygu’r cynllun drwy ymestyn y cyfnod ôl-
ddyddio y tu hwnt i 3 mis yn ystod 2016/17 

 
4.2 Dylid nodi nad oes unrhyw arian ychwanegol ar gael gan Lywodraeth Cymru i gyllido’r 

elfennau dewisol hyn. 
 
4.3 O dan Atodiad 1 ei Gynllun Gostyngiadau’r Dreth Gyngor am 2015/16, mae’r Cyngor llawn 

yn manylu ar y weithdrefn lle y gall hawlwyr newydd wneud cais am ostyngiad o dan y 
cynllun.  Isod ceir dadansoddiad o’r dull ymgeisio a ddefnyddir gan hawlwyr newydd am y 
Cynllun Gostyngiadau’r Dreth Gyngor rhwng 1 Ebrill 2015 a 30 Medi 2015. 

 

Dull Ymgeisio Nifer Canran (%) 

A.  Ceisiadau electronig    

i. Drwy apwyntiad/hunan gymorth yn y Swyddfa Refeniw a 
Budd-daliadau, Llangefni 

110 14.1 

ii. Drwy apwyntiad dros y ffôn i’r Swyddfa Refeniw a Budd-
daliadau, Llangefni 

79 10.1 

iii.  Drwy apwyntiad efo partneriaid cymeradwy efo 
hyfforddiant priodol 

48 6.1 

iv.  Ceisiadau ar-lein drwy’r wefan 347 44.4 

v.  Dogfennau mewnbwn yr Adran Gwaith a Phensiynau 157 20.1 

B.  Ceisiadau ar bapur 3 0.4 

C.  Dull yr ymgeisio ddim yn wybyddus gan na chafodd ei 
gofnodi’n briodol 

38 4.8 

      CYFANSWM 782 100 

 
Argymhellir hefyd bod y gweithdrefnau hyn yn parhau'r un fath ac nad ydynt yn cael eu 
hadolygu ar gyfer 2016/17 (heblaw am y gweithdrefnau sydd raid eu gwneud wrth gyflwyno 
Credyd Cynhwysol i ambell hawliwr o Fedi 2015 ymlaen). 

 
5. Goblygiadau Ariannol a Risg 

 
5.1 Nid yw’r Setliad Refeniw a Chyfalaf Llywodraeth Leol Dros Dro Llywodraeth Cymru 2016/17 

yn debygol o gyrraedd tan 8 Rhagfyr 2015 ac felly, ni wn (adeg ysgrifenni’r adroddiad hwn) 
beth fydd dyfarniad Grant Cynllun Gostyngiadau’r Dreth Gyngor i’r Cyngor i gwrdd â 
chostau ei Gynllun Gostyngiadau’r Dreth Gyngor am 2016/17.  Mae’r rhagamcaniadau isod 
wedi eu gwneud yn seiliedig ar y grant a dderbyniwyd am 2015/16.  Y gwariant cyfredol 
(diwedd Chwarter 2, 2015/16 yw £5,342,301), efo Grant Cynllun Gostyngiadau’r Dreth 
Gyngor Llywodraeth Cymru yn ei erbyn y gwariant o £5,228,000.  Mae hyn yn rhoi diffyg 
tybiedig o £114,301 i’r Awdurdod fod yn gyfrifol amdano yn 2015/16 ac mae yna gyllideb 
ddigonol i gwrdd â’r gost yma. 

 
5.2   Bydd dau ffactor yn 2016/17 yn cael effaith ar y gwariant ar y cynllun:- 

 

 Adeg 2015/16 roedd gostyngiad mewn llwyth achos o 1% - 2%, sy’n cymharu efo lleihad 
rhwng 2% - 3% yn ystod 2014/15.  Efallai bydd y llwyth achos yn lleihau ar raddfa is neu 
hyd yn oed sefydlogi adeg 2016/17; 

 Cynnydd a gynlluniwyd yn y Dreth Gyngor o 4.5% am 2016/17 
 

Un ffactor ansicr, adeg 2016/17, sy’n effeithio ar wariant o dan y cynllun yw effaith 
diwygiadau arfaethedig Canghellor y Trysorlys ar Credydau’r Dreth a’r Cyflog Byw.  Mae 
Credydau’r Dreth yn cael eu cyfri fel incwm at bwrpas Gostyngiad y Dreth Gyngor a bydd 
unrhyw leihad yn eu lefel yn cael effaith ar yr hyn sy’n cael ei dalu.  Disgwylir bydd y 
Canghellor y Trysorlys, yn ei Ddatganiad yr Hydref ar 25 Tachwedd, yn gwneud 
cyhoeddiadau pellach ynghylch Credydau’r Dreth. 

5.3 Gan ystyried yr uchod, ar y gorau bydd y gwariant a amcangyfrifir ar y cynllun yn 

£5,471,050 (gan dybio gostyngiad 2% mewn llwyth achos a 4.5% cynnydd yn y Dreth 
Gyngor) ac ar ei waethaf y gwariant a amcangyfrifir o £5,582,705 (yn tybio na fydd 
gostyngiad llwyth achos a 4.5% o gynnydd yn y Dreth Gyngor). 

 
5.4 Felly disgwylir diffyg a amcangyfrifir o rwng £243k a £355k yng nghyllid grant y bydd yn 

rhaid i’r Cyngor fod yn gyfrifol amdano.  Mae hyn yn seiliedig ar i’r Cyngor llawn ail-
fabwysiadu’r cynllun cyfredol heb ei newid.  Serch hynny, bydd maint y diffyg yn fwy amlwg 
wrth i’r broses y gyllideb mynd ymlaen. 

 

6. Goblygiadau Cyfreithiol 
 

6.1 Mae’n ofynnol i’r Cyngor sefydlu Cynllun Gostyngiadau’r Dreth Gyngor o dan y Rheoliadau 
Anghenion Rhagnodedig.  Er bod y ddeddfwriaeth yn darparu ar gyfer cynllun arall i’w 
ddefnyddio pe na bai’r Cyngor yn sefydlu cynllun, mae’r Cyngor, er hynny, â dyletswydd 
statudol i fabwysiadu ei gynllun ei hun, hyd yn oed pe bai’n dewis peidio â gosod unrhyw un 
o’r elfennau dewisol. 
 

7. Goblygiadau Cydraddoldeb 
 

7.1 Mae Llywodraeth Cymru wedi cynnal asesiad o’r effaith ar gydraddoldeb yn dilyn ei 
ymgynghoriad ar gyfer y Rheoliadau gwreiddiol yn 2012.  Mae asesiad lleol o’r effaith ar 
gydraddoldeb wedi cael ei gynnal ar ran y Cyngor mewn trefniadau ar y cyd ar draws Cymru 
hefyd mewn perthynas â Rheoliadau 2012 (Rhagfyr 2012, cyhoeddwyd Mawrth 2013) a 
chafodd hwn ei ddiweddaru yn Medi 2014 efo diweddariad pellach Medi 2015 fel y gwelir yn 
Atodiad B. 

 
8. Dogfennau Cefndirol 
 

Rheoliadau Cynlluniau Gostyngiadau Treth Gyngor ac Anghenion Rhagnodedig (Cymru) 2013 
Rhif 3029 (W.301) 
 
Y Rheoliadau Cynlluniau Gostyngiadau’r Dreth Gyngor (Anghenion Rhagnodedig a Chynlluniau 
diofyn) (Cymru) (Diwygiad) 2016 Rhif ???? (W ???) 
 
Cynllun Gostyngiadau’r Dreth Gyngor Cymru: Cymariaethau o fewn Cymru o Nodweddion a Ddiogelir 
ac Amlder bregus rwydd Mawrth 2013 - Simon Horsington and Associates Ltd, 2013 wedi ei 
diweddaru Medi 2014 a Medi 2015 
 

9. Argymhellion 
 

 Nad yw’r Cyngor llawn yn adolygu nac yn disodli ei Gynllun Gostyngiadau’r Dreth Gyngor 
cyfredol gyda chynllun arall; 

 

 Bod y Cyngor llawn yn ffurfiol yn mabwysiadu’r Cynllun Gostyngiadau’r Dreth Gyngor 
cyfredol am flwyddyn ariannol 2016/17. (gweler Atodiad A) 

 

 Bod y Cyngor llawn yn ei gyfarfod yn rhoi awdurdod i’r Pennaeth Swyddogaeth (Adnoddau) ( 
Swyddog Rhan 151) wneud trefniadau gweinyddol llawn fel bod yr holl newidiadau blynyddol 
ar gyfer uwchraddio ffigyrau ariannol neu ddiwygiadau technegol mewn unrhyw reoliad neu 
reoliadau sy’n diwygio yn cael eu hadlewyrchu yng Nghynllun Gostyngiadau’r Dreth Gyngor y 
Cyngor ac am bob blwyddyn ddilynol. 

 
 
 
 
GERAINT JONES 
RHEOLWR GWASANAETH REFENIW A BUDD-DALIADAU           9 TACHWEDD 2015 

ATODIAD A 

 

 

 

Cyngor Sir Ynys Môn  

 

Cynllun Gostyngiadau’r 

Dreth Gyngor 2016/17 

 

Cynllun Penodedig ar gyfer 

Hawlwyr sy’n Bensiynwyr a 

phobl nad ydynt yn 

Bensiynwyr  

Rhagarweiniad 
 

Ers 1 Ebrill 2013, mae Budd-dal y Dreth Gyngor, sef dull  o gynorthwyo teuluoedd incwm isel gyda’u 
Treth Gyngor, wedi cael ei ddiddymu. Cafodd ei ddisodli gan Gynllun Gostyngiadau’r Dreth Gyngor.   
 
Ar 19 Rhagfyr 2012 gwnaed rheoliadau gan Lywodraeth Cymru i gyflwyno cynllun cenedlaethol ar 
gyfer Cymru, sef “Cynllun Gostyngiadau’r Dreth Gyngor a Gofynion Rhagnodedig (Cymru) 2012 Rhif 
3144 (C.316)" (Rheoliadau Rhagnodedig) a "Rheoliadau Cynlluniau Gostyngiadau’r Dreth Gyngor 
(Cynllun Diofyn) (Cymru) 2012 Rhif 3145 (C.317)” (Rheoliadau Diofyn).  Ar 22 Ionawr 2013 
gwnaed rheoliadau diwygiedig pellach gan Lywodraeth Cymru  “Rheoliadau Cynlluniau 
Gostyngiadau’r  Dreth Gyngor (Rheoliadau Rhagnodedig a Rheoliadau Diofyn)(Cymru)(Diwygio) 
2013 (Rheoliadau Diwygiedig). 
 

Roedd y Rheoliadau Rhagnodedig yn cynnwys cymal machlud.  O ganlyniad i’r cymal yma, roedd y 
rheoliadau a nodwyd uchod ond yn berthnasol am y flwyddyn ariannol 2013/14.  Dan y cymal yma 
roedd yn ofynnol i adolygu’r rheoliadau a dod a rhai newydd ymlaen erbyn 1 Ionawr 2014 gan 
Weinidogion Cymru.  Petai rheoliadau newydd ddim yn cael eu rhoi ymlaen erbyn y dyddiad yma, ni 
fyddai darpariaeth ar gyfer Cynlluniau Gostyngiadau’r Dreth Gyngor i’w gweithredu yng Nghymru ar 
ôl 31 Mawrth 2014. 
 

Ar 26 Tachwedd 2013, cymeradwyodd Cynlluniad Cymru ddwy set o reoliadau newydd : Rheoliadau 
Cynlluniau Gostyngiadau’r Dreth Gyngor (Cynlluniau Diofyn) (Cymru) 2013 (“Rheoliadau Diofyn”) 
a’r Rheoliadau Cynlluniau Gostyngiadau’r Dreth Gyngor a Gofynion Rhagnodedig (Cymru) 2013 
(“Rheoliadau Rhagnodedig”).  Mae’r rhain ar gael ar :  
 
Rheoliadau Diofyn  
 

http://www.legislation.gov.uk/cy/wsi/2013/3035/contents/made 
 
Rheoliadau Rhagnodedig  
 

http://www.legislation.gov.uk/cy/wsi/2013/3029/contents/made 
 
Rheoliadau Diwygiedig 
 

Ar ?? Ionawr 2016, cymeradwyodd Llywodraeth Cymru set bellach o reoliadau diwygio, yn bennaf i 
uwchraddio’r ffigyrau ariannol yn unol â chynnydd yng nghostau byw ac i roi sylw i nifer o fân-
bwyntiau technegol- Rheoliadau Cynlluniau Gostyngiadau’r Dreth Gyngor (Rheoliadau Rhagnodedig 
a’r Cynlluniau Diofyn) (Cymru) (Diwygiad) 2016 (Rheoliadau Diwygio).  Mae’r rhain ar gael ar :- 
 

http://www.legislation.gov.uk/cy/wsi/2016/??/contents/made 
 

Mae'r rheoliadau hyn yn pennu prif nodweddion y cynllun y dylai pob Cyngor yng Nghymru ei 
fabwysiadu.  Felly, mae cyfrifoldeb ar Gyngor Sir Ynys Môn i fabwysiadu cynllun.  Rhaid i Gyngor Sir 
Ynys Môn fabwysiadu Cynllun Gostyngiadau’r Dreth Gyngor erbyn 31 Ionawr 2016 ar gyfer 2016/17. 
 
Bydd Cynllun Gostyngiadau’r Dreth Gyngor ar gyfer Ynys Môn yn seiliedig ar Reoliadau 
Rhagnodedig Llywodraeth Cymru (fel y diwygiwyd). Mae'r Rheoliadau Rhagnodedig hyn hefyd yn 
caniatáu i Gyngor Sir Ynys Môn Cyngor fabwysiadu cynllun sy'n cynnwys amrediad cyfyngedig o 
elfennau dewisol i ddarparu cefnogaeth bellach ar gyfer y Dreth Gyngor.  Mewn achosion lle mae 
Cyngor Sir Ynys Môn wedi mabwysiadu elfennau dewisol ychwanegol, nodir yr elfennau dewisol hyn 
yn y ddogfen hon. 
 
Oni fydd Cyngor Sir Ynys Môn yn gwneud cynllun erbyn 31 Ionawr 2016, yna daw’r cynllun diofyn i 
rym yn unol â darpariaethau’r Rheoliadau Diofyn. Fodd bynnag, ni fedr Cyngor Sir Ynys Môn 
ddefnyddio unrhyw ddisgresiwn oni bai ei fod yn mabwysiadu ei gynllun ei hun dan y Rheoliadau 
Rhagnodedig. 

Gofynion y Cynllun Lleol ar gyfer Gostyngiadau’r Dreth Gyngor 
 
Cymeradwyodd cyfarfod o Gyngor llawn Cyngor Sir Ynys Môn ei Gynllun Lleol ar gyfer 
Gostyngiadau’r Dreth Gyngor ar 9 Rhagfyr  2015 mewn perthynas â’r flwyddyn yn cychwyn ar 1 
Ebrill 2016. Mae'n nodi, yn unol â'r Rheoliadau Rhagnodedig:- 
 

 Categorïau o bobl sydd â hawl neu sydd ddim â hawl i ostyngiad 

 Y gostyngiadau y mae pobl ym mhob categori â hawl iddynt 

 Gofynion gweithdrefnol y Cynllun:- 
 

1. Y weithdrefn y dylai person ei dilyn i ymgeisio am ostyngiad dan y cynllun. 
 
2. Y weithdrefn y dylai person ei dilyn i apelio yn erbyn penderfyniad gan awdurdod o ran 

hawl person i ostyngiad dan y cynllun neu swm unrhyw ostyngiad y mae gan y person 
hawl iddo. 

 
3. Y weithdrefn y dylai person ei dilyn i gyflwyno cais i awdurdod am ostyngiad dan adran 

13A (1) (c)  Deddf Cyllid Llywodraeth Leol 1992. 

Cynllun Lleol Cyngor Sir Ynys Môn ar gyfer Gostyngiadau’r Dreth Gyngor 
 
Mabwysiadodd Cyngor Sir Ynys Môn ei Gynllun Lleol ar gyfer Gostyngiadau’r Dreth Gyngor yn 
seiliedig ar ofynion fel y cânt eu nodi yn Rheoliadau Llywodraeth Cymru sef Rheoliadau Cynlluniau 
Gostyngiadau’r Dreth Gyngor a Gofynion Rhagnodedig (Cymru) 2013 Rhif 3029 (C.  301) 
(Rheoliadau Rhagnodedig) a’r Rheoliadau Cynlluniau Gostyngiadau’r Dreth Gyngor (Gofynion 
Rhagnodedig a’r Cynllun Diofyn) (Cymru) (Diwygio) 2016 Rhif ?? (C. ?).  Mae'r Rheoliadau 
Rhagnodedig a’r rheoliad diwygio ar gael ar:- 
 
http://www.legislation.gov.uk/cy/wsi/2013/3029/contents/made 
 
http://www.legislation.gov.uk/cy/wsi/2016/??/contents/made 
 
I grynhoi:- 
 
Rhan 1 y Rheoliadau Rhagnodedig: 
 
Mae’n cynnwys darpariaethau rhagarweiniol a diffiniadau o eiriau ac ymadroddion allweddol a 
ddefnyddir yn y cynllun hwn. 
 
Rhan 2 y Rheoliadau Rhagnodedig: gofynion y cynllun mewn perthynas ag awdurdodau bilio 
yng Nghymru (fel y diwygiwyd gan y Rheoliadau Diwygio) 
 
Beth y mae'n rhaid i'r cynllun a fabwysiedir gan Gyngor Sir Ynys Môn ei gynnwys - dosbarthiadau 
neu bersonau, gostyngiadau a gofynion gweithdrefnol y cynllun? 
 
Rhan 3 y Rheoliadau Rhagnodedig: Dosbarthiadau o bersonau sydd â hawl i ostyngiad dan y 
cynllun hwn (fel y diwygiwyd gan y Rheoliadau Diwygio) 
 
Pensiynwyr sydd yng Nghategorïau A i B. 
 
Eraill nad ydynt yn bensiynwyr sydd yng Nghategorïau C i D. 
 
Rhan 4 y Rheoliadau Rhagnodedig: Categorïau o bobl na ddylid eu cynnwys dan y cynllun 
hwn (fel y diwygiwyd gan y Rheoliadau Diwygio) 
 
Categorïau o bobl sydd i gael eu heithrio o'r cynllun hwn, gan gynnwys pobl sy’n cael eu trin fel rhai 
nad ydynt yn byw ym Mhrydain Fawr a phobl y mae rheolau mewnfudo’n berthnasol iddynt.  
 
Personau y mae eu cyfalaf yn uwch na £16,000. 
 

Personau sy’n absennol am gyfnod o eiddo. 
 

Personau sy’n fyfyrwyr. 
 
Rhan 5 ac Atodlenni 1 i 5 y Rheoliadau Rhagnodedig: materion y mae'n rhaid eu cynnwys yn 
y cynllun hwn yng nghyswllt pensiynwyr (fel y diwygiwyd gan y Rheoliadau Diwygio 
 
Yn Atodlenni 1 i 5, nodir y rheolau sy'n berthnasol i benderfynu ar hawl pensiynwyr i gael gostyngiad 
ynghyd â swm y gostyngiad hwnnw dan y cynllun hwn ac uchafswm y Gostyngiad yn y Dreth 
Gyngor dan y cynllun hwn. Maent hefyd yn nodi sut y mae incwm a chyfalaf ar gyfer pensiynwyr yn 
cael eu trin wrth weithio allan eu hawl am ostyngiad dan y cynllun hwn. 

Rhan 5 ac Atodlenni 6 i 10 y Rheoliadau Rhagnodedig: materion y mae'n rhaid eu cynnwys 
yn y cynllun hwn mewn perthynas â phobl nad ydynt yn bensiynwyr (fel y diwygiwyd gan y 
Rheoliadau Diwygio) 
  
Mae Atodlenni 6 i10 yn nodi'r rheolau sy'n berthnasol i benderfynu ar gymhwyster pobl nad ydynt yn 
bensiynwyr i ostyngiad ynghyd â swm y gostyngiad dan y cynllun hwn ac uchafswm y Gostyngiad yn 
y Dreth Gyngor dan y cynllun hwn. Maent hefyd yn nodi sut y bydd incwm a chyfalaf ar gyfer pobl 
nad ydynt yn bensiynwyr yn cael eu trin wrth weithio allan eu hawl i ostyngiad dan y cynllun hwn, 
gan gynnwys mewn achosion lle mae person nad yw’n bensiynwyr neu ei b/phartner yn cael credyd 
cynhwysol. 
 
Atodlen 11 y Rheoliadau Rhagnodedig (fel y diwygiwyd gan y Rheoliadau Diwygio) 
 
Nodi’r darpariaethau ar gyfer defnyddio’r cynllun hwn yn achos myfyrwyr. 
 
Rhan 5 ac Atodlenni 12 i 14 y Rheoliadau Rhagnodedig: materion y mae'n rhaid eu cynnwys 
yn y cynllun hwn mewn perthynas â phob ymgeisydd h.y. pensiynwr a phobl nad ydynt yn 
bensiynwyr (fel y diwygiwyd gan y Rheoliadau Diwygio 
 
Mae Atodlen 12 yn ymwneud â materion gweithdrefnol y mae'n rhaid eu cynnwys yn y cynllun hwn. 
Mae'n disgrifio'r weithdrefn y dylai person ei dilyn wrth wneud cais am ostyngiad yn y Dreth Gyngor 
dan y cynllun hwn. Mae Atodiad 1 y cynllun hwn yn rhoi manylion ynghylch sut y gall person wneud 
cais i Gyngor Sir Ynys Môn am ostyngiad yn y Dreth Gyngor. 
 
Mae Atodlen 12 hefyd yn disgrifio sut y gall person apelio yn erbyn penderfyniadau penodol a wneir 
gan Gyngor Sir Ynys Môn dan y cynllun hwn.   
 
Gan fod Cyngor Sir Ynys Môn yn defnyddio dulliau cyfathrebu electronig mewn perthynas â 
chyflwyno cais a rhoi gostyngiad, ceir yn Atodlen 12 fanylion am faterion y mae'n rhaid eu cynnwys 
dan y cynllun hwn. 
 
Mae Atodlenni 13 a 14 yn disgrifio pwy a fedr wneud cais dan y cynllun hwn, dyddiad cyflwyno’r 
cais, ôl-ddyddio ceisiadau i bensiynwyr a phobl eraill, diwygio a thynnu ceisiadau yn ôl a’r 
dystiolaeth a’r wybodaeth y mae eu hangen gyda'r cais.  Mae Atodlenni 13 a 14 hefyd yn nodi’r 
gofynion dan y cynllun hwn o ran y wybodaeth y mae’n rhaid i Gyngor Sir Ynys Môn ei darparu wrth 
roi gwybod i’r ymgeisydd am y penderfyniad a'r hyn y mae'n rhaid ei gynnwys yn y rhybudd o 
benderfyniad. 
 
Rhan 6 y Rheoliadau Rhagnodedig (fel y diwygiwyd gan y Rheoliadau Diwygio) 
 
Gosod allan y darpariaethau trosiannol fydd yn berthnasol i bobl sy’n derbyn, neu sydd wedi gwneud 
cais i dderbyn, gostyngiad o dan y cynlluniau gostyngiadau cyfredol, pan fydd y cynlluniau newydd 
yn dod i rym. 
 
Elfennau dewisol y cytunwyd arnynt gan Gyngor Sir Ynys Môn Cyngor i ddarparu cefnogaeth 
ar gyfer y Dreth Cyngor yn ychwanegol at y gofynion statudol a nodwyd yn y Rheoliadau 
Rhagnodedig a fabwysiadwyd gan y Cyngor 
 
Mae Ynys Môn wedi penderfynu mabwysiadu Cynllun Dewisol Lleol ar gyfer Pensiwn Anabledd 
Rhyfel a Phensiynau Gweddwon Rhyfel. Manylir ar hyn yn Atodiad 2 lle nodir yr elfennau hynny o 
bensiynau o'r fath a fydd yn cael eu hanwybyddu fel incwm. Mae hwn yn gymorth at y Dreth Gyngor 
sy’n ychwanegol at y gefnogaeth sy’n ofynnol yn statudol yn y Rheoliadau Rhagnodedig.  
 
Hwn fydd yr unig ddisgresiwn lleol y bydd Ynys Môn yn ei ddefnyddio dan ei Gynllun Lleol ar gyfer 
Gostyngiadau’r Dreth Gyngor. 

ATODIAD 1 
 
Manylion am y drefn lle y gall rhywun wneud cais am ostyngiad o dan y cynllun 
 
Rhaid i bob person wneud cais am Ostyngiad Dreth Gyngor, oni bai bod rheoliadau pellach gan 
Lywodraeth Cymru yn datgan fel arall. Bydd hon yn ffurflen electronig neu’n Ffurflen Gais bapur ar 
gyfer Gostyngiad Dreth Gyngor a rhaid ei danfon i un o’r swyddfeydd dynodedig canlynol. 
 
A. Gellir gwneud cais electronig fel a ganlyn: - 

 

i. Drwy apwyntiad i fynychu i gwblhau'r ffurflen yn Swyddfeydd yr Adain Refeniw a Budd-
daliadau, Swyddogaeth Adnoddau, Swyddfeydd y Sir, Llangefni, LL77 7TW (Ffôn 01248 
752658/752226) neu i ymweld â chleientiaid bregus yn eu cartref i gwblhau'r ffurflen gais; 

 

ii. Drwy apwyntiad i lenwi'r ffurflen dros y ffôn yn Swyddfeydd Adain Refeniw a Budd-
daliadau, Swyddogaeth Adnoddau, Swyddfeydd y Sir, Llangefni, LL77 7TW (Ffôn 01248 
752658/752226); 

 
iii. Drwy apwyntiad i gwblhau'r ffurflen efo partneriaid cymeradwy efo hyfforddiant priodol.  Y 

rhai cyfredol yw - 
 

 Canolfan JE O'Toole, Sgwâr Trearddur, Caergybi, LL65 1NB (Ffôn 01407 760208); 

 unrhyw swyddfa’r Cyngor ar Bopeth sydd ar yr Ynys (Ffôn 01248 722652); 

 Cymorth Tai Cyngor Ynys Môn yng Nghaergybi (Ffôn 01407 760208) a Gwasanaeth 
Cwsmer Tai, Llangefni (Ffôn 01248 752200); ac 

 Swyddfeydd Digartref Ynys Môn, Caergybi (Ffôn 01407 765557) 
 

Efallai, yn y flwyddyn bydd yr Awdurdod yn ychwanegi at y  rhestr yma partneriaid 
ychwanegol sydd yn cael eu cymeradwyo tan hyfforddiant priodol. 
 

iv. Yn electronig drwy wefan Cyngo4r Ynys Môn neu ym mhwynt hunan gwasanaeth o fewn 
Swyddfeydd yr Adain Refeniw a Budd-daliadau, Swyddogaeth Adnoddau, Swyddfeydd y 
Sir, Llangefni, LL77 7TW; 
 

v. Dogfen Fewnbwn Awdurdod Lleol yr Adran Gwaith a Phensiynau (LAID) a Gwybodaeth 
Cwsmer Awdurdod Lleol (LACI) lle maent yn datgan bwriad i hawlio Gostyngiad Treth 
Gyngor. 
 

vi. Y ffurflenni Credyd Cynhwysol mewn ffurf electronig oddi wrth yr Adran am Waith a 
Phensiynau lle maent yn datgan bwriad i hawlio Gostyngiad Treth Gyngor: 

 

 LCTR2 – ffurflen Gostyngiad Treth Gyngor Leol 

 LCTR3 -  ffurflen Gostyngiad Treth Gyngor Leol 
 

vii. Yn electronig ar unrhyw ffurf arall y bydd Cyngor Sir Ynys Môn yn penderfynu arno yn y 
dyfodol. 

 
B.   Gellir cyflwyno cais ar bapur drwy’r dulliau canlynol: - 
 

i. Trwy gyfrwng ffurflenni cais a gymeradwywyd a dderbyniwyd gan y Swyddogaeth 
Adnoddau Ynys Môn, Adain Refeniw a Budd-daliadau yn ei swyddfeydd dynodedig yn 
Swyddfeydd y Cyngor, Llangefni, LL77 7TW neu'r Swyddfa Budd-daliadau, Ystafell 3, 2il 
Lawr, Neuadd y Dref, Stryd Newry, Caergybi, LL65 1HU. 

 

ii. Y ffurflenni Credyd Cynhwysol oddi wrth yr Adran am Waith a Phensiynau lle maent yn 
datgan bwriad i hawlio Gostyngiad Treth Gyngor: 

 

 LCTR2 – ffurflen Gostyngiad Treth Gyngor Leol 

 LCTR3 -  ffurflen Gostyngiad Treth Gyngor Leol 

ATODIAD 2 
 

CYNLLUN LLEOL - ANWYBYDDIAD PENSIWN RHYFEL 
Atodlen 4, Rheoliad 30 - Pensiynwyr 

Atodlen 9, Rheoliad 31 – Heb fod yn Bensiynwyr 
 

 
 

ELFENNAU UNIGOL 
 

 

DIYSTYRU INCWM 
  

Pensiwn Anabledd Rhyfel  
 

Ydyw 
(£10 statudol, 100% Lleol) 

Pensiwn Gweddwon Rhyfel  Ydyw 
(£10 statudol, 100% Lleol) 

Pensiwn Gweddwon Rhyfel (cyn 1973 - SPAL)  
 

Ydyw 
(2016/17) 100% statudol, £ ??. ?? yn 
amodol ar uwchraddio * blynyddol) 

Atodiad  Anghyflogadwy Na 

Lwfans ychwanegol ar gyfer Gwraig (a delir gydag Atodiad 
Anghyflogadwy) 

Nac oes 
 

Lwfans Gweini Cyson  Ydyw (statudol) 

Lwfans Analluedd Na 

Lwfans ‘Cysuron’ Na 

Lwfans Oed Na 

Lwfans ar gyfer Galwedigaeth o Safon Is Na 

Atodiad Symudedd Pensiynwyr Rhyfel Ydyw (statudol) 

Lwfans Anabledd Dwys Eithriadol Ydyw (statudol) 

Lwfans Galwedigaethol Anabledd Difrifol Ydyw (statudol) 

Lwfans Plant Na 

 

* gosodir gan y Lluoedd Morwrol, y Fyddin a’r Awyrlu ac ati, Gorchymyn Pensiwn Gwasanaeth 

“Anabledd a Marwolaeth” 2006.  Nid yw’r ffigyrau uwchraddio ar gyfer 2016 /17 wedi dod i law eto. 

ATODIAD B 
 

Tabl 1:  Llwyth Achosion 30 Medi 2015 
 

Disgrifiad Rhif Canran Gwerth Canran 

Cyfanswm Gostyngiad Treth Gyngor a ddyfarnwyd 6,410 100% £5,342,301 100% 

Canran a Ddyfarnwyd 

Dyfarniad llawn Gostyngiad Treth Gyngor h.y. 100% 4,945 77.1% £4,422,901 82.8% 

Dyfarniad rhannol Gostyngiad Treth Gyngor h.y. llai na 
100% 

1,465 22.9% £919,400 17.2% 

Math o Hawliad 

Hawliadau wedi’u Pasportio* 4,471 69.7% £3,964,758 74.2% 

Hawliadau heb eu Pasportio h.y. Hawliadau Safonol 1,939 30.3% £1,377,543 25.8% 

Bandiau Treth Gyngor 

Band A (Gostyngiad Anabl) 9 0.1% £5,743 0.1% 

Band A 2,020 31.5% £1,369,683 25.6% 

Band B 2,023 31.6% £1,592,875 29.8% 

Band C 1,147 17.9% £1,018,357 19.1% 

Band D 738 11.5% £738,868 13.8% 

Band E 348 5.4% £424,789 8.0% 

Band F 107 1.7% £160,540 3.0% 

Band G 16 0.3% £27,310 0.5% 

Band H 2 0.0% £4,136 0.1% 

Band I 0 0.0% £0 0.0% 

Ardaloedd Trefi a Chymunedau  Lleol 

Caergybi 1,764 27.5% £1,306,953 24.5% 

Llangefni 551 8.6% £436,517 8.2% 

Amlwch 477 7.4% £400,777 7.5% 

Llanfair Mathafarn Eithaf 219 3.4% £208,171 3.9% 

Rhosyr 217 3.4% £191,920 3.6% 

Porthaethwy 215 3.4% £187,489 3.5% 

Biwmares 196 3.1% £168,388 3.2% 

Y Fali 171 2.7% £141,920 2.7% 

Llanfairpwll 153 2.4% £134,931 2.5% 

Llanbadrig 151 2.4% £131,542 2.5% 

Llanfaelog 145 2.3% £125,934 2.4% 

Llanfair yn Neubwll 137 2.1% £113,179 2.1% 

Llannerch-y-medd 136 2.1% £115,475 2.2% 

Llanfihangel Esceifiog 115 1.8% £102,766 1.9% 

Bodedern 104 1.6% £90,220 1.7% 

Pentraeth 103 1.6% £89,700 1.7% 

Llangoed 100 1.6% £86,284 1.6% 

Mechell 100 1.6% £91,188 1.7% 

Bodorgan 96 1.5% £77,857 1.5% 

Llaneilian 94 1.5% £89,194 1.7% 

Trewalchmai 92 1.4% £78,083 1.5% 

Llanidan 88 1.4% £69,659 1.3% 

Moelfre 86 1.4% £72,226 1.4% 

Rhosybol 86 1.4% £78,935 1.5% 

Cwm Cadnant 81 1.3% £69,982 1.3% 

Bryngwran 78 1.2% £64,651 1.2% 

Aberffraw 74 1.2% £58,672 1.1% 

Bodffordd 71 1.1% £63,458 1.2% 

Llangristiolus a Cherrigceinwen 64 1.0% £68,376 1.3% 

Cylch y Garn 58 0.9% £56,334 1.1% 

Trearddur 56 0.9% £56,323 1.1% 

Disgrifiad Rhif Canran Gwerth Canran 

Ardaloedd Trefi a Chymunedau Lleol (parhad0 

Llanddona 50 0.8% £45,795 0.9% 

Tref Alaw 49 0.8% £54,439 1.0% 

Llanddaniel 49 0.8% £42,913 0.8% 

Llanfaethlu 45 0.7% £40,231 0.8% 

Llanfachraeth 44 0.7% £36,549 0.7% 

Llanddyfnan 43 0.7% £45,321 0.9% 

Rhoscolyn 24 0.4% £24,717 0.4% 

Penmynydd 19 0.3% £16,288 0.3% 

Llaneugrad 9 0.1% £8,741 0.2% 

 
*  Hawliadau a basbortiwyd yw Lwfans Ceisio Gwaith (yn seiliedig ar Incwm), Cymorth Incwm, Lwfans Cymorth 

Cyflogaeth (yn gysylltiedig ag Incwm) a Gwarant Credyd Pensiwn lle mae’r Adran Gwaith a Phensiynau eisoes 
wedi dilysu incwm. 

 
Tabl 2: Hawliadau gan Bobl o Oed Gweithio a Phensiynwyr 30 Medi 2015 

 
Disgrifiad Rhif Canran Gwerth Canran 

Cyfanswm Gostyngiadau Treth Gyngor a 
ddyfarnwyd 

6,410 100% £5,342,301 100% 

Grŵp Oed     

Oed Gweithio 3,375 52.7% £2,716,757 50.9% 

Oed Pensiynwr 3,035 47.3% £2,625,544 49.1% 

Hawliadau pasport yn ôl Grŵp Oed     

Oed Gweithio 2,459 38.4% £2,093,205 39.2% 

Oed Pensiynwr 2,011 31.4% £1,871,554 35.0% 

Di-basport h.y. hawliadau safonol yn ôl Grŵp Oed     

Oed Gweithio 971 15.1% £678,414 12.7% 

Oed Pensiynwr 969 15.1% £699,128 13.1% 

Cyfansoddiad Aelwydydd yn ôl Grŵp Oed - Cwpl     

Oed Gweithio 823 12.8% £814,057 15.2% 

Oed Pensiynwr 836 13.0% £858,320 16.1% 

Cyfansoddiad Aelwydydd yn ôl Grŵp Oed - Sengl     

Oed Gweithio 2,535 39.6% £1,892,661 35.4% 

Oed Pensiynwr 2,216 34.6% £1,777,263 33.3% 

 
*  Hawliadau a basbortiwyd yw Lwfans Ceisio  Gwaith (yn seiliedig ar Incwm), Cymorth Incwm, Lwfans Cymorth 

Cyflogaeth (yn gysylltiedig ag Incwm) a Gwarant Credyd Pensiwn lle mae’r Adran Gwaith a Phensiynau eisoes 
wedi dilysu incwm. 

Tabl 3: Oed – Aelwydydd gyda chyfrifoldeb am Blant 30 Medi 2015 
 

Disgrifiad Rhif Canran Gwerth Canran 

Cyfanswm Gostyngiadau Treth Gyngor a 
ddyfarnwyd 

6,410 100% £5,342,301 100% 

Cyfansoddiad Aelwyd – y statws 

Cwpl 1,659 25.9% £1,672,378 31.3% 

Sengl 4,751 74.1% £3,669,923 68.7% 

Cyfansoddiad Aelwyd – plant 

Dim plant 4,867 75.9% £4,066,281 76.1% 

1 plentyn 699 10.9% £540,750 10.1% 

2 plentyn 470 7.3% £392,583 7.3% 

3 phlentyn 251 3.9% £227,467 4.3% 

4 plentyn 83 1.3% £72,675 1.4% 

5 plentyn 32 0.5% £32,410 0.6% 

6 phlentyn 4 0.1% £5,562 0.1% 

7 plentyn 3 0.1% £3,509 0.1% 

8 plentyn 0 0.0% £0 0.0% 

9 plentyn 1 0.0% £1,064 0.0% 

Cyplau â phlant  

Oed Gweithio 489 7.6% £473,830 8.9% 

Oed Pensiynwr 21 0.3% £23,359 0.4% 

Sengl â phlant  

Oed Gweithio 1,011 15.7% £754,759 14.1% 

Oed Pensiynwr 22 0.3% £24,072 0.5% 

Cyplau â phlant o dan 5 oed 

Oed Gweithio 221 3.5% £207,649 4.0% 

Oed Pensiynwr 0 0.0% £0 0.0% 

Sengl â phlant o dan 5 oed 

Oed Gweithio 409 6.4% £301,648 5.7% 

Oed Pensiynwr 2 0.0% £2,082 0.0% 

 
Tabl 4:    Aelwydydd lle dderbyniwyd taliadau anabledd penodol* 30 Medi 2015 

 
Disgrifiad Rhif Canran Gwerth Canran 

Cyfanswm gostyngiad y Dreth Gyngor a 
ddyfarnwyd 

6,410 100% £5,342,301 100% 

Cyfansoddiad Aelwyd yn ôl grŵp oed 

Oed Gweithio 1,094 17.1% £949,665 17.8% 

Oed Pensiynwr 1,276 19.9% £1,156,111 21.6% 

 
*   Elfen Gofal y Lwfans Byw i’r Anabl (Isel, Canolig, Uchel), Lwfans Gweini, Elfen Gefnogaeth y Lwfans 

Cefnogaeth Gwaith, Lwfans Analluedd a Thaliadau Annibyniaeth Personol. 

 
 

Tabl 5:   Dadansoddiad o nodweddion a ddiogelir:  Rhyw, rhiant Sengl 30 Medi 2015 
 

Disgrifiad Rhif Canran Gwerth Canran 

Cyfanswm gostyngiad y Dreth Gyngor a 
ddyfarnwyd 

6,410 100% £5,342,301 100% 

Aelwyd Rhiant Sengl - Merched 

Oed Gweithio 933 14.6% £684,394 12.8% 

Oed Pensiynwr 14 0.2% £12,236 0.2% 

Aelwyd Rhiant Sengl - Dynion 

Oed Gweithio 73 1.1% £57,715 1.1% 

Oed Pensiynwr 8 0.1% £7,482 0.1% 

Tabl 6:  Cefndir Ethnig Ynys Môn 30 Medi 2015 
 

Tarddiad Ethnig Cyfrifiad Mawrth 2011 Cynllun Gostyngiadau’r Dreth 
Gyngor Medi 2015 

Prydeinig Gwyn 96.6% 87.1% 

Gwyn arall 1.7% 11.9% 

Etifeddiaeth gymysg 0.8% 0.3% 

Asiaidd (Pawb) 0.7% 0.4% 

Du (Pawb) 0.1% 0.2% 

Arall (Pawb) 0.3% 0.1% 

 
 

Tabl 7: Gostyngiad Treth Gyngor ychwanegol a ddyfarnwyd dan y cynllun dewisol lleol 30 Medi 
2015 

 
Disgrifiad Rhif Canran Gwerth Canran 

Cyfanswm gostyngiad y Dreth Gyngor a 
ddyfarnwyd 

6,410 100% £5,342,301 100% 

Pensiwn Gweddwon Rhyfel (Cyn 73) 4 0.1% £3,639 0.1% 

Pensiwn Anabledd Rhyfel 22 0.3% £17,977 0.3% 

CYNGOR SIR YNYS MÔN 

Adroddiad i: Cyngor Sir  

 

Dyddiad: 9 Rhagfyr 2015 2pm 

 

Pwnc: Penodi Aelodau Cyngor Cymuned i  wasanaethu ar y 

Pwyllgor Safonau 

 

Adroddiad gan: 

 

Swyddog Monitro 

Swyddog Cyswllt Swyddog Monitro 

Est 2586 / lbxcs@ynysmon.gov.uk 

 

Pwrpas yr Adroddiad: 

 

Penodi Aelodau o Gynghorau Cymuned ar y Pwyllgor 

Safonau 
 

CEFNDIR 

1. Rhaid i’r Cyngor gael Pwyllgor Safonau ac arno ddim llai na phump a dim mwy na naw 

o aelodau. 

2. Mae ein Pwyllgor Safonau ni yn cynnwys pump o aelodau annibynnol/aelodau lleyg, 

dau o Gynghorwyr o Gynghorau Tref a Chymuned a dau Gynghorydd Sir. 

3. Caiff y Cynghorwyr Sir eu penodi yn flynyddol gan y Cyngor Llawn.  Digwyddodd hyn 

ddiwethaf ar 26 Chwefror 2015. 

4. Bydd tymor y pum aelod cyfredol/aelodau lleyg o’r Pwyllgor Safonau yn dod i ben ar 17 

Rhagfyr 2015 a bydd eu tymor newydd ac olaf o bedair blynedd yn cychwyn yn 

awtomatig ar 18 Rhagfyr 2015; cytunwyd ar hyn gan y Cyngor llawn ar 26 Chwefror 

2015.   

5. Daw tymhorau’r ddau Gynghorydd Tref/Cymuned hefyd i ben ar 17 Rhagfyr 2015 a 

daw unrhyw benodiadau newydd i rym o 18 Rhagfyr 2015 am gyfnod o bedair blynedd. 

Y BROSES  

6. Mater i’r Cynghorau Tref/Cymuned gytuno arno ymysg ei gilydd yw’r broses ar gyfer 

dethol dau o Cynghorwyr/Tref. 

7. I’r perwyl hwnnw, drwy lythyr dyddiedig 10 Chwefror 2015 (Atodiad 1), gofynnodd y 

Cyngor Sir am gael derbyn dau enwebiad y cytunwyd arnynt ar y cyd erbyn dim 

hwyrach na 9 Tachwedd 2015.  Yn unol ag arferion blaenorol, awgrymwyd bod y 

Cynghorau Tref/Cymuned yn gofyn i Un Llais Cymru gynnal y trefniadau 

enwebu/dethol. 

8. Yn ogystal, cododd y Cyngor y mater gydag Un Llais Cymru ar 16 Mawrth 2015 ac 16 

Ebrill 2015 a gan Gadeirydd y Pwyllgor Safonau yn Fforwm y Cynghorau 

Tref/Cymuned ar 9 Gorffennaf 2015.   

9. Fodd bynnag, er bod enwebiadau wedi dod i law erbyn 9 Tachwedd 2015, nid oeddynt 

wedi cael eu cytuno ar y cyd. Felly, mewn ymdrech i geisio gwarchod hawliau a 

diddordebau’r Cynghorau Tref/Cymuned, estynnodd y Cyngor Sir wahoddiad iddynt 

anfon cynrychiolwyr i gyfarfod dethol ar 1 Rhagfyr 2015.  Cytunwyd ar y trefniadau 

gydag Un Llais Cymru a gadeiriodd y cyfarfod hefyd.  Yn ogystal, dilysodd eu 

cynrychiolydd y trefniadau pleidleisio a chyhoeddi canlyniad y bleidlais.  Dim ond un 

aelod etholedig o bob Cyngor Cymuned oedd â’r hawl i bleidleisio.  Roedd gan bob un  

hawl i bleidleisio am hyd at ddau o ymgeiswyr.  Nid oedd yr ymgeiswyr eu hunain yn 

cael pleidleisio. 

10. Yn y cyfarfod ar 1 Rhagfyr, etholwyd y Cynghorwyr Tref/Cymuned isod:- 

Y Cynghorydd John Chorlton – Cyngor Tref Caergybi – tymor cyntaf 

Y Cynghorydd John Roberts – Cyngor Cymuned Llanfairpwll– yr ail dymor a’r un olaf 

 

ARGYMHELLION 

11. O 18 Rhagfyr 2015 hyd 17 Rhagfyr 2019 “penodi’r isod fel cynrychiolwyr y Cynghorau 
Tref/Cymuned ar y Pwyllgor Safonau”:- 

 
Y Cynghorydd John Chorlton – Cyngor Tref Caergybi  

 Y Cynghorydd John Roberts – Cyngor Cymuned Llanfairpwll 

 
 
 
 
 
 
 
 
Ôl Nodyn: Bydd y tymor yn y swydd yn dod i ben cyn 17 Rhagfyr 2019 os bydd y 
Cynghorydd perthnasol yn peidio â bod yn aelod o’r Cyngor Tref/Cymuned y cawsant 
eu henwebu ganddo neu os ydynt yn cael eu hethol fel Cynghorwyr Sir. 

To all Town and Community Council Clerks 
I  holl Glercod Cynghorau Tref a Chymuned 
 
 
 
 
 
10/2/2015 

 

ADRAN Y DIRPRWY PRIF WEITHREDWRAIG 
DEPARTMENT OF THE DEPUTY CHIEF EXECUTIVE 
 
LYNN BALL LL.B., (Hons.) Cyfreithiwr/Solicitor 
PENNAETH SWYDDOGAETH (BUSNES Y CYNGOR) / 
SWYDDOG MONITRO 
HEAD OF FUNCTION (COUNCIL BUSINESS) / 
MONITORING OFFICER 
 
CYNGOR SIR YNYS MON  / 
ISLE OF ANGLESEY COUNTY COUNCIL 
Swyddfa’r Sir / Council Offices 
LLANGEFNI 
Ynys Môn / Anglesey 
LL77 7TW 
 
DX: 701771 – LLANGEFNI 
 
ffôn / tel: (01248) 752563   
ffacs / fax: (01248) 752132 
E-Bost – E-mail: AWXCE@anglesey.gov.uk 

 

Ein Cyf – Our Ref. AW/MWJ/CC-017471-AP 

Eich Cyf – Your Ref.  
 

 
Annwyl Syr/Fadam Dear Sir/Madam 

 
PWYLLGOR SAFONAU CYNGOR SIR 
YNYS MÔN  

ISLE OF ANGLESEY COUNTY COUNCIL’S 
STANDARDS COMMITTEE 
 

Hoffwn ddwyn eich sylw at ddau fater yng 
nghyswllt Pwyllgor Safonau’r Cyngor Sir :- 
 

I would like to draw to your attention two 
issues in relation to the County Council's 
Standards Committee:- 
 

1. Fel y gwyddoch mae’n rhaid i’r Cyngor 
Sir, yn gyfreithiol, gynnal Pwyllgor 
Safonau gyda chyfrifoldebau statudol yng 
nghyswllt ymddygiad Cynghorwyr Sir a 
Chynghorwyr Tref a Chymuned.  O’r 
herwydd rhaid sicrhau bod ar y Pwyllgor 
Safonau o leiaf un Cynghorydd 
Tref/Cymuned ond bod swyddogaeth yr 
unigolyn hwnnw wedi ei chyfyngu i 
wrando ar haeriadau yn erbyn 
Cynghorydd Tref/Cymuned pan fo 
haeriadau o’r fath yn cael eu trosglwyddo 
i’r Pwyllgor Safonau gan Ombwdsmon 
Gwasanaethau Cyhoeddus Cymru. 

 

1.   As you know, the County Council is 
legally required to operate a Standards 
Committee which has statutory 
responsibilities in relation to the conduct 
of County Councillors and Town and 
Community Councillors.  Consequently, 
the Standards Committee must include at 
least one Town/Community Councillor, 
whose role is restricted to hearing 
allegations against Town/ Community 
Councillors, following referral to the 
Standards Committee by the Public 
Services Ombudsman for Wales. 

 

Fodd bynnag, mae’r Cyngor Sir hwn wedi 
penderfynu ei fod angen dau o gynghorwyr 
Tref / Cymuned i fod yn aelodau o’i Bwyllgor 

This County Council, however, has decided 
that it requires two Town / Community 
Councillors to be members of its Standards 

Safonau er mwyn sicrhau bod gan 
Gynghorau Tref a Chymuned gynrychiolydd 
bob amser os bydd gwrthdaro diddordeb (e.e. 
os yw’r cynrychiolydd yn aelod o’r Cyngor 
Tref neu Gymuned sydd dan sylw). 
  

Committee to ensure that it always has a 
representative in the event of a conflict of 
interest arising (e.g. if the representative is a 
member of the Town and Community Council 
under consideration). 
 

Ar hyn o bryd y Cynghorydd Raymond 
Evans, Cyngor Cymuned Llanfihangel 
Esceifiog a’r Cynghorydd John Roberts o 
Gyngor Cymuned Llanfair yw’r cynrychiolwyr  
Cynghorau Tref a Chymuned ar y Pwyllgor 
Safonau.  Daw eu tymor i ben ar 17 Rhagfyr 
2015.  

Councillor Raymond Evans, of Llanfihangel 
Esceifiog Community Council and Councillor 
John Roberts of Llanfair Community Council 
are currently the Town and Community 
Council representatives on the Standards 
Committee.  Their terms of office are due to 
end on the 17th December 2015.  
 

Dan yr amgylchiadau rhaid penodi 2 
gynrychiolydd newydd am y cyfnod fydd yn 
cychwyn ar 18 Rhagfyr 2015.  Gellir 
ailbenodi’r Cynghorydd Roberts ond ni ellir 
ailbenodi’r Cynghorydd Evans gan y bydd 
eisoes wedi gwasanaethu am ddau dymor.  
Mae’r Cynghorydd Roberts wedi dweud y 
byddai’n fodlon gwasanaethu eto pe bai’n 
cael ei ddewis.   Bydd y cyfnod yn parhau am 
4 blynedd neu hyd oni fydd y Cynghorydd yn 
peidio â bod yn Gynghorydd Tref/Cymuned - 
pa ddyddiad bynnag sy’n digwydd gyntaf. 
Nodwch os gwelwch yn dda nad yw 
Cynghorwyr Sir cyfredol, na gweithwyr 
cyfredol Cyngor Sir Ynys Môn yn gymwys i’w 
henwebu i’r Pwyllgor Safonau. 
 

In the circumstances 2 new representatives 
need to be appointed, for a term beginning 
on the 18th December 2015. Councillor 
Roberts can be re-appointed but Councillor 
Evans cannot as he will already have served 
two terms.  Councillor Roberts has confirmed 
that he would be willing to do so if he was 
selected again.   The term will last for four 
years, or until the Councillor ceases to hold 
office as a Community/Town Councillor, 
whichever occurs first. Please note that 
neither current County Councillors, nor 
current employees, of the Isle of Anglesey 
County Council are eligible to be nominated 
to the Standards Committee.  
 

Felly rydwyf wedi ysgrifennu at holl 
Gynghorau Tref a Chymuned yr Ynys yn 
gofyn iddynt wneud trefniadau i ddewis, ar y 
cyd, dau berson i gynrychioli’r Cynghorau 
Tref a Chymuned ar y Pwyllgor Safonau o 18 
Rhagfyr 2015 ymlaen. 

I have therefore written to all of the Island’s 
Town and Community Councils requesting 
that they now make arrangements to select 
two collectively agreed nominee(s) to 
represent all the Town and Community 
Councils on the Standards Committee, from 
18th December 2015. 
 

Efallai y byddwch yn cytuno i ofyn i gorff 
allanol megis “Unllais Cymru” gynnal y 
broses o ddewis a dethol.  Dyma’r trefniant yr 
ydych wedi ei ddilyn o’r blaen. Ond pa broses 
bynnag a ddewisir rhaid sicrhau cyfle 
rhesymol a chyfartal i’r holl Gynghorau Tref a 
Chymuned gyflwyno enwau, gyda’u caniatâd 
os mai dyna yw eu dymuniad, a phleidleisio 
ar yr enwau hynny.  Pe penderfynid gwneud 
hynny trwy gael cyfarfod, yn hytrach na 

You may, of course, agree to ask a third 
party facilitator, such as “One Voice Wales”, 
to put in place a selection process.  This is 
the arrangement you have followed on 
previous occasions.  Whatever process is 
adopted should include a reasonable and 
equal opportunity for all Town and 
Community Councils to put forward nominees 
(with their consent), if they wish to do so, and 
to vote on those who have been nominated.  

phleidleisio trwy’r post, yna gall y Cyngor Sir, 
â chroeso, ryddhau Siambr y Cyngor i’r 
pwrpas hwnnw. 

If it is decided to do this by means of a 
meeting, rather than through postal balloting, 
then the County Council will be pleased to 
make the Council Chamber available for that 
purpose. 
 

Ond beth bynnag fydd eich dewis bydd raid 
rhoi gwybod i’r Cyngor Sir beth yw enwau’r 
ddau unigolyn y cytunwyd arnynt ar y cyd 
erbyn 9 Tachwedd 2015 a hynny gan y bydd 
raid i’r Cyngor llawn, yn ffurfiol, gadarnhau’r 
enwebiadau yn ei gyfarfod ar 9 Rhagfyr 
2015. A fyddech cystal os gwelwch yn dda ag 
anfon manylion am y ddau unigolyn y 
cytunwyd arnynt yn ysgrifenedig ataf i. 
 

However you decide to proceed, the County 
Council must be informed of the identity of 
your collectively agreed two nominee(s) by 
no later than 9 November 2015 as the 
nominations must be formally confirmed by 
the full Council at its meeting on the 9th 
December 2015.  Details of the two agreed 
nominees should be sent to me in writing 
please. 

Petaech yn dymuno cael rhagor o oleuni ar y 
materion yn y llythyr hwn mae croeso i chwi 
gysylltu gyda mi ar 01248 752563. 

If you require any clarification concerning the 
matters raised in this letter please do not 
hesitate to telephone me on 01248 752563. 
 

Llawer o ddiolch. Many thanks. 
 

Yr eiddoch yn gywir / Yours sincerely 
 
 
 
 

Awena Walkden 
Cyfreithiwr – Llywodraethu Corfforaethol 

Solicitor – Corporate Governance 

CYNGOR SIR YNYS MÔN 

Adroddiad i: Pwyllgor Gwaith 
Cyngor Llawn 
 

Dyddiad: 30/11/2015 
09/12/2015 
 

Pwnc: Mabwysiadu Cynllun Rheoli’r AHNE (adolygiad) 
 

Aelod(au) Portffolio: Y Cynghorydd Richard Dew 
 

Pennaeth Gwasanaeth: Mr. Jim Woodcock  
 

Awdur yr Adroddiad: 
Rhif Ffôn: 
E-bost: 

Efan Milner 
2138 
ewmpl@ynysmon.gov.uk 

Aelodau Lleol:   

 

A – Argymhelliad/Argymhellion a Rheswm/Rhesymau 

Mabwysiadu’r cynllun rheoli diwygiedig fel sy’n ofynnol dan Ddeddf Cefn Gwlad a Hawliau Tramwy 

2000. 

 

 

B – Pa opsiynau eraill wnaethoch chi eu hystyried a beth oedd eich rhesymau dros eu 

gwrthod ac/neu ddewis yr opsiwn hwn?  

Mae cynllun rheoli ar gyfer yr AHNE yn ofyniad statudol dan Ddeddf Cefn Gwlad a Hawliau 

Tramwy 2000 ac mae canllawiau ar adolygu’r cynllun rheoli wedi cael eu paratoi can Cyfoeth 

Naturiol Cymru. 

 

 

C – Am ba reswm y mae hwn yn benderfyniad i’r Pwyllgor Gwaith? 

Mae hwn yn gynllun strategol y mae angen barn y Pwyllgor Gwaith arno cyn cyflwyno’r adroddiad 

i’r Cyngor llawn. 

 

 
 

CH – A yw’r penderfyniad hwn yn gyson â’r polisi a gymeradwywyd gan y Cyngor llawn? 

Ydi – Mabwysiadwyd y cynllun rheoli’n wreiddiol gan y Cyngor Llawn yn 2014. Fel rhan o ofynion 

Deddf Cefn Gwlad a Hawliau Tramwy 2000 mae’n rhaid adolygu’r cynllun bob 5 mlynedd er mwyn 

sicrhau ei fod yn gydnaws â chynlluniau, polisïau a deddfau cyfredol.  Hwn felly yw’r ail adolygiad 

o’r cynllun sydd eisoes wedi’i fabwysiadu gan y Cyngor llawn. 

D – A yw’r penderfyniad hwn o fewn y gyllideb a gymeradwywyd gan y Cyngor? 

Ydi – mae’r grant AHNE gan Cyfoeth Naturiol Cymru yn cwrdd â 75% o’r costau. 

 

 
                                                                                     

DD – Gyda phwy wnaethoch chi ymgynghori?  Beth oedd eu sylwadau? 

1 Prif Weithredwr / Uwch Dîm 
Arweinyddiaeth (UDA) 
(mandadol) 

 

2 

 

Cyllid / Adran 151 
(mandadol) 

 

3 Cyfreithiol / Swyddog Monitro 
(mandadol)  
 

 

4 Adnoddau Dynol (AD) D/B 

5 Eiddo D/B 

6 Technoleg Gwybodaeth a 
Chyfathrebu (TGCh) 

D/B 

7 Sgriwtini D/B 

8 Aelodau Lleol Fel rhan o’r cyfnod ymgynghori statudol 6 wythnos 
rhoddwyd gwybod i’r holl aelodau etholedig. 

9 Unrhyw gyrff allanol / arall/eraill Y Cyhoedd – fel rhan o’r cyfnod ymgynghori statudol 
6 wythnos. 

 
 

E – Risgiau ac unrhyw gamau lliniaru (os yn berthnasol)  

1 Economaidd Dim 

2 Gwrthdlodi Dim 

3 Trosedd ac Anhrefn Dim 

4 Amgylcheddol Dim 

5 Cydraddoldebau Dim 

6 Cytundebau Canlyniad Dim 

7 Arall  

 

F - Atodiadau: 

Gweler Crynodeb Gweithredol o’r cynllun ynghlwm. 

 

 

FF - Papurau Cefndir (cysylltwch os gwelwch yn dda gydag awdur yr Adroddiad am unrhyw 

wybodaeth bellach): 

Mae’r cynllun yn rhy fawr i’w anfon ond gellir ei weld ar y ddolen sydd ynghlwm yn 

http://www.anglesey.gov.uk/planning-and-waste/countryside/areas-of-outstanding-natural-
beauty-aonbs/anglesey-aonb-management-plan/  

Crynodeb Gweithredol 
 
Roedd Deddf Cefn Gwlad a Hawliau Tramwy 2000 yn ddatblygiad pwysig i bawb 
sy’n ymwneud â rheoli AHNE. O ganlyniad i’r Ddeddf mae gan bob Awdurdod Lleol 
sy’n gweinyddu AHNE gyfrifoldeb statudol i baratoi, cyhoeddi ac adolygu cynllun 
rheoli ar gyfer eu hardaloedd bob 5 mlynedd. 
 
Mae Cynllun Rheoli AHNE Ynys Môn yn gwerthuso ac yn penderfynu beth yw 
nodweddion arbennig yr AHNE ac yna’n penderfynu pa gamau y mae’n rhaid eu 
cymryd i sicrhau y gellir cadw a gwella’r nodweddion hyn ar gyfer cenedlaethau’r 
dyfodol.  
 
Mae gweinyddiaeth yr AHNE yn cael ei goruchwylio gan Gyd-bwyllgor Ymgynghorol 
(CBY).  Mae’r Pwyllgor hwn yn cynnwys aelodau etholedig a chynrychiolwyr 
cyfetholedig o sefydliadau sy’n dymuno cymryd rhan yn y gwaith o hyrwyddo a 
diogelu’r AHNE. 
 
Mae cynlluniau blaenorol wedi nodi’r 4 cam yn natblygiad y cynllun a’r cam allweddol 
yw’r un olaf sy’n nodi bod rhaid monitro ac adolygu’r cynllun rheoli bob 5 mlynedd. 
Gyda golwg ar hynny mae cynllun rheoli 2009/14 yn cael ei adolygu ar hyn o bryd a’r 
cynllun gweithredu yn cael ei werthuso.  Bydd hyn yn caniatáu i ni adnabod a mesur 
y newidiadau sydd wedi digwydd yn ystod oes y cynllun. 
 
Cynhyrchwyd canllawiau ar gyfer adolygu cynlluniau rheoli’r AHNE yn 2009 gan 
Gyngor Cefn Gwlad Cymru.  Roedd y canllawiau hyn yn cymryd i ystyriaeth ystod o 
faterion sy’n cael effaith ar yr AHNE neu all gael effaith arni, megis newid hinsawdd.  
Ers hynny mae’r tri chorff cyhoeddus amgylcheddol yng Nghymru, sef Cyngor Cefn 
Gwlad Cymru, Comisiwn Coedwigaeth Cymru ac Asiantaeth yr Amgylchedd Cymru 
wedi cyfuno i greu un corff cyfansawdd, sef Cyfoeth Naturiol Cymru (CNC). 
 
Prif bwrpas CNC yw sicrhau bod adnoddau naturiol Cymru yn cael eu cynnal, eu 
gwella a’u defnyddio mewn modd cynaliadwy yn awr ac i’r dyfodol.  Gan hynny, bydd 
angen i’r cynllun rheoli gymryd i ystyriaeth yr adnoddau naturiol y tu mewn a’r tu 
allan i’w ffiniau a deall sut y gall defnyddio dull ecosystem fod yn well ar gyfer rheoli 
adnoddau naturiol yr AHNE.   
 
Fel y soniwyd eisoes, mae Rheoli Adnoddau Naturiol yn ystyriaeth bwysig bellach yn  
y gwaith o ddatblygu cynllun rheoli a sonnir am hyn yn gyson trwy’r ddogfen.  Mae 
rheoli adnoddau naturiol yn golygu rheoli ein hamgylchedd naturiol mewn ffordd 
gydlynol sy’n sicrhau canlyniadau gwirioneddol ar gyfer yr amgylchedd, pobl, yr 
economi a’n cymunedau o fewn yr AHNE a gerllaw iddi.  Mae’n ceisio sefydlu dull 
cyffredin o wneud penderfyniadau am ein hadnoddau naturiol a sut i’w rheoli, a dylai 
weithio ar bob lefel – o lefel Llywodraeth ganolog drwodd i dirfeddianwyr. 
 
Bydd y broses o reoli adnoddau naturiol yn darparu fframwaith ar gyfer gwneud 
penderfyniadau sy’n adnabod cyfleon i hwyluso canlyniadau tymor hir trwy roi 
ystyriaeth i gyfleon a chyfyngiadau amgylcheddol. Cefnogir y broses gwneud 
penderfyniadau gan dystiolaeth, capasiti a gwell dealltwriaeth o’r effeithiau tymor hir, 
ynghyd â mewnbwn gan gymunedau a phobl ifanc . 

